
bhävärtha-dépikä

The following text is a transcription of Çré Paëòita Rämateja Päëòeya's edition of Bhävärthadépikä published by Caukhambä Saàskåta Pratiñöhäna in Vraja-jévana Präcya-bhäraté Grantha-mälä series (28), reprinted in 1987. Alternative readings in the footnotes are almost entirely only those given by the Paëòita. I haven't included his other notes on the text of the Bhägavata and of the öékä. Needs proofreading. Transcribed by Robert Gafrik

atha bhägavata-prathama-skandha-prärambhaù

atha prathamo 'dhyäyaù
çré-gaëeçäya namaù ||

çré-gopäla-kåñëäya namaù ||

oà namaù parama-haàsäsvädita-caraëa-kamala-cin-makarandäya

bhakta-jana-mänasa-nivasäya çré-räma-candräya ||

vägéçä yasya vadane lakñmér yasya ca vakñasi |

yasyäste hådaye saàvittaà nåsiàhaà bhaje ||1||

viçva-sarga-visargädi-nava-lakñaëa-lakñitam |

çré-kåñëäkhyaà paraà dhäma jagad-dhäma nanäma tat ||2||

mädhavomädhaväv éçau sarva-siddhi-vidhäyinau |

vande parasparätmänau paraspara-nuti-priyau ||3||

saàpradäyänurodhena paurväparyänusärataù |

çré-bhägavata-bhävärtha-dépikeyaà pratanyate ||4||

kvähaà manda-matiù kvedaà manthanaà kñéra-väridheù |

kià tatra paramäëur vai yatra majjati mandaraù ||5||

mükaà karoti väcälaà paìguà laìghayate girim |

yat-kåpä tam ahaà vande paramänanda-mädhavam ||6||

çré-bhägavatäbhidhaù sura-tarus täräìkuraù sajjaniù

skandhair dvädaçabhis tataù pravilasad bhaktyälavälodayaù |

dvätriàçat tri-çataà ca yasya vilasac chäkhäù sahasräny 

alaà parëäny añöa-daçeñöado 'tisulabho varvarti sarvopari ||7||

oà namo bhagavate väsudeväya ||

janmädy asya yato 'nvayäd itarataç cärtheñv abhijïaù svaräö

tene brahma hådä ya ädi-kavaye muhyanti yat sürayaù |

tejo-väri-mådäà yathä vinimayo yatra tri-sargo 'måñä

dhämnä svena sadä nirasta-kuhakaà satyaà paraà dhémahi ||1||

atha nänä-puräëa-çästra-prabandhaiç citta-prasattim alabhamänas tatra taträparituñyan näradopadeçataù çrémad-bhagavad-guëänuvarëana-pradhänaà bhägavata-çästraà präripsur vedavyäsas tat-pratyüha-nivåttyädi-siddhaye tat-pratipädya-para-devatänusmaraëa-lakñaëaà maìgalam äcarati janmädy asyeti | paraà parameçvaraà dhémahi | dhyäyater liìi chändasam | dhyäyemety arthaù | bahu-vacanaà çiñyäbhipräyam | tam eva svarüpa-taöastha-lakñaëäbhyäm upalakñayati | tatra svarüpa-lakñaëaà satyam iti | satyatve hetuù | yatra yasmin brahmaëi trayäëäà mäyä-guëänäà tamo-rajaù-sattvänäà sargo bhütendriya-devatä-rüpo 'måñä satyaù | yat-satyatayä mithyä-sargo 'pi satyavat pratéyate taà paraà satyam ity arthaù | atra dåñöäntaù — tejo-väri-mådäà yathä vinimaya iti | vinimayo vyatyayo 'nyasminn anyävabhäsaù | sa yathä 'dhiñöhäna-sattayä sadvat pratéyata ity arthaù | tatra tejasi väri-buddhir
 maréci-toye prasiddhä | mådi käcädau väri-buddhir väriëi ca käcädi-buddhir ityädi yathäyatham ühyam | yad vä tasyaiva paramärtha-satyatva-pratipädanäya tad itarasya mithyätvam uktam | yatra måñaiväyaà tri-sargo na vastutaù sann iti | yatrety anena pratétam upädhi-saàbandhaà värayati | svenaiva dhämnä mahasä nirastaà kuhakaà kapaöaà mäyä-lakñaëaà yasmiàs tam | taöastha-lakñaëam äha janmädéti | asya viçvasya janma-sthiti-bhaìgä
 yato bhavanti tam dhémahéti | tatra hetuù | anvayäd itarataç ca | artheñv äkäçädi-käryeñu parameçvarasya sad-rüpeëänvayäd akäryebhyaç ca kha-puñpädibhyas tad-vyatirekät | yad vä anvaya-çabdenänuvåttiù | itara-çabdena vyävåttiù | anuvåttatvät sad-rüpaà brahma käraëaà måt-suvarëädivat | vyävåttatväd viçvaà käryaà ghaöa-kuëòalädivad ity arthaù | yad vä sävayavatväd anvaya-vyatirekäbhyäà yad asya janmädi tad yato bhavatéti saàbandhaù | tathä ca çrutiù — yato vä imäni bhütäni jäyante | yena jätäni jévanti | yat prayanty abhisaàviçanti | ity ädyä | småtiç ca — 

yataù sarväëi bhütäni bhavanty ädi-yugägame |
yasmiàç ca pralayaà yänti punar eva yuga-kñaye ||

 ity ädyä | tarhi kià pradhänaà jagat-käraëatväd dhyeyam abhipretaà nety äha | abhijïo yas tam | sa ékñata lokän nu såjä iti | sa imäàl lokän asåjata iti çruteù | ékñater näçabdam iti nyäyäc ca | tarhi kià jévo dhyeyaù syän netyäha | svaräö svenaiva räjate yas tam | svataù-siddha-jïänam ity arthaù | tarhi kià brahmä dhyeyaù hiraëyagarbhaù samavartatägre bhütasya jätaù patir eka äsét iti çruteù | nety äha — tena iti | ädi-kavaye brahmaëe 'pi brahma cedaà yas tene prakäçitavän | 

yo brahmäëaà vidadhäti pürvaà yo vai vedäàç ca prahiëoti tasmai |
taà ha devam ätma-buddhi-prakäçaà mumukñur vai çaraëaà ahaà prapadye ||

iti çruteù | nanu brahmaëo anyato vedädhyayanam aprasiddham | satyam, tat tu hådä manasaiva tene viståtavän | anena buddhi-våtti-pravartakatvena gäyätry-artho darçitaù | vakñyati hi — 

pracoditä yena purä sarasvaté vitanvatä 'jasya satéà småtià hådi |
sva-lakñaëä prädur äbhüt kiläsyataù sa me åñéëäm åñabhaù prasédatäm' || iti |

nanu brahmä svayam eva supta-pratibuddha-nyäyena upalabhatäà nety äha | yasmin brahmaëi sürayo muhyantéti | tasmäd brahmaëo 'pi parädhéna-jïänatvät svataù-siddha-jïänaù parameçvara eva jagat-käraëam | ata eva satyo 'sataù sattä-pradatväc ca paramärtha-satyaù sarva-jïätvena ca nirasta-kuhakas tam | dhémahéti gäyatryä prärambheëa ca gäyatry-äkhya-brahma-vidyä-rüpam etat puräëam iti darçitam | yathoktam matsya-puräëe — 

yaträdhikåtya gäyatréà varëyate dharma-vistaraù |
våträsura-vadhopetaà tad bhägavatm iñyate || 
likhitvä tac ca yo dadyäd dhema-siàha-samanvitam |
prauñöha-padyäà paurëamäsyäà sa yäti paramaà padam ||
añöädaça-sahasräëi
 puräëaà prakértitam ||


puräëäntare ca — 

grantho 'ñöädaça-sähasro dvädaça-skandha-saàmitaù |
hayagréva-brahma-vidyä yatra våtra-vadhas tathä |
gäyatryä ca samärambhas tad vai bhägavataà viduù || 

padma-puräëe 'mbaréñaà prati gautamoktiù — 

ambaréña çuka-proktaà nityaà bhägavataà çåëu |
paöhasva sva-mukhenäpi yadécchasi bhava-kñayam || iti | 

ata eva bhägavataà nämänyad ity api na çaìkanéyam ||1||

dharmaù projjhita-kaitavo 'tra nirmatsaräëäà satäà 

vedyaà västavam atra vastu çivadaà täpa-trayonmülanam |

mahä-muni-kåte kià vä parair éçvaraù sadyo hådy 

arudhyate 'tra kåtibhiù çuçrüñubhis tat-kñaëät ||2||

idänéà çrotå-pravartanäya çré-bhägavatasya käëòa-traya-viñayebhyaù sarva-çästrebhyaù çraiñöhyaà darçayati dharma iti | atra çrémati sundare bhägavate paramo dharmo nirüpyate | paramatve hetuù | prakarñeëojjhitaà kaitavaà phaläbhisandhi-lakñaëaà kapaöaà yasmin saù | pra-çabdena mokñäbhisandhir api nirastaù | kevalam éçvarärädhana-lakñaëo dharmo nirüpyata ity adhikärito 'pi dharmasya paramatvam äha | nirmatsaräëäà parotkarñäsahanaà matsaraù | tad-rahitänäm | satäà bhütänukampinäà | evaà karma-käëòa-viñayebhyaù çästrebhyaù çraiñöhyam uktam | jïäna-käëòa-viñayebhyo 'pi çraiñöhyam äha vedyam iti | västavaà paramärtha-bhütaà vastu vedyaà na tu vaiçaiñikäëäm iva dravya-guëädi-rüpam | yad vä västava-çabdena vastuno 'àço jévaù, vastunaù çaktir mäyä, vastunaù käryaà jagac ca, tat sarvaà vastv eva na tataù påthag iti vedyam | ayatnenaiva jïätuà çakyam ity arthaù | tataù kim ata äha | çivadaà parama-sukhadam | kiàca ädhyätmikädi-täpa-trayonmülanaà ca | anena jïäna-käëòa-viñayebhyaù çraiñöhyaà darçitam | kartåto 'pi çraiñöhyam äha | mahä-muniù çré-näräyaëas tena prathamaà saàkñepataù kåte | devatä-käëòa-viñaya-gataà çraiñöhyam äha — kià veti | paraiù çästrais tad-ukta-sädhanair veçvaro hådi kià vä sadya evävarudhyate sthiré kriyate | vä-çabdaù kaöäkñe | kià tu vilambena kathaàcid eva | atra tu çuçrüñubhiù çrotum icchedbhir eva tat-kñaëäd evävrudhyate | idam eva tarhi kim iti sarve na çåëvanti taträha kåtibhir iti | çravaëecchä tu puëyair vinä notpadyata ity arthaù | tasmäd atra käëòa-trayärthasyäpi yathävat pratipädanäd idam eva sarva-çästrebhyaù çraiñöhyam, ato nityam etad eva çrotavyam iti bhävaù ||2||

nigäma-kalpa-taror galitaà phalaà çuka-mukhäd amåta-drava-saàyutam |

pibata bhägavataà rasam älayaà muhur aho rasikä bhuvi bhävukäù ||3||

idänéà tu na kevalaà sarva-çästrebhyaù çreñöhatväd asya çravaëaà vidhéyate, api tu sarva-çästra-phala-rüpam idam, ataù paramädareëa sevyam ity äha nigämeti | nigämo vedaù sa eva kalpa-taruù sarva-puruñärthopäyatvät tasya phalaà bhägavataà näma | tat tu vaikuëöha-gataà näradenänéya mahyaà dattam | mayä ca çukasya mukhe nihitam | tac ca tan-mukhäd bhuvi galitaà çiñya-praçiñyädi-rüpa-pallava-paramparä çanair akhaëòam evävatérëaà na tücca-nipätena sphuöitam ity arthaù | etac ca bhaviñyad api bhütavan nirdiñöam | anägatäkhyänenaiväsya çästrasya pravåtteù | ata evämåta-rüpeëa draveëa saàyutam | loke hi çuka-mukha-spåñöaà phalam amåtam iva svädu bhavatéti prasiddham | atra çuko muniù | amåtaà paramänandaù sa eva dravo rasaù | raso vai saù | rasaà hy eväyaà labdhvänandé bhavati iti çruteù | ato he rasikä rasa-jïäs taträpi bhävukä he rasa-viçeña-bhävanä-caturäù | aho bhuvi galitam uty alabhya-läbhoktiù | idaà bhägavataà näma phalaà muhuù pibata | nanu tvagañöhyädikaà vihäya phaläd rasaù péyate kathaà phalam eva pätavyaà taträha | rasaà rasa-rüpaà | atas tvagañöhyäder heyäàçasyäbhävät phalam eva kåtsnaà pibata | atra ca rasa-tädätmya-vivakñayä rasavattvasyävivakñitatväd gaëa-vacane 'pi rasa-çabde matupaù präpty-abhävät tena vinaiva rasaà phalam iti sämänädhikaraëyam | tatra phalam ityukte pänäsaàbhavo heyäàça-prasaktiç ca bhaved iti tan-nivåtty-arthaà rasam ity uktaà rasam ity ukte galitasya rasasya pätum açakyatvät phalam iti drañöavyam | na ca bhävatämåta-pänaà mokñe 'pi tyäjyam ity äha | älayaà layo mokñaù | abhividhäv ä-käraù | layam abhivyäpya | nahédaà svargädi-sukhavan muktair upekñyate kià tu sevyata eva | vakñyati hi — 

ätmärämäç ca munayo nirgranthä apy urukrame |

kurvanty ahaitukéà bhaktim itthaàbhüta-guëo hariù || iti ||3||

naimiçe 'nimiña-kñtre åñayaù çaunakädayaù |

satraà svargäya lokäya sahasra-samam äsata ||4||
tad evam anena çloka-trayeëa viçiñöeñöa-devatänusmaraëa-pürvakaà präripsitasya çästrasya viñya-prayojanädi-vaiçiñöhyena sukha-sevyatvena ca çrotèn abhimukhé-kåtya çästram ärabhate naimiça iti | brahmaëä visåñöasya manomayasya cakrasya nemiù çéryate kuëöhé-bhavati yatra tan nemiçaà, nemiçam eva naimiçam | tathä ca väyavéye — 

etan manomayaà cakraà mayä såñöaà visåjyate |

yaträsya çéryate nemiù sa deças tapasaù çubhaù || 

ity uktvä sürya-saàkäçaà cakraà såñövä manomayam |

praëipatya mahädevaà visasarja pitämahaù ||

te 'pi håñöatamä viprä praëamya jagatäà prabhum ||

prayayus tasya cakrasya yatra nemir vyaçéryata |

tad vanaà tena vikhyätaà naimiçaà muni-püjitam || iti |

naimiña iti päöhe varäha-puräëoktaà drañöavyam | tathähi gauramukham åñià prati bhagavad-väkaym — 

evaà kåtvä tato devo munià gauramukhaà tadä |

uväca nimiñeëedaà nihataà dänavaà valam ||

äraëye 'smiàs tatas tv etan naimiñäraëya-saàjïitam |

bhaviñyati yathärthaà vai brähmaëänäà viçeñakam || iti |

animiñaù çré-viñëuù | alupta-dåñöitvät | tasya kñetre | tathä cätraiva çaunakädi-vacanaà 'keñtre 'smin vaiñëave vayam' iti | svaù svarge géyata iti svargäyo hariù | sa eva loko bhaktänäà niväsa-sthänaà tasmai | tat-präptaya ity arthaù | sahasraà samäù saàvatsarä anuñöhäna-kälo yasya tat satraà satra-saàjïakaà karmoddiçya äsata upaviviçuù | yad vä äsatäkurvatety arthaù | älabheta nirvapati upayantétyädivat-pratyayoccäraëa-mäträrthatvenäster dhätv-arthasyävivakñitatvät ||4||

ta ekadä tu munayaù prätar huta-hutägnayaù |

sat-kåtaà sütam äsénaà papracchur idam ädarät ||5||

säyaàkäle
 hutä eva hutä agnayo yais te | yad vä hüyata iti hutaà dadhy-ädi tena hutä agnayo yais te | yad vä prätaù-käle hutä eva hutä agnayo yais te | anena nitya-naimittika-homa-säkalyaà darçitam | idaà vakñyamäëam ädarät papracchuù ||5||

åñaya ücuù |

tvayä khalu puräëäni setihäsäni cänagha |

äkhyätäny apy adhétäni dharma-çästräëi yäny uta ||6||

vividiñitän arthän prañöuà sütasya sarva-çätra-jïänätiçayam ähuù — tvayeti tribhiù çlokaiù | itihäso mahäbhäratädis tat-sahitäni | na kevalam adhétäni apitv äkhyätäny api vyäkhyätäni ca | uta api yäni dharma-çästräëi täny api ||6||

yäni veda vidäà çreñöho bhagavän bädaräyaëaù |

anye ca munayaù süta parävara-vido viduù ||7||

kiàca yänétyädi | vidäà viduñäà madhye çreñöho vyäso yäni veda | parävare saguëa-nirguëe brahmaëé vidantéti tathä ||7||

vettha tvaà saumya tat sarvaà tattvatas tad-anugrahät |
brüyuù snigdhasya çiñyasya guravo guhyam apy uta ||8||

vettha jänäsi | saumya he sädho | teñäm anugrahät | tattvato jïäne hetum äha brüyur iti | snigdhasya premavataù | uta eva | guhyaà rahasyam api brüyur eva ||8||

tatra taträïjasäyuñman bhavatä yad viniçcitam |

puàsäm ekäntataù çreyas tan naù çaàsitum arhasi ||9||

aïjasä granthärjavena | ekäntataù çreyo 'vyabhicäri çreyaù-sädhanam ||9||

präyeëälpäyuñaù sabhya kaläv asmin yuge janäù |

mandäù sumanda-matayo manda-bhägyä hy upadrutäù ||10||

anye 'pi bahunä kälena bahu-çästra-çravaëädibhir viniçscinvantu nety ähuù präyeëeti | he sabhya sädho | asmin yuge kaläv alpäyuño janäs taträpi mandä alasäs taträpi sumanda-matayas taträpi manda-bhägyä vighnäkuläs taträpy upadratä rogädibhiù ||10||

bhüréëi bhüri-karmäëi çrotavyäni vibhägaçaù
 |

ataù sädho 'tra yat säraà samuddhåtya manéñayä |

brühi bhadräya bhütänäm yenätmä saàprasédati
 ||11||

na ca bahu-çästra-çravaëe 'pi tävataiva phala-sidhir ity ähuù — bhüréëéti | bhüréëi karmäëy anuñöùeyäni yeñu täni | samuddhåtya yathävad uddhåtya | yenoddhåta-vacanenätmä buddhiù saàprasédati saàyag upaçämyati ||11||

süta jänäsi bhadraà te bhagavän sätvatäà patiù |

devakyäà vasudevasya jäto yasya cikérñayä ||12||

praçnäntaram — süta jänäséti païcabhiù | bhadram ta ity autsukyenäçérvädaù | (vistareëäçérvacanena viñëu-kathävighäti bhavatéti saàgraheëoktam | tathähi 

sä hänis tan mahac-chidraà sa mohaù sa ca vibhramaù |

yan muhürtaà kñaëaà väpi väsudevaà na cintayet ||

 iti
 bhagavän niratiçayaiçvaryädi-guëaù | satvatäà sac-chabdena satva-mürtir bhagavän sa upäsyatayä vidyate yeñäm iti satvanto bhaktäù | svärthe 'ë räkñasa-väyasädivat | tasya cäçravaëam ärñam | tad evaà sätvanta iti bhavati | teñäà patiù pälakaù | yasyärtha-viçeñasya cikérñayä vasudevasya bhäryäyäà deväkyäà jäöaù || 12||

tan naù çuçrüñamäëänäm arhasy aìgänuvarëitum |

yasyävatäro bhütänäà kñemäya ca bhaväya ca ||13||

aìga he süta | tan no 'nuvarëayitum arhasi | sämänyatas tävad asyävataro bhütänäà kñemäya pälanäya | bhaväya samåddhaye || 13||

äpannaù saàsåtià ghoräà yan-näma vivaço gåëan |

tataù sadyo vimucyeta yad bibheti svayaà bhayam ||14||

tat-prabhävam anuvarëayantams tad-yaçaù çravaëautsukyam äviñ-kurvanti —äpanna iti tribhiù | saàsåtim äpannaù präptaù | vivaço 'pi gåëan | tataù saàsåteù | atra hetuù — yad yato nämno bhayam api svayam bibheti ||14||

yat-päda-saàçrayäù süta munayaù praçamäyanäù |

sadyaù punanty upaspåñöäù svardhuny-äpo 'nusevayä ||15||

kiàca yasya pädaù saàçrayo yeñäm ata eva praçamo 'yamaà vartma äçrayo vä yeñäà te munaya upaspåñöäù san nidhi-mätreëa sevitäù sadyaù punanti | svar-dhuné gaìgä tasyä äpas tu tat-pädän niùsåtä natu tatraiva tiñöhanty atas tat-saàbandhenaiva punantyo 'py anusevayä punanti na tu sadya iti munénäm utkarñoktiù ||15||

ko vä bhagavatas tasya puëya-çlokeòya-karmaëaù |

çuddhi-kämo na çåëuyäd yaçaù kali-maläpaham ||16||

puëya-çlokair éòyäni stavyäni karmäëi yasya tasya yaçaù | kali-maläpahaà saàsära-duùkhopaçanam ||16||

tasya karmäëy udäräëi parigétäni süribhiù |

brühi naù çraddadhänänäà lélayä dadhataù kaläù ||17||

praçnäntaram — tasyeti | udäräëi mahänti viçva-såñöyädéni | süribhir näradädibhiù | kalä brahma-rudrädi-mürtéù ||17||

athäkhyähi harer dhémann avatära-kathäù çubhäù |

lélä vidadhataù svairam éçvarasyätma-mäyayä ||18||

atheti praçnäntare | avatära-kathäù sthity-artham eva tat-tad-avasare ye matsyädy-avatäräs tadéyäù kathäù svairaà léläù kurvataù | çri-kåñëävatära-prayojana-praçnaiva tac-carita-praçno 'pi jäta eveti jïätavyam ||18||

vayaà tu na vitåpyäma uttama-çloka-vikrame |

yac-chåëvatäà rasa-jïänäà svädu svädu pade pade ||19||

atyautsukyena punar api tac-caritäny eva çrotum icchantas taträtmanas tåpty-abhävam ävedayanti —vayaà tv iti | yoga-yägädiñu tåptäù sma | udgacchati tamo yasmät sa uttamäñ tathäbhütaù çloko yasya tasya vikrame tu viçeñeëa na tåpyämo 'lam iti na manyämahe | tatra hetuù — yad vikramaà çåëvatäm | yad vä anye tåpyantu näma vayaà tu neti tu-çabdasyänvayaù | ayam arthaù — tredhä hy alaà-buddhir bhavati udarädi-bharaëena vä, rasäjïänena vä, svädu-viçeñäbhäväd vä | tatra çåëvatäà ity anena çrotrasyäkäçatväd abharaëam ity uktam | rasa-jïänäm ity anena cäjïänataù paçuvat tåptir niräkåtä | ikñü-bhakñaëavad rasäntaräbhävena tåptià niräkäroti | pade pade prati-kñaëaà sväduto 'pi svädu ||19||

kåtavän kila karmäëi saha rämeëa keçavaù |
atimartyäni bhagavän güòhaù kapaöa-mänuñaù ||20||
ataù çré-kåñëa-caritäni kathayety äçayenähuù — kåtavän iti | atimartyäni martyän atikräntäni govardhanoddharaëädéni | manuñyeñv asaàbhävitänéty arthaù ||20|| 

kalim ägatam äjïäya kñetre 'smin vaiñëave vayam |

äsénä dérgha-satreëa kathäyäà sakñaëä hareù ||21||

nanu yäjanädhyäpanädi-vyagräëäà kuta etac chravaëävakäçaù syäd ata ähuù — kalim iti | kalim ägatà jïätvä tad-bhiyä viñëu-padaà gantu-kämä dérgha-satreëa nimittenätra vaiñëave kñetre äsénäù | hareù kathäyäà sakñaëä labdhvävasaräù | |21||

tvaà naù sandarçito dhäträ dustaraà nistitérñatäm |

kalià sattva-haraà puàsäà karëa-dhära ivärëavam ||22||

asmiàç ca samaye tvad-darçanam éçvareëaiv saàpäditam ity abhinandanti — tvam iti | kalià saàsäraà nistartum icchatäà | arëavaà titérñitäà karëa-dhäro nävika iva ||22|| 

brühi yogeçvare kåñëe brahmaëye dharma-varmaëi |

sväà käñöhäm adhunopete dharmaù kaà çaraëaà gataù ||23||

iti çrémad-bhägavate mahä-puräëe prathama-skandhe

naimiñeyopäkhyäne prathamo 'dhyäyaù ||1||

punaù praçnäntaram — brühéti | dharmasya varmaëi kavacavad rakñake | sväà käñöhäà maryädäà | sva-sva-rüpam ity arthaù | asya cottaraà kåñëe ava-dhämopagate dharma-jïänädibhiù saha ity ayaà çlokaù ||23||

iti çrémad-bhägavate mahä-puräëe prathama-skandhe

bhävärtha-dépikäyäà öékäyäà prathamo 'dhyäyaù ||1||

atha dvitéyo 'dhyäyaù
tad evaà prathame 'dhyäye ñaö praçnä munibhiù kåtäù |

dvitéye tüttaraà sütaç caturëäm äha teñv atha ||

vyäsa uväca

iti sampraçna-saàhåñöo
 vipräëäà raumaharñaëiù |

pratipüjya vacas teñäà pravaktum upacakrame ||1||

vipräëäà ity evaàbhütaiù samyak praçnaiù håñöo romaharñaëasya putra ugraçraväs teñäà vacaù pratipüjya sat-kåtya pravaktum upacakrame uprakräntavän ||1||

süta uväca

yaà pravrajantam anupetam apeta-kåtyaà 

dvaipäyano viraha-kätara äjuhäva |

putreti tan-mayatayä taravo 'bhinedus

taà sarva-bhüta-hådayaà munim änato 'smi ||2||

pravacanaysopakramo näma gurudevatä-namaskära iti | tam äha — yam iti tribhiù | tatra sva-guroù çukasyaiçvaryaà tac-caritenaiva dyotayann äha —yam iti | yaà pravrajantaà saànyasya gacchantaà | anupetaà mäm upanayasvety anupanayärtham upasannam
 | yad vä kenäpy anupetam ananugatam | ekäkinam ity arthaù | tatra hetuù — apeta-kåtya kåtya-çünyaà karma-märge 'pravartamänaà naiñöikatvät | dvaipäyano vyäso virahät kätaro bhétaù san puträ3 iti plutenäjuhävähvatavän | düräd ähvane plute saty api sandhir ärñaù | tadä tan-mayatayä çuka-rüpatayä taravo 'abhineduù pratyuttaram uktavantaù | pituù snehänubandha-parihäräya yo våkña-rüpeëottaraà dattavän ity arthaù | taà munim änato 'smi | tan-mayatvopapädanäya viçeñaëam | sarva-bhütänäà hån manaù ayate yoga-balena praviçatéti sarva-bhüta-hådayas tam ||2||

yaù svänubhävam akhila-çruti-säram ekam

adhyätma-dépam atititérñatäà
 tamo 'ndham |

saàsäriëäà karuëayäha puräëa-guhyaà

taà vyäsa-sünum upayämi guruà munénäm ||3||

tat-kåpälutäà darçayann äha — ya iti | andhaà gäòhaà tamaù saàsäräkhyam atitartum icchatäm | puräëänäà madhye guhyaà gopyam | tatra hetutvena catväri viçeñaëäni | svo nijo 'sädhäraëo 'nubhävaù prabhävo yasya tat-svänubhävam | akhila-çästra-çruténäà säram | ekam advitéyam | anupamam ity arthaù | ätmänaà kärya-käraëa-saàghätam adhikåtya vartamänam ätma-tattvam adhyätmaà tasya dépaà säkñät prakäçakam | upayämi çaraëaà vrajämi ||3||

näräyaëaà namaskåtya naraà caiva narottamam |

devéà sarasvatéà vyäsaà
 tato jayam udérayet ||4||

jayaty anena saàsäram iti jayo granthas tam udérayed iti svayaà tathodérayann anyän pauräëikän upaçikñayati ||4||

munayaù sädhu påñöo 'haà bhavadbhir loka-maìgalam

yat kåtaù kåñëa-sampraçno yenätmä suprasédati ||5||

teñäà vacaù pratipüjyeti yad uktaà tat prati-püjanaà karoti | he munayaù, sädhu yathä bhavati tathä 'haà påñöaù | yato lokänäà maìgalam etat | yad yataù kåñëa-viñayaù saàpraçnaù kåtaù | sarva-çästrärtha-säroddhära-praçnasyäpi kåñëe paryavasänäd evam uktam ||5||

sa vai puàsäà paro dharmo yato bhaktir adhokñaje |

ahaituky apratihatä yayätmä suprasédati ||6||

tatra yat prathamaà påñöaà sarva-çästra-säram aikäntikaà çreyo brühéti tatrottaram | sa vai puàsäà iti | ayam arthaù — dharmo dvi-vidhaù | pravåtti-lakñaëo nivåtti-lakñaëaç ca | tatra yaù svargädy-arthaù pravåtti-lakñaëaù so 'paraù | yatas tu dharma-cchravaëädarädi-lakñaëä bhaktir bhavati sa paro dharmaù sa evaikäntikaà çreya iti | kathaàbhütä | ahaituké hetuù phalänusandhänaà tad-rahitä | apratihatä vighnair anabhibhütä ||6||

väsudeve bhagavati bhakti-yogaù prayojitaù |

janayaty äçu vairägyaà jïänaà ca yad ahaitukam ||7||

nanu tam etaà vedänuvacanena brähmaëä vividiñanti yajïena dänena tapasä 'näçakena ityädi çrutibhyo dharmasya jïänäìgatvaà prasiddhaà tat kuto bhakti-hetutvam ucyate | satyam | tat tu bhakti-dväreëety äha — väsudeva iti | ahaitukaà çuñka-tarkädy-agocaram aupaniñadam ity arthaù ||7||

dharmaù svanuñöhitaù puàsäà viñvaksena-kathäsu yaù |

notpädayed yadi ratià çrama eva hi kevalam ||8||

vyatirekam äha — dharma iti | yo dharma iti prasiddha sa yadi viñvaksenasya kathäsu ratià notpädayet tarhi svanuñöhito 'pi sann ayaà çramo jïeyaù | nanu mokñärthasyäpi dharmasya çramatvam asty eväta äha | kevalam | viphalaù çrama ity arthaù | nanv asti taträpi svargädi-phalam ity äçaìkyaiva-käreëa niräkaroti | kñayiñëutvän na tat-phalam ity arthaù | nanu 'akñayyaà ha vai cäturmäsya-yäjinaù sukåtaà bhavati' ityädi çruteå na tat-phalasya kñayiñëutvam ity äçaìkya hi-çabdena sädhayati | tad yatheha karma-cito lokaù kñéyate evam evämutra puëya-cito lokaù kñéyate iti tarkänugåhétayä çrutyä kñayiñëutva-pratipädanät ||8||

dharmasya hy äpavargyasya närtho 'rthäyopakalpate |
närthasya dharmaikäntasya kämo läbhäya hi småtaù ||9||

tad evaà hari-bhakti-dvärä tad-itara-vairägyätma-jïäna-paryantaù paro dharma ity uktam | anye tu manyante | dharmasyärthaù phalaà, tasya ca kämaù phalam, tasya cendriya-prétiù, tat-préteç ca punar api dharmärthädi-paramparä | yathähuù — dharmäd arthaç ca kämaç ca sa kim arthaà na sevyate itiädi | tan niräkaroti — dharmasyeti dväbhyäm | apavargasyokta-nyäyenäpavarga-paryantasya dharmasyärthäya phalatväyärtho nopakalpate yogyo na bhavati | tathärthasyäpy evaàbhüta-dharmävyabhicäriëaù kämo läbhäya phalatväya nahi småto munibhiù ||9|| 

kämasya nendriya-prétir läbho jéveta yävatä |

jévasya tattva-jijïäsä närtho yaç ceha karmabhiù ||10||

kämasya ca viñaya-bhogasyendriya-prétir läbhaù phalaà na bhavati kiàtu yävatä jéveta tävän eva kämasya läbhaù |jévana-paryäpta eva kämaù sevya ity arthaù | jévasya jévanasya ca punaù karmänuñöhäna-dvärä karmabhir ya iha prasiddhaù so 'rtho na bhavati kiàtu tattva-jijïäsaiveti läbhaù ||10||

vadanti tat tattva-vidas tattvaà yaj jïänam advayam |

brahmeti paramätmeti bhagavän iti çabdyate ||11||

nanu ca tattva-jijïäsä näma dharma-jiïäsaiva dharma eva hi tattvam iti kecit taträha — tattva-vidas tu tad eva tattvaà vadanti | kià tat | yaj jïänaà näma | advayam iti kñaëika-vijïäna-pakñaà vyävartayati | nanu tattva-vido 'pi vigéta-vacanä eva | maivam | tasyaiva tattvasya nämäntarair abhidhänäd ity arthaù | aupaniñadair brahmeti, hairaëyagarbhaiù paramätmeti, sätvatair bhagavän ity abhidhéyate ||11||

tac chraddadhänä munayo jïäna-vairägya-yuktayä |

paçyanty ätmani cätmänaà bhaktyä çruta-gåhétayä ||12||

tac ca tattvaà sa-parikarayä bhaktyaiva präpyata ity äha | tac cety anvayaù | jïäna-vairägya-yuktayety atra jïänaà parokñaà | tac ca tattvam ätmani kñetra-jïe paçyanti | kià tat | ätmänaà paramätmänaà | çrutena vedäntädi-çravaëena gåhétayä präptayeti bhakter däròhyam uktam ||12||

ataù pumbhir dvija-çreñöhä varëäçrama-vibhägaçaù |

svanuñöhitasya dharmasya saàsiddhir hari-toñaëam ||13||

dharmasya phalaà bhaktir närtha-kämädikam itémam artham upapädyopasaàharati — ata iti | he dvija-çreñöhäù | hari-toñaëaà harer ärädhanam | saàsiddhiù phalam ||13||

tasmäd ekena manasä bhagavän sätvatäà patiù |

çrotavyaù kértitavyaç ca dhyeyaù püjyaç ca nityadä ||14||

yasmäc ca bhakti-héno dharmaù kevalaà çrama eva tasmäd bhakti-pradhäna eva dharmo 'nuñöheya ity äha — tasmäd iti | ekenaikägreëa manasä ||14||

yad-anudhyäsinä yuktäù karma-granthi-nibandhanam |

chindanti kovidäs tasya ko na kuryät kathä-ratim ||15||

bhakti-rahito dharmaù kevalaà çrama eveti prapaïcitam | idänéà tu bhakter mukti-phalatvaà prapaïcayati — yad iti | yasyänudhyä anudhyänaà saiväsiù kaògas tena yuktä vivekino granthim ahaàkäraà nibadhnäti yat karma tac chindanti tasya kathäyäà ratià ko na kuryät | |15||

çuçrüñoù çraddadhänasya väsudeva-kathä-ruciù |

syän mahat-sevayä vipräù puëya-tértha-niñevaëät ||16||

nanu satyam eva karma-nirmülané hari-kathä-ratis tathäpi tasyäà rucir notpadyate kià kurmas taträha — çuçrüñor iti | puëya-tértha-niñevaëän niñpäpasya mahat-sevä syät, tathä ca tad-dharma-çraddhä, tataù çravaëecchä, tato ruciù syäd ity arthaù ||16||

çåëvatäà sva-kathäà
 kåñëaù puëya-çravaëa-kértanaù |

hådy antaù stho hy abhadräëi vidhunoti suhåt satäm ||17||

tataç ca çåëvatäm iti | puëye çravaëa-kértane yasya saù | satäà suhåd dhita-käré | hådi yäny abhadräëi kämädi-väsanäs täni | anta-stho hådaya-sthaù san ||17||

nañöa-präyeñv abhadreñu nityaà bhägavata-sevayä |

bhagavaty uttama-çloke bhaktir bhavati naiñöhiké ||18||

tataç ca nañöa-präyeñv iti | sarväbhadra-näçasya jïänottara-kälatvät präya-grahaëam | bhägavatänäà bhägavata-çästrasya vä sevayä | naiñöhiké niçcalä vikñepakäbhävät ||18||

tadä rajas-tamo-bhäväù käma-lobhädayaç ca ye |

ceta etair anäviddhaà sthitaà sattve prasédati ||19||

rajaç ca tamaç ca ye ca tat-prabhavä bhäväù kämädayaù etair anäviddham anabhibhütam | prasédaty upaçämyati ||19||

evaà prasanna-manaso bhagavad-bhakti-yogataù |

bhagavat-tattva-vijïänaà mukta-saìgasya jäyate ||20||

bhagavad-bhakti-yogataù prasanna-manaso 'ta eva mukta-saìgasya ||20||

bhidyate hådaya-granthiç chidyante sarva-saàçayäù |

kñéyante cäsya karmäëi dåñöa evätmanéçvare ||21||

vijïana-phalam äha — bhidyata iti | hådayam eva granthiç cij-jaòa-granthana-rüpo 'haàkäraù | ata eva sarve saàçayä asaàbhävanädi-rüpäù | karmäëy ärabdha-phaläni | ätmani svarüpa-bhüte éçvare dåñöe säkñät-kåte sati | eva-käreëa vijïänänantaram eveti darçayati ||21||

ato vai kavayo nityaà bhaktià paramayä mudä |

väsudeve bhagavati kurvanty ätma-prasädaném ||22||

tatra ca sadäcäraà darçayann upasaàharati — ata iti | ätmanaù prasädanéà
 manaù-çodhaném | väsudeve bhaktià kurvantéti bhajanéya-viçeño darçitaù ||22||

sattvaà rajas tama iti prakåter guëäs tair

yuktaù paraù puruña eka ihäsya dhatte |

sthity-ädaye hari-viriïci-hareti saàjïäù

çreyäàsi tatra khalu sattva-tanor nåëäà syuù ||23||

tad evopapädayituà brahmädénäà trayäëäà ekätmakatve 'pi väsudevasyädhikyam äha — sattvam iti | iha yady apy eka eva paraù pumän asya viçvasya sthity-ädaye sthiti-såñöi-pralayärthaà hari-viriïci-hareti-saàjïäù kevalaà bhinnä dhatte | hari-viriïci-harä iti vaktavye sandhir ärñaù | tatra teñäà madhye çreyäàsi çubha-phaläni sattva-tanor väsudeväd eva syuù ||23||

pärthiväd däruëo dhümas tasmäd agnis trayémayaù |

tamasas tu rajas tasmät sattvaà yad brahma-darçanam ||24||

upädhi-vaiçiñöyena phala-vaiçiñöyaà sadåñöäntam äha | pärthivät svataù-pravåtti-prakäça-rahitäd däruëaù käñöhät sakäñäd dhümaù pravåtti-svabhävas trayémayo vedokta-karma-pracuraù | éñat karma-pratyäsatteù | tasmäd apy agnis trayémayaù | sakäñät karma-sädhanatvät | evaà tamasaù sakäñäd rajo brahma-darçanaà brahma-prakäçakam | tu-çabdena layäkatmakät tamasaù sakäñäd rajasaù sopadhika-jïäna-hetutvena kiàcid brahma-darçana-pratyäsatti-mätram uktam, natu sarvathä tat-prakäçatvaà vikñepakatvät | yat sattvaà tat sakäñäd brahma-darçanam | atas tad-guëopädhénäà brahmädénäm api yathottaraà vaiçiñöyam iti bhävaù ||24||

bhejire munayo 'thägre bhagavantam adhokñajam |

sattvaà viçuddhaà kñemäya kalpante ye 'nu tän iha ||25||

väsudeva-bhaktau pürväcäraà pramäëayati — bhejira iti | athäto hetor agre purä viçuddhaà sattvaà sattva-mürtià bhagavantam adhokñajaà | atho ye tän anuvartnante ta iha saàsäre kñemäya kalpante ||25||

mumukñavo ghora-rüpän hitvä bhüta-patén atha |

näräyaëa-kaläù çäntä bhajanti hy anasüyavaù ||26||

nanv anyän api kecid bhajanto dåçyante | satyam | mumukñavas tv anyän na bhajanti kiàtu sakämä evety äha — mumukñava iti dväbhyäm | bhüta-patén iti pitå-prajeçädénäm upalakñaëam | anasüyavo devatäntarä-nindakäù santaù ||26|| 

rajas-tamaù-prakåtayaù sama-çélä bhajanti vai |

pitå-bhüta-prajeçädén çriyaiçvarya-prajepsavaù ||27||

rajas-tamasé prakåtiù svabhävo yeñäà te | ata eva pitå-bhütädibhiù samaà çélaà yeñäm | çriyä sahaiçvaryaà prajäç cepsantéti tathä te ||27||

väsudeva-parä vedä väsudeva-parä makhäù |

väsudeva-parä yogä väsudeva-paräù kriyäù ||28||

mokña-pradatväd väsudevo bhajanéya ity uktaà sarva-çästra-tätparya-gocaratväd apéty äha dväbhyäm | väsudeva eva paras tätparya-gocaro yeñäà te | nanu vedä makha-parä dåçyanta ity äçaìkya te 'pi tad-ärädhanärthatvät tat-parä evety uktam | yogä yoga-çästräëi | teñäm apy äsana-präëäyämädi-kriyä-paratvam äçaìkya täsäm api tat-präpty-upäyatvät tat-paratvam uktam ||28||

väsudeva-paraà jïänaà väsudeva-paraà tapaù |

väsudeva-paro dharmo väsudeva-parä gatiù ||29||

jïänaà jïäna-çästraà | nanu ca taj-jïäna-param evety äçaìkya jïänasyäpi tat-paratvam uktam | tapo 'tra jïänam | dharmo dharma-çästraà däna-vratädi-viñayam | nanu tat-svarga-param ity äçaìkya gamyata iti gatiù svargädi-phalaà säpi tad-änandäàça-rüpatvät paraivety uktam | yad vä vedäity anenaiva tan-mülatvät sarväëy api väsudeva-paräëéty uktam | tatra nanu teñäà makha-yoga-kriyädi-nänärtha-paratvän na tad-eka-paratvam ity äçaìkya makhädénäm api tat-paratvam ity uktam iti drañöavyam ||29||

sa evedaà sasarjägre bhagavän ätma-mäyayä |

sad-asad-rüpayä cäsau guëamayäguëo vibhuù ||30||

nanu jagat-sarga-tat-praveça-niyamanädi-viläsa-yukte vastuni sarva-çästra-samanvayo dåçyate kathaà väsudeva-paratvaà sarvasya taträha — sa eveti caturbhiù | etair eva çlokais tasya karmäny udäräëi brühéti praçnasyottaram uktam | sad-asad-rüpayä kärya-käraëätmikayä | aguëaç ceti anvayaù | svato nirguëo 'pi sann ity arthaù ||30||

tayä vilasiteñv eñu guëeñu guëavän iva |

antaù-praviñöa äbhäti vijïänena vijåmbhitaù ||31||

bhagavato jagat-käraëatvam uktam | praveça-niyamana-lakñaëaà léläm äha — tayeti | vilasiteñüdbhüteñu guëeñv äkäñädiñv antaù praviñöaù san guëavän iva mad-adhénä ete guëä ity abhimänavän iva natu vastutas tathä | yato vijïänena cic-chaktyä vijåmbhito 'tyürjitaù ||31||

yathä hy avahito vahnir däruñv ekaù sva-yoniñu |
näneva bhäti viçvätmä bhüteñu ca tathä pumän ||32||

bahu-rüpatva-léläm äha — yatheti | sva-yoniñu sväbhivyaïcakeñu avihito nihitaù | viçvätmä pumän parameçvaraù | bhüteñu präëiñv antaryämiëo 'pi prati-yoni-nänätvena nänätvam ivocyate | kñetra-jïa-rüpeëa vä
 ||32||

asau guëamayair bhävair bhüta-sükñmendriyätmabhiù |

sva-nirmiteñu nirviñöo bhuìkte bhüteñu tad-guëän ||33||

bhoga-rüpäà léläm äha — asäv iti | asau harir bhüta-sükñmäëi cendriyäëi çrotädéni cätmä manç ca taiù svayaà nirmiteñu bhüteñu catur-vidheñv iti bhogo svätantryaà dyotyate | tad-guëäàs tat-tad-anurüpän viñayän icchayä bhuìkte bhojayatéti ëij-artho vä jïeyaù || bhuìkte pälayatéti vä | tadä tv ätmanepadam ärñam | bhujo 'navane iti smaraëät ||33||

bhävayaty eña sattvena lokän vai loka-bhävanaù |

lélävatäränurato deva-tiryaì-narädiñu ||34||

iti çrémad-bhägavate mahä-puräëe prathama-skandhe dvitéyo'dhyäyaù ||2||

idänéà süta jänäséti praçnasyottaram äha | bhävayati pälayati | etat tu sarvävatära-sädhäraëaà prayojanam | viçeñataù kåñëävatärasya kunté-stutau vakñyate | loka-bhävano loka-kartä | devädiñu ye lélävatäräs teñv anurato 'nuraktaù ||34||

iti çrémad-bhägavate mahä-puräëe prathama-skandhe

bhävärthäkhya-dépikäyäà öékäyäà dvitéyo 'dhyäyaù ||2||

atha tåtéyo 'dhyäyaù
avtära-kathä-praçne tåtéye tüttaräbhidhä |

puruñädy-avatäroktayä tat-tac-cäritra-varëanaiù ||

süta uväca

jagåhe pauruñaà rüpaà bhagavän mahad-ädibhiù |

sambhütaà ñoòaça-kalam ädau loka-sisåkñayä ||1||

yad uktaà 'athäkhyähi harer dhémann avatära-kathäù çubhäù' iti (1.1.18) tad-uttaratvenävatärän anukramiñyan prathamaà puruñävatäram äha — jagåha iti païcabhiù | mahad-ädibhir mahad-ahaìkära-païca-tanmätraiù saàbhütaà suniñpannam | ekädaçendriyäëi païca mahä-bhütänéti ñoòaça kalä äàçä yasmin | yady api bhagavad-vigraho naivaàbhütas tathäpi viräò jéväntaryämiëo
 bhagavato viräò-rüpeëopäsanärtham evam uktam iti drañöavyam ||1|| 

yasyämbhasi çayänasya yoga-nidräà vitanvataù |

näbhi-hradämbujäd äséd brahmä viçva-såjäà patiù ||2||

ko 'sau bhagavän ity apekñäyäà taà viçinañöi | yasyämbhasi ekärëave çayanasya viçräntasya | tatra ca yogaù samädhis tad-rüpäà nidräà vistärayato näbhir eva hradas tasmin yad-ambujaà tasmät sakäçäd brahmäséd abhüt pädme kalpe | sa pauruñaà rüpaà jagåhe ||2||

yasyävayava-saàsthänaiù kalpito loka-vistaraù |

tad vai bhagavato rüpaà viçuddhaà sattvam ürjitam ||3||

kédåçaà rüpaà tad äha — yasyeti | nanu kédåço vigrahas tasya yo 'mbhasi çete sma tad äha | tat tasya bhagavato rüpaà tu viçuddhaà raja-ädi-guëäntareëäsaàbhinnam ata evorjitaà niratiçayaà sattvam ||3||

paçyanty ado rüpam adabhra-cakñuñä

sahasra-pädoru-bhujänanädbhutam |

sahasra-mürdha-çravaëäkñi-näsikaà

sahasra-mauly-ambara-kuëòalollasat ||4||

etac ca yoginäà pratyakñam äha — paçyantéti | adabhram analpam jïänätmakaà yac cakñus tena | sahasram aparimitäni yäni pädädéni tair udbhutam | sahasraà mürdhädayo yasmiàs tat | sahasraà yäni mauly-ädéni tair ullasac chobhamänam ||4||

etan nänävatäräëäà nidhänaà béjam avyayam |

yasyäàçäàçena såjyante deva-tiryaì-narädayaù ||5||

etat tu küöa-sthaà na tv anyävatäravad ävirbhäva-tiro bhävavad ity äha — etad iti | etad-ädi näräyaëa-rüpam | nidhéyate 'smninn iti nidhänam | käryävasäne praveça-sthänam ity arthaù | béjam udgama-sthänam | béjatve 'pi nänya-béja-tulyaà kiàtv avyayam | na kevalam avatäräëäm eva béjaà kiàtu sarva-präëinäm apéty äha | yasyäàço brahmä tasyäàço marécy-ädis tena ||5||

sa eva prathamaà devaù kaumäraà sargam äçritaù |

cacära duçcaraà brahmä brahmacaryam akhaëòitam ||6||

sanat-kumärädy-avatäram tac-caritraà cäha — sa eveti | kaumära ärñaù präjäpatyo mänava ity ädéni sarga-viçeña-nämäni | yaù pauruñaà rüpaà jagåhe sa eva devaù kaumäräkhyaàsargam ästhitaù san brahmä brähmaëo bhütvä brahmacaryaà cacära |prathama-dvitéyädi-çabdä nirdeça-mäträpakñayä ||6||

dvitéyaà tu bhaväyäsya rasätala-gatäà mahém |

uddhariñyann upädatta yajïeçaù saukaraà vapuù ||7||

varähävatäram äha — dvitéyam iti | asya viçvasya bhaväyodbhaväya mahém uddhariñyann iti karmoktiù | evaà sarvaträvatäras tat-karma coktam ity anusandheyam ||7||

tåtéyam åñi-sargaà vai devarñitvam upetya saù |

tantraà sätvatam äcañöa naiñkarmyaà karmaëäà yataù ||8||

näradävatäram äha — tåtéyam iti | åñi-sargam upetya | tatra ca devarñitvam upetyety arthaù | sätvataà vaiñëavaà tanöraà païca-räörägamam äcañöoktavän | yatas tanträt | nirgataà
 karmatvaà bandhu-hetutvaà yebhyas täni niñkarmäëi teñäà bhävo naiñkarmyam | karmaëäm eva mocakatvaà yato bhavati tad äcañöety arthaù ||8||

turye dharma-kalä-sarge nara-näräyaëäv åñé |

bhütvätmopaçamopetam
 akarot duçcaraà tapaù ||9||

nara-näräyaëävataräm äha — turye iti | turye caturthe 'vatäre | dharmasya kalä aàçaù | bhäryety arthaù | ardho vä eña ätmano yat-patnéti çruteù | tasyäù sarge | åñé bhütvety ekävatäratvaà darçayati ||9||

païcamaù kapilo näma siddheçaù käla-viplutam |

proväcäsuraye säìkhyaà tattva-gräma-vinirëayam ||10||

kapilävatäåam äha — païcama iti | äsuraye tan-nämne brähmaëäya| tattvänäà grämasya saìghasya vinirëayo yasmin çästre tat säàkhyam ||10||

ñañöham atrer apatyatvaà våtaù präpto 'nasüyayä |
änvékñikém alarkäya prahrädädibhya ücivän ||11||

dattatreyävatäram äha — ñañöham iti | atrer apatyatvaà teneiva våtaù san präptaù atrer apatyam abhikäìkñata äha tuñöa iti (2.7.4) vakñyamänatvät | kathaà präptaù | anusüyayä mat-sadåçäpatya-miñeëa mäm eväpatyaà våtavän iti doña-dåñöim akurvann ity arthaù | änvékñikém äöma-vidyäm | prahrädädibhyaç ca | ädi-padäd yadu-haihayädyä gåhyante ||11||

tataù
 saptama äkütyäà rucer yajïo 'bhyajäyata |

sa yämädyaiù sura-gaëair apät sväyambhuväntaram ||12||

yajïävatäram äha — tata iti | sa yajïo yämädyaiù svasyaiva puträ yämä näma deväs tad-ädyaiù saha sväyaàbuvaà manvantaraà pälitavän | tadä svayam indro 'bhüd ity arthaù ||12||

añöame merudevyäà tu näbher jäta urukramaù |

darçayan vartma dhéräëäà sarväçrama-namaskåtam ||13||

åñabhävatäram äha — añöama iti | sarväçrama-namaskåtam anyäçramaà päramahaàsyaà vartma dhéräëäà darçayan näbher ägnéghra-puträd åñabho jätaù ||13||

åñibhir yäcito bheje navamaà pärthivaà vapuù |

dugdhemämauñadhér vipräs tenäyaà sa uçattamaù ||14||

påthv-avatäram äha — åñibhir iti | pärthivaà vapuù räja-dehaà påthu-rüpam | päöhäntare påthor idaà pärthavam |auñadhér ity upalakñaëam | imäà påthvéà sarväëi vastüni dugdha adugdha | aò-ägamäbhävas tv ärñaù | he vipräù, tena påthvé-dohanena so 'yam avatära uçattamaù kamanéyatamaù | vaça käntäv ity asmät ||14||

rüpaà sa jagåhe mätsyaà cäkñuñodadhi-samplave |

nävy äropya mahé-mayyäm apäd vaivasvataà manum ||15||

matsyävatäram äha — rüpam iti | cäkñuña-manvantare ya udadhénäà saàplavaù saàçleñas tasmin | yady api manvantarävasäne pralayo nästi tathäpi kenacit kautukena satya-vratäya mäyä pradarçitä yathä 'käëòe märkaëòeyäyeti drañöavyam | mahé-mayyäà nävi, naukä-rüpäyäà mahyäm ity arthaù | apäd rakñitavän | vaivasvatam iti bhäviné saàjïä ||15||

suräsuräëäm udadhià mathnatäà mandaräcalam |

dadhre kamaöha-rüpeëa påñöha ekädaçe vibhuù ||16||

kürmävatäram äha | kamaöhaù kürmas tad-rüpeëäkädaçe 'vatäre vibhur dadhre dadhära ||16||

dhänvantaraà dvädaçamaà trayodaçamam eva ca |

apäyayat surän anyän mohinyä mohayan striyä ||17||

dhanvantary-avatäram äha | dhänvantaraà dhanvantari-rüpam | dvädaçamädi-prayogas tv ärñaù | trayodaçamam eva rüpaà tac-caritena saha darçayati | apäyayad ity atra sudhäm ity adhyäharaù | mohinyä striyä tad-rüpeëänyän asurän mohayan | dhanvantari-rüpeëämåtam änéya mohinyä 'päyayad ity arthaù ||17||

caturdaçaà närasiàhaà bibhrad daityendram ürjitam |

dadära karajair vakñasy
 erakäà kaöa-kåd yathä ||18||

nåsiàhävatäram äùa | närasiàhaà rüpaà bibhrat | erakäà nirgranthi tåëam ||18||

païcadaçaà vämanakaà kåtvägäd adhvaraà baleù |

pada-trayaà yäcamänaù pratyäditsus tri-piñöapam ||19||

vämanävatäram äha — païcadaçam iti | duñöänäà madaà väàayatéti vämanakaà rüpaà | hrasvaà vä | pratyäditsus tasmäd icchidya grahétum icchuù ||19||

avatäre ñoòaçame paçyan brahma-druho nåpän |

triù-sapta-kåtvaù kupito niù-kñaträm akaron mahém ||20||

paraçurämävatäram äha — avatära iti | tris triguëaà yathä bhavati tathä sapta-kåtvaù sapta-värän eka-viàçati-värän ity arthah ||20||

tataù saptadaçe jätaù satyavatyäà paräçarät |

cakre veda-taroù çäkhä dåñövä puàso 'lpa-medhasaù ||21||

vyäsävatäram äha — tata iti | alpa-medhaso 'lpa-prajïän puàso dåñövä tad-anugrahärthaà çäkhäç cakre ||21||

nara-devatvam äpannaù sura-kärya-cikérñayä |

samudra-nigrahädéni cakre véryäëy ataù param ||22||

rämävatäram äha — nareti | nara-devatvaà räghava-rüpeëa präptaù san | ataù param añöädaçe ||22||

ekonaviàçe viàçatime våñëiñu präpya janmané |

räma-kåñëäv iti bhuvo bhagavän aharad bharam ||23||

räma-kåñëävatäram äha | ekeneti viàçatitama iti vaktavye ta-kära-lopaç chandonurodhena |räma-kåñëäv ity evaà nämané janmané präpya ||23||

tataù kalau sampravåtte sammohäya sura-dviñäm |

buddho nämnäïjana-sutaù kékaöeñu bhaviñyati ||24||

buddhävatäram äha — tata iti | ajanasya sutaù | jina-suta iti päöhe jino 'pi sa eva | kékaöeñu madhye gayä-pradeçe ||24||

athäsau yuga-sandhyäyäà dasyu-präyeñu räjasu |

janitä viñëu-yaçaso nämnä kalkir jagat-patiù ||25||

kalky-avatäram äha — atheti | yuga-sandhyäyäm | kaler ante viñëu-yaçaso brähmaëät sakäçäj janitä janiñyate ||25||

avatärä hy asaìkhyeyä hareù sattva-nidher dvijäù |

yathävidäsinaù kulyäù sarasaù syuù sahasraçaù ||26||

anukta-sarva-saàgrahärtham äha — avatärä iti | asaìkhyeyatve dåñöäntaù — yatheti | avidäsina upakñaya-çünyät | dasu upakñaye ity asmät | sarasaù sakäçät kulyäù kñudra-pravähäù ||26||

åñayo manavo devä manu-puträ mahaujasaù |

kaläù sarve harer eva saprajäpatayaù småtäù ||27||

vibhütér äha — åñaya iti ||27||

ete cäàça-kaläù puàsaù kåñëas tu bhagavän svayam |

indräri-vyäkulaà lokaà måòayanti yuge yuge ||28||

tatra viçeñam äha — ete ceti | puàsaù parameçvarasya kecid aàçäù kecit kalä-vibhütayaç ca | tatra matsyädénäm avatäratvena sarvajïatva-sarvaçaktimattve 'pi yathopayogam eva jïäna-kriyä-çakty-äviñkaraëam | kumära-näradädiñv ädhikärikeñu yathopayogam aàça-kaläveçaù | tatra kumärädiñu jïänäveçaù | påthvädiñu çakty-äveçaù | kåñëas tu bhagavän säkñän näräyaëa eva | äviñkåta-sarva-çaktitvät | sarveñäà prayojanam äha | indrärayo daityäs tair vyäkulam upadrataà lokaà måòayanti sukhinaà kurvanti ||28||

janma guhyaà bhagavato ya etat prayato naraù |

säyaà prätar gåëan bhaktyä duùkha-grämäd vimucyate ||29||

etat-kértana-phalam äha — janmeti | guhyam ati-rahasyaà janma | prayataù çuciù san | duùkha-grämät saàsärät ||29||

etad rüpaà bhagavato hy arüpasya cid-ätmanaù |

mäyä-guëair viracitaà mahad-ädibhir ätmani ||30||

vimucyata iti yad uktaà tatra kathaà deha-dvaya-saàbandhe sati tad- vimuktir ity äçaìkya deha-dvaya-saàbandhasya bhagavan-mäyotthävidyä-vilasitatväd etac-chravaëädi-janita-vidyayä tan-nivåttir upapadyata ity äçayenäha — etad iti païcabhiù | arüpasya cid-ekarasasyätmano jévasyaitat sthülaà rüpaà çaréraà bhagavato yä mäyä tasyä guëair mahad-ädi-rüpair viracitam | kva ätmani | ätma-sthäne çaréraà kåtam ity arthaù ||30||

yathä nabhasi meghaugho reëur vä pärthivo 'nile |

evaà drañöari dåçyatvam äropitam abuddhibhiù ||31||

katham ity apekñäyäà svarüpävaraëena tad adhyäsata iti sa-dåñöäntam äha — yatheti | yathä väyv-äçrito meghaugho nabhasy äkäçe 'buddhibhir ajïair äropitaù | yathä vä pärthivo reëus tad-gataà dhüsaratvädy anile | evaà drañöary ätmani dåçyatvaà dåçyatvädi-dharmakaà çaréram äropitam ity arthaù ||31||

ataù paraà yad avyaktam avyüòha-guëa-vyühitam
 |

adåñöäçruta-vastutvät sa jévo yat punar-bhavaù ||32||

kiàca ataù sthüläd rüpät param anyad api rüpam äropitam ity anuñaìgaù | kathaàbhütaà tat | yad avyaktaà sükñmaà tatra hetuù — avyüòha-guëa-vyühitam | vyühaù kara-caraëädi-pariëämaù | tathä avyüòhä apariëatä ye guëäs tair vyühitaà racitam | äkära-viçeña-rahitatväd avyaktam ity arthaù | etad eva kutas taträha | adåñöäçruta-västutvät | yac cäkära-viçeñavad vastu tad-asmad-ädivad dåçyate | çrüyate vä indrädivat | idaà tu na tathä | tarhi tasya sattve kià pramäëaà taträha | sa jévo jévopädhiù jévo jévena nirmukto jévo jévaà vihäyetyädau (11.25.36) jévopädhau liìga-dehe jéva-çabda-prayogät | jévopädhitayä kalpyata ity arthaù | nanu sthülam eva bhogäyatanatväj jévasyopädhir astu kim anya-kalpanayety ata äha | yad yasmät sükñmät punar-bhavaù punar-janma | utkränti-gatyägaténäà tena vinäsaàbhaväd iti bhävaù ||32||

yatreme sad-asad-rüpe pratiñiddhe sva-saàvidä |

avidyayätmani kåte iti tad brahma-darçanam ||33||

tad evam upädhi-dvayam uktvä tad-apavädena jévasya brahmatäm äha — yatreti | yatra yadä ime sthüla-sükñme rüpe sva-saàvidä çravaëa-mananädi-bhaktyä svarüpa-samyag-jïänena pratiñiddhe bhavataù | jïänena pratiñedhärhatve tam eva hetum äha — | avaidyayätmani kåte kalpite iti hetoù | tad brahma | tadä jévo brahmaiva bhavatéty arthaù | kathaà bhütaà | darçanaà jïänaika-svarüpam ||33||

yady eñoparatä devé mäyä vaiçäradé matiù |

sampanna eveti vidur mahimni sve mahéyate ||34||

tathäpi bhagavan-mäyäyäù saàsåti-käraëa-bhütäyä vidyamänatvät kathaà brahmatä taträha — yadéti | yadéty asaàdehe saàdeha-vacanam yadi vedäù pramäëaà syuù itivat | vaiçäradé viçäradaù sarva-jïa éçvaras tadéyä devé saàsära-cakreëa kréòanté eñä mäyä yady uparatä bhavati | kim ity uparatä bhavet taträha | matir vidyä | ayaà bhävaù — yävad eñävidyätmanävaraëa-vikñepau karoti tävan noparamati | yadä tu saiva vidyä-rüpeëa pariëatä tadä sad-asad-rüpaà jévopädhià dagdhvä nirindhanaägnivat-svayam evoparamed iti | tadä saàpanno brahma-svarüpaà präpta eveti vidus tattva-jïäù | kim ataù | yady evaà sve mahimni paramänanda-svarüpe mahéyate püjyate viräjata ity arthaù ||34||

evaà janmäni karmäëi hy akartur ajanasya ca |

varëayanti sma kavayo veda-guhyäni håt-pateù ||35||

yathä jévasya janmädi mäyä evam éçvarasyäpi janmädi mäyety äha — evam iti | akartuù karmäëi | ajanasya janmäni | håt-pater antaryämiëaù ||35||

sa vä idaà viçvam amogha-lélaù 

såjaty avaty atti na sajjate 'smin |

bhüteñu cäntarhita ätma-tantraù

 ñäò-vargikaà jighrati ñaò-guëeçaù ||36||

tarhi jéväd éçvarasya ko viçeñaù | svätantryem eva viçeña ity äha — sa veti | ñäò-vargikam indriya-ñaò-varga-viñayaà jighrati düräd eva gandhavad gåhëäti na tu sajjata ity arthaù | kutaù | ñaò-guëeçaù ñaò-indriya-niyantä ||36||

na cäsya kaçcin nipuëena dhätur

avaiti jantuù kumanéña ütéù |

nämäni rüpäëi mano-vacobhiù

santanvato naöa-caryäm iväjïaù ||37||

nanu kim éçvarasya såñöy-ädi-karmabhir viñaya-bhogair vä taträha — na ceti | dhätur jagad-vidhätur éçvarasya ütér léläù kumanéñaù kubuddhir nipuëena tarkädi-kauçalena navaiti na jänäti | manasä rüpäëi vacasä nämäni saàtavantaù samyag vistärayataù | vacobhir iti bahutvaà çruty-abhipräyeëa
 | manobhiù saheti vä ||37||

sa veda dhätuù padavéà parasya 

duranta-véryasya rathäìga-päëeù |

yo 'mäyayä santatayänuvåttyä

bhajeta tat-päda-saroja-gandham ||38||

bhaktas
 tu kathaàcij jänätéty äha — sa vedeti | amäyayäkuöila-bhävena | santatayä nirantarayä | anuvåttyä änukülyena bhajeta ||38||

atheha dhanyä bhagavanta itthaà

yad väsudeve 'khila-loka-näthe |

kurvanti sarvätmakam ätma-bhävaà

na yatra bhüyaù parivarta ugraù ||39||

bhakti-märge pravåttän åñén abhinandati — atheti | yato bhakta eva bhagavat-tattvaà jänäti | athäto bhagavantaù sarva-jïä bhavanto dhanyäù kåtärthäù | kutaù | yad yasmäd itthaà praçnair väsudeve ätma-bhävaà mano-våttià kurvanti | sarvätmakam aikäntikam | yatra yasmin bhäve sati bhüyaù ugro
 garbha-väsädi-duùkha-rüpaù parivarto janma-maraëädy-ävarto na bhavati ||39||

idaà bhägavataà näma puräëaà brahma-sammitam

uttama-çloka-caritaà cakära bhagavän åñiù ||40||

süta kim etac chästram apürvaà kathayasi taträha | brahma-saàmitaà sarva-veda-tulyam | uttama-çlokasya caritaà yasmiàs tat | åñir vyäsaù ||40||

niùçreyasäya lokasya dhanyaà svasty-ayanaà mahat |

tad idaà grähayäm äsa sutam ätmavatäà varam ||41||

tat-saàpradäya-pravåttim äha — tad idam iti | sutaà çukam ||41||

sarva-vedetihäsänäà säraà säraà samuddhåtam |

sa tu saàçrävayäm äsa mahäräjaà parékñitam ||42||

präyopaviñöaà gaìgäyäà parétaà paramarñibhiù |

tatra kértayato viprä viprarñer bhüri-tejasaù ||43||

präyeëa måtyur paryantänäçakenopaviñöam iti parama-vairägyoktiù | he vipräù | viprarñeù sakäçät ||43||

ahaà cädhyagamaà tatra niviñöas tad
-anugrahät

so 'haà vaù çrävayiñyämi yathädhétaà yathä-mati ||44||

adhyagamaà jïätavän asmi | tatra kértayatas tatra niviñöa iti cänvaya-bhedät tatra-padävåttir adoñaù | yathädhétaà natu sva-mati-vilasitam | taträpi yathämati svamaty-anusäreëa | saàkñepataù kathitaà vistarataù çrävayiñyämi ||44||

kåñëe sva-dhämopagate dharma-jïänädibhiù saha |

kalau nañöa-dåçäm eña puräëärko 'dhunoditaù ||44||

iti çrémad-bhägavate mahä-puräëe prathama-skandhe tåtéyo'dhyäyaù ||3||

iti çrémad-bhägavate mahä-puräëe prathama-skandhe

bhävärthäkhya-dépikäyäà öékäyäà tåtéyo 'dhyäyaù ||3||

atha caturho 'dhyäyaù

turye bhägavatärambha-käraëatvena varëyate |

vyäsasyäparitoñas tu tapaù-pravacanädibhiù ||

vyäsa uväca

iti bruväëaà saàstüya munénäà dérgha-satriëäm |

våddhaù kula-patiù sütaà bahv-åcaù çaunako 'bravét ||1||

ity evaà prasannatayä çrävayiñyäm iti bruvänam | munénäà bahünäà mahdye ekena vaktavye yo våddho våddheñv api bahuñu yaù kula-patir gaëa-mukhyas teñv api bahuñu yo bahv-rcaù åg-vedé tena vaktavyam | ata evaàbhütatväc chaunako 'bravét ||1||

çaunaka uväca

süta süta mahä-bhäga vado no vadatäà vara |

kathäà bhägavatéà puëyäà yad äha bhagaväï chukaù ||2||

yat yäà kathäm äha ||2||

kasmin yuge pravåtteyaà sthäne vä kena hetunä |

kutaù saïcoditaù kåñëaù kåtavän saàhitäà muniù ||3||

kasmin vä sthäne | kena hetuneti mahä-bhäratädi-dharma-çästräëi kåtavataù punar etat-saàhitä-karaëe kià käraëam ity arthaù | kuta iti särvavibhaktikastasiù | kena pravartita ity arthaù | kåñëo vyäsaù ||3||

tasya putro mahä-yogé sama-dåì nirvikalpakaù |

ekänta-matir unnidro güòho müòha iveyate ||4||

yad uktaà sa tu saàçrävayäm äseti (1.3.42) tac-chukasya vyäkhyänädikaà kathaà ghaöitam iti prañöuà tasyäsaìgodäsénatäm äha dväbhyäm — tasyeti | sama-dåk samaà brahma paçyati | ato nirvikalpakaù | svärthe kaù | nirasta-bhedaù | kiàca ekasminn eväntaù samäptir yasyäs tathäbhütä matir yasya saù | yata unnidro mäyä-çayanäd udbuddhaù yä niçä sarva-bhütänäà tasyäà jägarti saàyaméti småteù (gétä. 2.69) | ata eva güòho 'prakaöaù | müòha iva pratéyate ||4||

dåñövänuyäntam åñim ätmajam apy anagnaà

devyo hriyä paridadhur na sutasya citram |

tad vékñya påcchati munau jagadus tavästi

stré-pum-bhidä na tu sutasya vivikta-dåñöeù ||5||

nirvikalpakatvaà prapaïcayati —dåñtveti | ätmajaà çukaà pravajantam anugacchantam åñià vyäsam anagnam api dåñövä jale kréòantyo devyo 'psaraso hriyä lajjayä paridadhur vastra-paridhänaà kåtavatyaù | anagnam apiéty anenärthät tat-suto nagna ity uktam | nagnasya purato gacchataù sutasya tu hriyä na paridadhuù | tac-citraà vékñya | iyaà stré ayaà pumän iti bhidä bhedas tavästi | viviktä pütä dåñöir yasya ||5||

katham älakñitaù pauraiù sampräptaù kuru-jäìgalän |

unmatta-müka-jaòavad vicaran gaja-sähvaye ||6||

evaàbhüto 'sau katham älakñito jïätaù | kuravo jäìgaläç ca deça-viçeñäs tän saàpräptaù prathamaà tato gaja-sähvaye vicaran | gajena sahita ähvayo näma yasya tasmin hastinäpure | hasté näma räjä tena nirmitatvät ||6||

kathaà vä päëòaveyasya räjarñer muninä saha |

saàvädaù samabhüt täta yatraiñä sätvaté çrutiù ||7||

evaàbhütena muninä saha | yatra saàväde eñä sätvaté bhägavaté çrutiù saàhitä ||7||

sa go-dohana-mätraà hi gåheñu gåha-medhinäm |

avekñate mahä-bhägas térthé-kurvaàs tad-äçramam
||8||

etad vyäkhyänaà bahu-kälävasthänäpekñam, tasya tv ekaträvasthänam durlabham ity äha — sa iti | go-dohana-mätraà kälaà pratékñate, tad api na bhikñärthaà, kiàtu teñäm äçramaà gåhaà térthé-kurvan pavitré-kurvaàs tasmäd evaàbhüto 'tra vaktety äçcaryam ||8||

abhimanyu-sutaà süta prähur bhägavatottamam |

tasya janma mahäçcaryaà karmäëi ca gåëéhi naù ||9||

çrotus tu caritam atéväçcaryam ataù kathayety äha — abhimanyu-sutam iti païcabhiù | gåëéhi kathaya ||9||

sa samräö kasya vä hetoù päëòünäà mäna-vardhanaù |

präyopaviñöo gaìgäyäm anädåöyädhiräö-çriyam ||10||

samräö cakravarté | veti vitarke | kasya vä hetoù kasmät käraëät | adhiräö-çriyaà adhiräjäà çriyaà saàpadam anädåtya ||10||

namanti yat-päda-niketam ätmanaù

çiväya hänéya dhanäni çatravaù |

kathaà sa véraù çriyam aìga dustyajäà

yuvaiñatotsrañöum aho sahäsubhiù ||11||

yasya päda-niketaà caraëa-péöham | ha sphuöam | dhanäny änéya çatravo namanti | aìga he süta | yuvä taruëa eva eñata aicchat | aträrñam ätmanepadam | asubhiù präëaiù saha ||11||

çiväya lokasya bhaväya bhütaye
ya uttama-çloka-paräyaëä janäù |
jévanti nätmärtham asau paräçrayaà
mumoca nirvidya kutaù kalevaram ||12||

viraktasya kià dhanädibhir iti cet taträha — çiväyeti | lokasya çiväya bhaväya samåddhyai bhütaye aiçvaryäya ca te jévanti na tv ätmärtham | evaà saty asau räjä nirvidya virajyäpi pareñäm äçrayaà kalevaraà kuto hetor mumoca | na hi paropajévanaà svayaà tyaktum ucitam ity arthaù ||12||

tat sarvaà naù samäcakñva påñöo yad iha kiïcana |

manye tväà viñaye väcäà snätam anyatra chändasät ||13||

yat kiàcana påñöo 'si tat sarvaà no 'smabhyaà samäcakñva | yady asmäd väcäà viñaye giräm gocare 'rthe snätaà päraàgataà tväà manye | chandasmäd anyatra vaidika-vyatirekeëa | aträvarëikatvät ||13||

süta uväca

dväpare samanupräpte tåtéye yuga-paryaye |

jätaù paräçaräd yogé väsavyäà kalayä hareù ||14||

kasmin yuga ity-ädi-praçnänäà vyäsa-janma-kathana-pürvakan uttaram äha — dväpara iti | dväpare samanupräpte | kadety apekñäyäm äha | tåtéye yugasya paryaye parivarte | väsavyäm uparicarasya vasor véryäj jätäyäà satyavatyäà yogé jïäné vyäso jätaù ||14||

sa kadäcit sarasvatyä upaspåçya jalaà çuciù |

vivikta eka äséna udite ravi-maëòale ||15||

jalam upaspåçya jale snänädikaà kåtvety arthaù | äséno babhüveti çeñaù | vivikte deça ityädi cittaikägryärtham uktam | anenaiva badarikäçrama-sthänaà sücitam ||15||

parävara-jïaù sa åñiù kälenävyakta-raàhasä |

yuga-dharma-vyatikaraà präptaà bhuvi yuge yuge ||16||

tatra ca sa åñir yuga-dharma-vyatikarädikaà vékñya sarva-varëäçramäëäà yad dhitaà tad dadhyäv iti tåtéyenänvayaù | parävara-jïo ' tétänägata-vit | avyaktaà raàho vego yasya tena kälena yuga-dharmäëäà vyatikaraà saàkaraà präptaà vékñya | tathä bhuvi yuge yuge ||16||

bhautikänäà ca bhävänäà çakti-hräsaà ca tat-kåtam |

açraddadhänän niùsattvän durmedhän hrasitäyuñaù ||17||

bhautikänäà bhävänäà çarérädénäà | tat-kåtaà käla-kåtaà | niùsattvän dhairya-çünyän | durmedhän manda-matén ||17||

durbhagäàç ca janän vékñya munir divyena cakñuñä |
sarva-varëäçramäëäà yad dadhyau hitam amogha-dåk ||18||

cätur-hotraà karma çuddhaà prajänäà vékñya vaidikam |

vyadadhäd yajïa-santatyai vedam ekaà catur-vidham ||19||

tataç ca hotropalakñitäç catvära åtvijaç catur hotäras tair anuñöheyaà karma cätur-hotraà | çuddhaà çuddhi-karam | yajïa-santatyai yajïänäm avicchedäya ||19||

åg-yajuù-sämätharväkhyä vedäç catvära uddhåtäù |

itihäsa-puräëaà ca païcamo veda ucyate ||20||

catur-vidhyam eväha — åg iti | uddhåtäù påthak kåtä ||20||

tatra rg-veda-dharaù pailaù sämago jaiminiù kaviù |

vaiçampäyana evaiko niñëäto yajuñäm uta ||21||

atharväìgirasäm äsét sumantur däruëo muniù |

itihäsa-puräëänäà pitä me romaharñaëaù ||22||

däruëaù krüraù atharvoktäbhicärädi-pravåtteù ||22||

ta eta åñayo vedaà svaà svaà vyasyann anekadhä |

çiñyaiù praçiñyais tac-chiñyair vedäs te çäkhino 'bhavan ||23||

vyasyan vibhaktavantaù ||23||

ta eva vedä durmedhair dhäryante puruñair yathä |

evaà cakära bhagavän vyäsaù kåpaëa-vatsalaù ||24||

veda-vibhäga-prayojanam äha — ta eveti | ye pürvam atimedhävibhir dhäryante sma ta eva ||24||

stré-çüdra-dvijabandhünäà trayé na çruti-gocarä |

karma-çreyasi müòhänäà çreya evaà bhaved iha |

iti bhäratam äkhyänaà kåpayä muninä kåtam ||25||

kéàca stré-çüdreti | dvija-bandhavas traivarëikeñv adhamäs teñäm | karma-rüpe çreyaù-sädhane evaà bhaved anenaiva prakäreëa bhavatu | iti ata eva teñäà kåpayä bhäratäkhyänaà muninä kåtaà ||25||

evaà pravåttasya sadä bhütänäà çreyasi dvijäù |

sarvätmakenäpi yadä nätuñyad dhådayaà tataù ||26||

evam anena prakäreëa | bhütänäà çreyasi hite | sarvätmakenäpi karmaëä ||26||

nätiprasédad dhådayaù sarasvatyäs taöe çucau |

vitarkayan vivikta-stha idaà proväca
 dharma-vit ||27||

na atiprasédat hådayaà yasya saù | cittäprasattau hetuà vitarkayann idam uväca sva-gatam ||27||

dhåta-vratena hi mayä chandäàsi guravo 'gnayaù |

mänitä nirvyalékena gåhétaà cänuçäsanam ||28||

nirvyalékena niñkapaöa-buddhyä mänitäù püjitäù ||28||

bhärata-vyapadeçena hy ämnäyärthaç ca pradarçitaù |
dåçyate yatra dharmädi stré-çüdrädibhir apy uta ||29||

athäpi
 bata me daihyo hy ätmä caivätmanä vibhuù |

asampanna iväbhäti brahma-varcasya sattamaù ||30||

daihyaù dehe bhava ätmä jévo vastuto vibhuù paripürëa eva | ätmanä svena rüpeëäsaàpannas tädätmyam apräpta iväbhäti | brahma-varcasaà veda-çravaëädhyäpanotkarña-jaà tejas tatra sädhavo brahma-varcasyäs teñu sattamo'tiçreñöho 'pi | yad vä na kevalam asampanna iväbhäti pratyuta brahma-varcasé brahma-varcasavän apy asattama iväbhäti | päöhäntare
 kamanéyatamo 'péti ||30||

kià vä bhägavatä dharmä na präyeëa nirüpitäù |

priyäù paramahaàsänäà ta eva hy acyuta-priyäù ||31||

asaàpattau hetuà svayam eväçaìkate — kiàveti | präyeëa bhüyas tena | hi yasmät ta eva dharmä acyutasya priyäù ||31||

tasyaivaà khilam ätmänaà manyamänasya khidyataù |

kåñëasya närado 'bhyägäd äçramaà präg udähåtam ||32||

khilaà nyünam | khidyataù khedaà präpnuvataù | kåñëasya vyäsasya | präg udähåtaà sarasvaté-téra-stham ||32||

tam abhijïäya sahasä pratyutthäyägataà muniù |

püjayäm äsa vidhivan näradaà sura-püjitam ||33||

iti çrémad-bhägavate mahä-puräëe prathama-skandhe caturtho 'dhyäyaù ||4||

taà näradam ägatam abhijïäya sahasä pratyutthäya vidhivat püjayäm äsa| sura-püjitam iti brahma-lokäd ägatam ity arthaù ||33||

iti çrémad-bhägavate mahä-puräëe prathama-skandhe

bhävärthäkhya-dépikäyäà öékäyäà caturtho 'dhyäyaù ||4||

atha païcamo 'dhyäyaù

païcame sarva-dharmebhyo hari-kértana-gauravam |

vyäsa-citta-prasädäya näradenopadiçyate ||

süta uväca

atha taà sukham äséna upäsénaà båhac-chraväù |

devarñiù präha viprarñià véëä-päëiù smayann iva ||1||

upa samépe äsénaà viprarñià vyäsam | bahu-çravä mahä-yaçäù | smayann éñad dhasann ivety anena mukha-prasattir dyotyate | yad vä ivety anadhikärärtham | aho mahän api muhyatéti smayamänaù ||1||

närada uväca

päräçarya mahä-bhäga bhavataù kaccid ätmanä |

parituñyati çäréra ätmä mänasa eva vä ||2||

çäréraù çaréräbhimäny ätmätmanä tena çaréreëa kaccit kià parituñyati | mänasa ätmä manobhimäné tena manasä parituñyati kaccid no vä ||2||

jijïäsitaà susampannam api te mahad-adbhutam |

kåtavän bhärataà yas tvaà sarvärtha-paribåàhitam ||3||

te jijïäsitaà jïätum iñöaà dharmädi yat tat sarvaà susaàpannaà samyag jïätam | api-çabdäd anuñöhitaà cety arthaù | 'ayi' iti päöhe saàbodhanam | susaàpannatve hetuù — mahad-adbhutam ityädi | sarvair arthair dharmädibhiù paribhåàhitaà paripürëam ||3||

jijïäsitam adhétaà ca brahma yat tat sanätanam |

athäpi
 çocasy ätmänam akåtärtha iva prabho ||4||

kéàca yat sanätanaà nityaà paraà brahma tac ca tvayä jijïäsitaà vicäritam adhétam adhigataà präptaà cety arthaù | athäpi çocasi tat kim artham iti çeñaù ||4||

vyäsa uväca

asty eva me sarvam idaà tvayoktaà 

tathäpi nätmä parituñyate me |

tan-mülam avyaktam agädha-bodhaà 

påcchämahe tvätma-bhavätma-bhütam ||5||

ätmä çäréro mänasaç ca | tan-mülaà tasyäparitoñasya käraëam | avyaktam asphuöam | he närada, tvä tväà påcchäma | ätma-bhavo brahmä tasyätmano dehäd udbhütas tvam | ata evägädho 'tigambhéro bodho yasya taà tväà ||5||

sa vai bhavän veda samasta-guhyam

upäsito yat puruñaù puräëaù |

parävareço manasaiva viçvaà

såjaty avaty atti guëair asaìgaù ||6||

agädha-bodhatäà prapaïcayann äha — sa veti dväbhyäm | sarva-guhya-jïäne hetuù — yad yasmät puräëaù puruña upäsitas tvayä | kathaàbhütaù | parävareçaù kärya-käraëa-niyantä | manasaiva saìkalpa-mätreëa guëaiù kåtvä viçvaà såjatétyädi ||6||

tvaà paryaöann arka iva tri-lokém

antaç-caro väyur ivätma-säkñé |

parävare brahmaëi dharmato vrataiù

snätasya me nyünam alaà vicakñva ||7||

kiàca tvaà tri-lokéà paryaöann arka iva sarva-darçé | yoga-balena präëa-väyur iva sarva-präëinäm antaç-caraù sann äöma-säkñé buddhi-våtti-jïaù | ataù pare brahmaëi dharmato yogena niñëätasya | tad uktaà yäjïavalkyena 
ijyäcära-damähiàsä-däna-svädhyäya-karmaëäm | 

ayaà tu paramo dharmo yad yogenätma-darçanam || iti |
 avare ca brahmaëi vedäkhye vrataiù svädhyäya-niyamair niñëätasya me 'lam ity arthaà yan nyünaà tad vicakñva vitarkaya ||7||

çré-närada uväca

bhavatänudita-präyaà yaço bhagavato 'malam |

yenaiväsau na tuñyeta manye tad darçanaà khilam ||8||

anudita-präyam anukta-präyam | amalaà bhagavad-yaço vinä yenaiva dharmädi-jïänenäsau bhagavän na tuñyeta tad eva darçanaà jïänaà khilaà nyünaà manye 'ham ||8||

yathä dharmädayaç cärthä muni-varyänukértitäù |

na tathä väsudevasya mahimä hy anuvarëitaù ||9||

nanu bhagavad-yaça eva tatra tatränuvarëitaà taträha — yatheti | ca-çabdäd dharmädi-sädhanäni ca | tathä dharmädivat prädhänyena väsudevasya mahimä na hy ukta ity arthaù ||9||

na yad vacaç citra-padaà harer yaço

jagat-pavitraà pragåëéta karhicit | 

tad väyasaà tértham uçanti mänasä

na yatra haàsä niramanty uçik-kñayäù ||10||

väsudeva-vyatiriktänya-viñaya-jïänavad evänya-viñayaà väk-cäturyaà ca khilam evety äha — neti | citra-padam api yad vaco harer yaço na pragåëéta tad väyasaà térthaà käka-tulyänäà käminäà rati-sthänam uçanti manyante | kutaù | mänasäù sattva-pradhäne manasi vartamänä haàsä yatayo yatra na niramanti karhicid api nitaräm na ramante | uçik-kñayä uçik kamanéyaà brahma kñayo niväso yeñäà te | yathä prasiddhä haàsä mänase sarasi carantaù kamanéya-padma-khaëòa-niväsäs tyakta-vicitrännädi-yukte 'py ucchiñöa-garte käka-kréòä-sthäne na niramanta iti çleñaù
 ||10||

tad-väg-visargo janatägha-viplavo
yasmin prati-çlokam abaddhavaty api |
nämäny anantasya yaço 'ìkitäni yat
çåëvanti gäyanti gåëanti sädhavaù ||11||

vinäpi pada-cäturyaà bhagavad-yaçaù-pradhänaà vacaù pavitram ity äha — tad iti | tad-väg-visargaù sa cäsau väg-visargo väcaù prayogaù janänäà samüho janatä tasyä aghaà viplävayati näçayatéti tathä saù | yasmin väg-visarge abaddhavaty apy apa-çabdädi-yukte 'pi prati-çlokam anantasya yaçasäìkitäni nämäni bhavanti | tatra hetuù — yad yäni nämäni sädhavo mahänto vaktari sati çåëvanti | çrotari sati gåëanti | anyadä tu svayam eva gäyanti kértayanti ||11||

naiñkarmyam apy acyuta-bhäva-varjitaà

na çobhate jïänam alaà niraïjanam |

kutaù punaù çaçvad abhadram éçvare

na cärpitaà karma yad apy akäraëam ||12||

bhakti-hénaà karma çünyam eveti
 kaumutya-nyäyena darçayati — naiñkarmyam iti | niñkarma brahma tad ekäkäratvän niñkarmatä-rüpaà naiñkarmyam | ajyate 'nenety anïjanam upädhis tan-nivartakaà niraïjanam | evaàbhütam api jïänam acyute bhävo bhaktis tad-varjitaà ced alam ity arthaà na çobhate | samyag äparokñäya na kalpata ity arthaù | tadä çaçvat sädhana-käle phala-käle cäbhadraà duùkha-rüpaà yat kämyaà karma yad apy akäraëam akämyaà tac ceti ca-kärasyänvayaù | tad api karma éçvare närpitaà cet kutaù punaù çobhate bahir-mukhatvena sattva-çodhakatväbhävät ||12||

atho mahä-bhäga bhavän amogha-dåk

çuci-çraväù satya-rato dhåta-vrataù |

urukramasyäkhila-bandha-muktaye

samädhinänusmara tad-viceñöitam ||13||

tad evaà bhakti-çünyäni jïäna-väk-cäturya-karma-kauçaläni vyarthäny eva yataù, ato hareç caritame vänuvarëayety äha | atho ataù käraëät | amoghä yathärthä dåk dhér yasya, çuci çuddhaà çravo yaço yasya, satye rataù, dhåtäni ca vratäëi yena sa bhavän evaà mahä-guëas tävat | ata urukramasya vividhaà ceñöitaà léläà samädhinä cittaikägryeëäkhilasya bandha-muktaye he mahä-bhägya-nidhe, tvam anusmara, småtvä ca varëayety arthaù | etac ca väkyäntaram iti madhyama-puruña-prayogo nänupapannaù ||13||

tato 'nyathä kiïcana yad vivakñataù
påthag dåças tat-kåta-rüpa-nämabhiù |
na kutracit
 kväpi ca duùsthitä matir
labheta vätähata-naur iväspadam ||14||

vipakñe doñäntaram äha — tata iti | tata urukrama-ceñöität påthag-dåço 'ta evänyathä prakäräntareëa yat kiàcid arthäntaraà vivakñatas tayä vivakñayä kåtaiù sphuritai rüpair nämäbhiç ca vaktavyatvenopasthitair duùsthitänavasthitä saté matiù kadäcit kväpi viñaye äspadaà sthänaà na labheta, vätenähatä äghürëitä naur iva | tad uktam — 

vyavasäyätmikä buddhir ekeha kuru-nandana | 

bahu-çäkhä hy anantäç ca buddhayo 'vyavasäyinäm || 

ityädi (gétä 2.41) ||14||

jugupsitaà dharma-kåte 'nuçäsataù

svabhäva-raktasya mahän vyatikramaù |

yad-väkyato dharma itétaraù sthito

na manyate tasya niväraëaà janaù ||15||

tad evaà hari-yaço vinä bhäratädiñu kåtaà dharmädi-varëanam akiàcit-karam ity uktam | pratyuta viruddham eva jätam ity äha — jugupsitam iti jucupsitaà nindyaà kämya-karmädi tatra svabhävata eva raktasya anurägiëaù puruñasya dharmärtham anuçäsataù prerayatas tava mahän ayaà vyatikramo 'nyäyaù | kuta ity ata äha | yasya väkyato 'yam eva mukhyo dharma iti sthira itaraù präkåto janaù | tasya kämya-karmäder anyena tattva-jïena kriyamäëaà niväraëaà svayam eva vä tvayä kriyamäëam | yad vä na karmaëä na prajayä dhanena tyägenaike amåtatvam änaçur ityädi çrutyä kriyamäëaà yathärtham etad iti na manyate, kiàtu pravåtti-märgänadhikåta-viñayaà tad iti kalpyati | tad uktaà matäntaropanyäse bhaööaiù —

tartaivaà çakyate vaktuà ye 'ndha-paìgavädayo naräù |

gåhasthatvaà çakñyanti kartuà teñäm ayaà vidhiù ||

naiñöhikaà brahmacaryaà vä praivräjakatäpi vä |

tair avaçyaà grahétavyä tenädäv etad ucyate ||

 ityädi ||15||

vicakñaëo 'syärhati vedituà vibhor

ananta-pärasya nivåttitaù sukham |

pravartamänasya guëair anätmanas

tato bhavän darçaya ceñöitaà vibho ||16||

nanu yady evaà pravåtti-märgo nindyate tarhi nivåtti.märge sarva-kriyä-tyägenaiva pärameçvara-sukha-svarüpänubhüteù kià tad-yaçaù-kathanenäpi taträha — vicakñaëa iti | vicakñaëo nipuëaù | kaçcid eva nivåttitaù sarva-kriyä-nivåttyäsya vibhoù sukhaà nirvikalpaka-sukhätmakaà svarüpaà vedituà jïätum arhati na punar avicakñaëaù pravåtti-svabhävaù | vibhutve hetuù — na antaù kälataù, päraà ca deçato yasya tasya vibhoç ceñöitam | tataù käåaëät he vibho, anätmano dehädy-abhimänino 'ta eva guëaiù sattvädibhiù pravartamänasya janasya darçaya bhavän iti | tvam ity arthaù | päöhäntare he bhavann iti saàbodhanaà ||16||

tyaktvä sva-dharmaà caraëämbujaà harer

bhajann apakvo 'tha patet tato yadi |

yatra kva väbhadram abhüd amuñya kià

ko värtha äpto 'bhajatäà sva-dharmataù ||17||

evaà tävat kämya-dharmäder anartha-hetutvät taà vihäya harer lélaiva varëanéyety uktam | idänéà tu nitya-naimittika-svadharma-niñöäm apy anädåtya kevalaà hari-bhakter evopadeñöavyety äçayenäha — tyaktveti | nanu svadharma-tyägena bhajan bhakti-paripäkena yadi kåtärtho bhavet tadä na käcic cintä, yadi unar apakva eva mriyeta tato bhraçyed vä tadä svadharma-tyäga-nimitto 'narthaù syäd ity äçaìkyäha | tato bhajanät kathaàcit pated bhraçyen mriyeta vä yadi tad api bhakti-rasikasya karmänadhikärän nänartha-çaìkä | aìgékåtyäpy äha | vä-çabdaù kaöäkñe | yatra kva vä néca-yänäv apy amuñya bhakti-rasikasyäbhadram abhüt kim | näbhüd evety arthaù | bhakti-väsanä-sad-bhäväd iti bhävaù | abhajadbhis tu kevalaà svadharmataù ko vä arthaù äptaù | abhajatäm iti ñañöhé tu saàbandha-mätra-vivakñayä ||17||

tasyaiva hetoù prayateta kovido

na labhyate yad bhramatäm upary adhaù |

tal labhyate duùkhavad anyataù sukhaà

kälena sarvatra gabhéra-raàhasä ||18||

nanu svadharma-mäträd api karmaëä pitå-loka iti çruteù pitå-loka-präpti-phalam asty eva taträha — tasyaiveti | tasyaiva hetos tad-arthaà yatnaà kuryät | yad upari brahma-paryantam adhaù srthävara-paryantaà ca bhramadbhir jévair na labhate | ñañöhé tu pürvavat
 | tat tu viñaya-sukham anyata eva präcéna-karmaëä sarvatra narakädäv api labhyate duùkhavat | yathä duùkhaà prayatnaà vinäpi labhyate tadvat | tad uktam —

aprärthitäni duùkhäni yathäväyanti dehinäm | 

sukhäny api tathä manye dainyam aträtiricyate ||

 iti ||18||

na vai jano jätu kathaïcanävrajen

mukunda-sevy anyavad aìga saàsåtim |

smaran mukundäìghry-upagühanaà punar

vihätum icchen na rasa-graho janaù ||19||

yad uktaà yatra kva väbhadram abhüd iti tad upapädayati — na vai iti | mukunda-sevé jano jätu kadäcit kathaàcana kuyoni-gato 'pi saàsåtià nävrajen näviçet | aìga aho | anyavat kevala-karma-niñöhavad iti vaidharmye dåñöäntaù | kuta ity ata äha | mukundäìghrer upagühanam äliìganaà punaù smaran vihätuà necchet | yato 'yaà jano rasa-grahaù rasena rasanéyena gåhyate vaçé-kriyate | yad vä rase rasanéye graha ägraho yasya | tad uktaà bhagavatä — 

yatate ca tato bhüyaù saàsiddhau kuru-nandana | 

pürväbhyäsena tenaiva hriyate hy avaço 'pi sa ||

 iti (gétä. 6.43-44) ||19||

idaà hi viçvaà bhagavän ivetaro

yato jagat-sthäna-nirodha-sambhaväù |

tad dhi svayaà veda bhaväàs tathäpi te

prädeça-mätraà bhavataù pradarçitam ||20||

tad evaà bhagaval-léläà prädhänyena varëayety uktaà, tatra ko bhagavän käç ca tasya lélä ity apekñäyäm äha | idaà viçvaà bhagavän eva | sa tv asmäd viçvasmäd itaraù | éçvarät prapaïco na påthag éçvaras tu prapaïcät påthag ity arthaù | tatra hetuù — yato bhagavato hetor jagataù sthity-ädayo bhavanti | anenaiva lélä api darçitäù | yad vä idaà viçvaà bhagavän | itara iva yaù sa jévo 'pi bhagavän | cetanäcetanaù prapaïcas tad-vyatirekeëa nästi sa evaikas tattvam ity arthaù | hi-çabdena sarvaà khalv idaà brahmetyädi pramäëaà sücitam | tad dhi svayam eva bhavän veda | prädeça-mätram eka-deça-mätraà äcäryavän puruño veda ityädi-çruty-artha-saàpädanäya pradarçitam ||20||

tvam ätmanätmänam avehy amogha-dåk
parasya puàsaù paramätmanaù kaläm |
ajaà prajätaà jagataù çiväya tan
mahänubhäväbhyudayo 'dhigaëyatäm ||21||

na ca taväcäryäpekñä éçvarävatäratväd ity äha — tvam iti | he amogha-dåk, tvam ätmanä svayam ätmänam ajam eva santaà jagataù çiväya prajätam avehi | kutaù parasya puàsaù kaläàça-bhütam | tat tasmän mahänubhävasya harer abhyudayaù paräkramaù adhi adhikaà gaëyatäà nirüpyatäm ||21||

idaà hi puàsas tapasaù çrutasya vä

sv-iñöasya
 süktasya ca buddhi-dattayoù
 |

avicyuto 'rthaù kavibhir nirüpito

yad-uttamaçloka-guëänuvarëanam ||22||

anenaiva tapa-ädi sarvaà tava sa-phalaà syäd ity äha — idaà héti | çrutädayo bhäve niñöhäù | idam eva hi tapaù-çravaëäder avicyuto nityo 'rthaù phalam | kià tat | uttama-çlokasya guëänuvarëanam iti yat ||22||

ahaà purätéta-bhave 'bhavaà mune

däsyäs tu kasyäçcana veda-vädinäm |

nirüpito bälaka eva yoginäà

çuçrüñaëe prävåñi nirvivikñitäm ||23||

sat-saìgato hari-kathäçravaëädi-phalaà sva-våttäntena prapaïcayati — aham iti | ahaà purä pürva-kalpe 'téta-bhäve pürva-janmani veda-vädinäà däsyäù sakäçäd abhavaà jäto 'smi | nirüpito niyuktaù | kva | yoginäà çuçrüñaëe | prävåñi varñopalakñite cäturmäsye | nirvivikñitäà nirveçam ekatra väsaà kartum icchatäm || 23||

te mayy apetäkhila-cäpale 'rbhake

dänte 'dhåta-kréòanake 'nuvartini |

cakruù kåpäà yady api tulya-darçanäù

çuçrüñamäëe munayo 'lpa-bhäñiëi ||24||

apetäni gatäny akhiläni cäpaläni yasmät tasmin | dänte niyatendriye | adhåta-kréòanake tyakta-kréòä-sädhane | anuvartiny anukule ||24||

ucchiñöa-lepän
 anumodito dvijaiù

sakåt sma bhuïje tad-apästa-kilbiñaù |

evaà pravåttasya viçuddha-cetasas

tad-dharma evätma-ruciù prajäyate ||25||

ucchiñöasya lepän pätra-lagnäàñ tair dvijair anujïätaù san bhuïje sma | tena bhojanenäpästa-kilbiño jäto 'smi | teñäà dharme parameçvara-bhajane evätmano manaso ruciù prajäyate sma ity anuñaìgaù ||25||

tatränvahaà kåñëa-kathäù pragäyatäm
anugraheëäçåëavaà manoharäù |
täù çraddhayä me 'nupadaà viçåëvataù
priyaçravasy aìga mamäbhavad ruciù
 ||26||
açåëavaà çrutavän asmi | me çraddhayä mamaiva svataù-siddhayä natv anyena baläj janitayä | ato mamety asyäpaunar uktyam | anupadaà pratipadam | priyaà çravo yaço yasya tasmin ||26||

tasmiàs tadä labdha-rucer mahä-mate

priyaçravasy askhalitä matir mama |

yayäham etat sad-asat sva-mäyayä

paçye mayi brahmaëi kalpitaà pare ||27||

priyaà çravo tasmin bhagavati labdha-rucer mamäskhalitäpratihatä matir abhavad ity anuñaìgaù | yayä matyä pare prapaïcätéte brahma-rüpe mayi sad-asat-sthülaà sükñaà caitac charéraà sva-mäyayä svävidyayä kalpitaà natu vastuto 'stéti tal-lakñaëam eva paçyämi ||27||

itthaà çarat-prävåñikäv åtü harer

viçåëvato me 'nusavaà yaço 'malam |

saìkértyamänaà munibhir mahätmabhir

bhaktiù pravåttätma-rajas-tamopahä ||28||

evaà çuddhe tvaàpadärthe jïäte dehädi-kåta-vikñepa-nivåttes tat-käraëa-bhüta-rajas-tamo-nivartikä dåòhä bhaktir jätety äha — ittham iti | harer yaçaù anusavaà tri-kälam ||28||

tasyaivaà me 'nuraktasya praçritasya hatainasaù |

çraddadhänasya bälasya däntasyänucarasya ca ||29||

tasyeti | jïäna-çuddha-tvaàpadärthasya dåòha-bhaktimato me | praçritasya vinétasya ||

jïänaà guhyatamaà yat tat säkñäd bhagavatoditam |

anvavocan gamiñyantaù kåpayä déna-vatsaläù ||30||

guhyatamaà iti | sädhana-bhüta-dharma-tattva-jïänaà guhyam | tat-sädhyaà viviktätma-jïänaà guhyataram | tat-präpyeçvara-jïänaà guhyatamam | bhagavatoditaà bhägavataà çästram anvavocann upadiñöavantaù ||30||

yenaivähaà bhagavato väsudevasya vedhasaù |

mäyänubhävam avidaà yena gacchanti tat-padam ||31||

tad eva jïänaà pürvokta-tvaàpadärtha-jïänäd vivekena darçayati — yenaiveti | avidaà jïätavän aham ||31||

etat saàsücitaà brahmaàs täpa-traya-cikitsitam |
yad éçvare bhagavati karma brahmaëi bhävitam ||32||

tat-sädhana-dharma-rahasyaà ca sücitam ity äha — etad iti | täpa-trayasyädhyätmikädeç cikitsitaà bheñajaà nivartakam | sattva-çodhalam iti yävat | kià tat | bhagavati bhävitaà samarpitaà yat karma tat | kathaàbhüte bhagavati | éçvare sarva-niyantari | evam api ca brahmaëy apracyuta-pürëa-rüpe ||31||

ämayo yaç ca bhütänäà jäyate yena suvrata |

tad eva hy ämayaà dravyaà na punäti cikitsitam ||32||

nanu saàsära-hetoù karmaëaù kathaà täpa-traya-nivartakatvam | sämagré-bhedena ghaöata iti sa-dåñöäntam äha dväbhyäm | ya ämayo rogo yena ghåtädinä jäyate tad eva kevalam ämaya-käraëa-bhütaà dravyaà tam ämayaà na punäti | na nivartayatéty arthaù | kiàtu cikitsitaà dravyäntarair bhävitaà sat-punäty eva yathä ||33||

evaà nåëäà kriyä-yogäù sarve saàsåti-hetavaù |

ta evätma-vinäçäya kalpante kalpitäù pare ||34||

tathä ätma-vinäçäya karma-nivåttaye kalpante samarthä bhavanti | pare éçvare kalpitä arpitä santaù | atra prathamaà mahat-sevä, tataç ca tat-kåpä, tatas tad dharma-çraddhä, tato bhagavat-kathä-çravaëaà, tato bhagavati ratiù, tayä ca deha-dvaya-vivekätma-jïänaà, tato dåòhä bhaktiù, tato bhagavat-tattva-jïänaà, tatas tat-kåpayä sarva-jïatvädi-bhagavad-guëävirbhäva iti kramo darçitaù ||34||

yad atra kriyate karma bhagavat-paritoñaëam |

jïänaà yat tad adhénaà hi bhakti-yoga-samanvitam ||35||

nanu ca jïänenäjïäne-präpta-karma-näças tac ca jïänaà bhakti-yogäd bhavati kathaà karmaëä karma-näçaù syät taträha — yad atreti ||35||

kurväëä yatra karmäëi bhagavac-chikñayäsakåt |

gåëanti guëa-nämäni kåñëasyänusmaranti ca ||36||

bhagavad-arpaëena kriyamäëaà karma bhakti-yogaà janayatéti sad-äcäreëa darçayati | yatra yadä bhagavataù çikñayä karmäëi kurväëä bhavanti tadä çré-kåñëasya guëa-nämäni gåëanty anusmaranti ca kåñëam ity arthaù | iyaà ca bhagavac-chikñä 

yat karoñi yad açnäsi yaj juhoñi dadäsi yat | 

yat tapasyasi kaunteya tat kuruñva mad-arpaëam || 

iti (gétä. 9.27) ||36||

oà namo bhagavate tubhyaà väsudeväya dhémahi |

pradyumnäyäniruddhäya namaù saìkarñaëäya ca ||37||

kértana-smaraëa-rüpa-bhakti-hetutvam uktaà, jïäna-hetutvam äha dväbhyäm — nama iti | namo dhémahi manasä namanaà kurvémahi ||37||

iti mürty-abhidhänena mantra-mürtim amürtikam |

yajate yajïa-puruñaà sa samyag darçanaù pumän ||38||

amürtikaà mantrokta-vyatirikta-mürti-çünyam | yajate püjayati sa pumän samyag darçano bhavati ||38||

imaà sva-nigamaà brahmann avetya mad-anuñöhitam |
adän me jïänam aiçvaryaà svasmin bhävaà ca keçavaù ||39||

evaà kåtavati mayi hariù sva-sadåçaà jïänädikaà dattavän ity äha | imaà sva-nigamaà svopadeçaà mad-anuñöhitaà mayänuñöhitam avetya jïätvä | bhävaà ca prétià ca || 39||

tvam apy adabhra-çruta viçrutaà vibhoù

samäpyate yena vidäà bubhutsitam |

präkhyähi duùkhair muhur arditätmanäà

saìkleça-nirväëam uçanti nänyathä ||40||

iti çrémad-bhägavate mahä-puräëe prathama-skandhe

vyäsa-närada-saàväde païcamo 'dhyäyaù ||5||

atas tvam apy evaà kurv ity äha — tvam iti | adabhram analpaà çrutaà yasya he adabhra-çruta, vibhor viçrutaà yaçaù prakhyähi kathaya | yena viçrutena buddhena vidäà viduñäà bubhutsitaà boddhum icchä samäpyate | yad yato duùkhaiù péòitänäà kleça-çäntià prakäräntareëa na manyante ||40||

iti çrémad-bhägavate mahä-puräëe prathama-skandhe

bhävärthäkhya-dépikäyäà öékäyäà païcamo 'dhyäyaù ||5||

atha ñañöho 'dhyäyaù

vyäsasya pratyayärthaà ca ñañöhe präg-janma-saàbhavaà |

sva-bhägyaà näradaù präha kåñëa-saàkathanodbhavam
 ||

süta uväca

evaà niçamya bhagavän devarñer janma karma ca |

bhüyaù papraccha taà brahman vyäsaù satyavaté-sutaù ||1||

vyäsa uväca

bhikñubhir vipravasite vijïänädeñöåbhis tava |

vartamäno vayasy ädye tataù kim akarod bhavän ||2||

svayam api tathä cikérñur gurüpadeçän anantara-bhävi tac-caritaà påcchati — bhikñubhir iti | viparavasite düra-deça-gamane kåte sati | vijïänasyädeñöåbhir upadeça-kartåbhiù ||2||

sväyambhuva kayä våttyä vartitaà te paraà vayaù |

kathaà cedam udasräkñéù käle präpte kalevaram ||3||

paraà vayaù uttaram äyuù | te tvayä vartitaà nétaà | idam iti däsé-putra-bhütaà kalevaram udasräkñér utsåñöavän asi ||3||

präk-kalpa-viñayäm etäà småtià te muni-sattama |

na hy eña vyavadhät käla eña sarva-niräkåtiù ||4||

eña kalpänta-lakñaëaù kälas te småtià kathaà na vyavadhän na khaëòitavän | aò-ägamäbhävas tv ärñaù | hi yata eña sarvasya niräkåtir apaläpo yasmät saù ||4||

närada uväca

bhikñubhir vipravasite vijïänädeñöåbhir mama |

vartamäno vayasy ädye tata etad akärañam ||5||

akärañaà kåtavän aham | repha-ña-kärayor viçleñaç chando 'nurodhena ||5||

ekätmajä me janané yoñin müòhä ca kiìkaré |

mayy ätmaje 'nanya-gatau cakre snehänubandhanam ||6||

tatra tävat kiàcit kälaà tatraiva mätå-sneha-yantrito nyavasam ity äha tribhiù | eka eväham ätmajo yasya sä | yoñid iti müòheti ca snehänubandhe hetuù ||6||

säsvatanträ na kalpäséd yoga-kñemaà mamecchaté |

éçasya hi vaçe loko yoñä därumayé yathä ||7||

kiàkaréty asyärthaà prapaïcayati — seti | asvatanträ sä | ato na kalpä na samarthä äsét | därumayé yoñety atipäravaçye dåñöänataù ||7||

ahaà ca tad-brahma-kula üñiväàs tad-upekñayä |

dig-deça-kälävyutpanno bälakaù païca-häyanaù ||8||

tad evaà sä snehaà cakre 'haà ca dig-ädiñv anabhijïo 'tas tatraiva nyavasam ity äha | ahaà ca tasmin brahma-kule tasyä mätuù snehänubandhasyävekñayä | kadä viramed iti pratékñayety arthaù | üñivän väsaà kåtavän | païca-häyanaù païca-varñaù ||8||

ekadä nirgatäà gehäd duhantéà niçi gäà pathi |

sarpo 'daçat padä spåñöaù kåpaëäà käla-coditaù ||9||

gehän nirgatäà gäà duhantéà | hetau çatå-pratyayaù | dogdhuà nirgatäm ity arthaù | padä pädenäspåñöa éñad äkräntaù udaçad akhädat ||9||

tadä tad aham éçasya bhaktänäà çam abhépsataù |

anugrahaà manyamänaù prätiñöhaà diçam uttaräm ||10||

tan mätur maraëaà bhaktänäà çaà kalyäëam abhépsata éçasyänugrahaà manyamänaù prätiñöhaà prasthito 'smi ||10||

sphétäï janapadäàs tatra pura-gräma-vrajäkarän |

kheöa-kharvaöa-väöéç ca vanäny upavanäni ca ||11||

sphétän janapadän atiyätaù san mahad vipinam adräkñam iti cäturthenänvyaù | janapädiñu nänä-guëa-doña-yukteñu sama-dåñöiù sangato 'ham iti tätparyärhaù | sphétän samåddhän | janapadän deçän | tatra tasyäà diçi | pura-gräma-vrajäkarän | tatra puräëi räja-dhänyaù | grämä bhågu-proktäù — 

vipräç ca vipra-bhåtyäç ca yatra caiva vasanti te | 

sa tu gräma iti proktaù çüdräëäà väsa eva ca || 

iti | vrajä gokuläni | äkarä ratnädy-utpatti-sthänäni tän | khetäù karñaka-grämäù | kharvaöä giri-taöa-grämäù, bhågu-proktä vä —

ekato yatra tu grämo nagaraà caikataù sthitam | 

miçraà tu kharvaöaà näma nadé-giri-samäçrayam ||

 iti | väöyaù püga-puñpädénäà vätikäs täù | vanäni svataù-siddha-våkñänäà samühäù | upavanäni ropita-våkñänäà samühäù | täni ca ||11||

citra-dhätu-viciträdrén ibha-bhagna-bhuja-drumän |

jaläçayäï chiva-jalän nalinéù sura-sevitäù ||12||

citrair dhätubhiù svarëa-jatädyair viciträn adréàç ca | ibhair bhagnä bhujäù çäkhä yeñäà te drumä yeñu tän | çiväni bhadräëi jaläni yeñäm tän | naliëéù saraséù ||12||

citra-svanaiù patra-rathair vibhramad bhramara-çriyaù |

nala-veëu-çara-stamba-kuça-kécaka-gahvaram ||13||

citräù svanä yeñäà taiù patra-rathaiù pakñibhis tan-näda-prabuddhair ity arthaù | vibhramadbhir bhramaraiù çréù çobhä yäsäà tä naliné-ratiyäto 'tikramya gataù san mahad vipinaà vanam adräkñam | kédåçam | nala-veëu-çaräëäà stambhaiù kuçaiù kécakaiç ca gahvaraà durgatam | tatra veëu-jätaya eva vipuläntaräla-garbhäù kécakäù ||13||

eka evätiyäto 'ham adräkñaà vipinaà mahat |

ghoraà pratibhayäkäraà vyälolüka-çiväjiram ||14||

ghoraà duùsaham | pratibhayäkäraà bhayaìkara-rüpam | vyälädénäà ajiraà kréòä-sthänam ||14||

pariçräntendriyätmähaà tåö-paréto bubhukñitaù |

snätvä pétvä hrade nadyä upaspåñöo gata-çramaù ||15||

pariçräntänéndriyäëy ätmä dehaç ca yasya | tåñä paréto vyäptaù | upaspåñöa äcäntaù ||15||

tasmin nirmanuje 'raëye pippalopastha äçritaù
 |

ätmanätmänam ätmasthaà yathä-çrutam acintayam ||16||

pippalopasthe açvattha-müle | äçritaù upaviñöaù | ätmanä buddhyä manasä vä | ätma-sthaà hådi-stham | ätmänaà paramätmänam ||16||

dhyäyataç caraëämbhojaà bhäva-nirjita-cetasä |

autkaëöhyäçru-kaläkñasya hådy äsén me çanair hariù ||17||

bhävena bhaktyä nirjitaà vaçé-kåtaà yac cetas tena | autkaëöhyenäçru-kaläyukte akñiëé yasya ||17||

premätibhara-nirbhinna-pulakäìgo 'tinirvåtaù |

änanda-samplave léno näpaçyam ubhayaà mune ||18||

premëo 'tibhareëa nirbhinna-pulakäny aìgäni yasya | änandänäà saàplave mahä-pure paramänande ||18||

rüpaà bhagavato yat tan manaù-käntaà çucäpaham |

apaçyan sahasottasthe
 vaiklavyäd durmanä iva ||19||

manasaù käntam abhéñöam | çucä çokas täm apahantéti tathä tat | uttasthe vyutthito 'smi ||19||

didåkñus tad ahaà bhüyaù praëidhäya mano hådi |

vékñamäëo 'pi näpaçyam avitåpta iväturaù ||20||

hådi manaù praëidhäya sthiré-kåtyävitåpto 'ham ätura iväbhavam iti çeñaù ||20||

evaà yatantaà vijane mäm ähägocaro giräm |

gambhéra-çlakñëayä väcä çucaù praçamayann iva ||21||

giräm agocaraù saàvedanasya
 viñaya-bhüta éçvaraù ||21||

hantäsmiï janmani bhavän mä mä drañöum ihärhati |

avipakva-kañäyäëäà durdarço 'haà kuyoginäm ||22||

hanteti sänukampa-saàbodhane | mä iti mäà | drañöuà närhati | yataù va vipakvä dagdhäù kasäyä malä kämädayo yeñäà teñäà kuyoginäm aniñpanna-yogänäm ||22||

sakåd yad darçitaà rüpam etat kämäya te 'nagha |

mat-kämaù çanakaiù sädhu sarvän muïcati håc-chayän ||23||

kutas tarhi dåñöo 'si taträha | sakåd darçitaà mayeti yad etat kämäya mayy anurägäya | tvat-kämena kim ity ata äha | mat-kämaù pumän | håc-chayän kämän ||23||

sat-sevayädérghayäpi jätä mayi dåòhä matiù |

hitvävadyam imaà lokaà gantä maj-janatäm asi ||24||

adérghayäpi satäà sevayä | avadyaà nindyam | imaà lokaà dehaà hitvä | maj-janatäà mat-pärñadatäà gantäsi ||24||

matir mayi nibaddheyaà na vipadyeta karhicit |

prajä-sarga-nirodhe 'pi småtiç ca mad-anugrahät ||25||

prajänäà sarge såñöau nirodhe saàhare 'pi | prajä-sargasya nirodha iti vä ||25||

etävad uktvopararäma tan mahad-bhütaà nabholiìgam aliìgam éñvaram |

ahaà ca tasmai mahatäà mahéyase çérñëo 'vanämaà vidadhe 'nukampitaù ||26||

tat prasiddhaà mahä-bhutaà | asya mahato bhütasya niùçvasitam etad yad åg-veda ityädi çruteù | kédåçam | éçvaraà sarva-niyantå | nabhasi liìgaà mürtir yasya tan nabholiìgam | sannihitam api na liìgyata ity aliìgaà tasmai adåñöäya bhagavate 'vanämaà pramänaà vidadhe kåtavän aham | tenänukampitaù san ||26||

nämäny anantasya hata-trapaù paöhan 

guhyäni bhadräëi kåtäni ca smaran |

gäà paryaöaàs tuñöa-manä gata-spåhaù

kälaà pratékñan vimado vimatsaraù ||27||

anantasya
 nämäni paöhann anavarataà gåëan hata-trapas tyakta-lajjo vimatsaro jäto 'sméti çeñaù ||27||

evaà kåñëa-mater brahman näsaktasyämalätmanaù |

kälaù prädurabhüt käle taòit saudämané yathä |||28||

käle svävasare kälo måtyuù prädur-abhüd ävir-babhüva | akasmät prädur-bhäve dåñöäntaù — taòid iveti | saudämanéti viçeñaëaà sphuöatva-pradarçanärtham | tayä hi sudämä
 mälä tatra bhavä saudamané mäläkärety arthaù | yad vä sudämä-nämä kaçcit sphaöika-parvataù | tataù tenaika-dig iti sütreëäë | sphaöikädi-maya-parvata-pränte bhavä hi vidyud ati-sphuöä bhavati tadvad ity arthaù | yad vä taòid ity antike ity arthaù | taòid ity antika-vadhayor iti nairukta-smaraëät ||28||

prayujyamäne mayi täà çuddhäà bhägavatéà tanum |

ärabdha-karma-nirväëo nyapatat päïca-bhautikaù ||29||

prayujyamäne mayi täà iti | ayam arthaù — hitvävadyam imaà lokaà gantä maj-janatäm aséti (1.6.24) yä bhägavaté bhagavat-pärñada-rüpä çuddhä sattva-mayé tanuù pratiçrutä täà prati bhagavatä mayi prayujyamäne néyamäne ärabdhaà yat karma tan nirväëaà samäptaà yasya, ärabdha-karmaëo nirväëam eva yasyeti vä | sa païca-bhütätmako deho nyapatat | anena pärñada-tanünäm akarmärabdhatvaà çuddhatvaà nityatvam ity ädi sücitaà bhavati ||29||

kalpänta idam ädäya çayäne 'mbhasy udanvataù |

çiçayiñor anupräëaà viviçe 'ntar ahaà vibhoù ||30||

idaà trailokyam ädäyopasaàhåtyodanvata ekärëavasyämbhasi çayane çré-näräyaëo çiçayoñoù çayanaà kartum icchor vibhor brahmaëo 'ntar madhyam anupräëam niùçväsena saha vivaço praviñöo 'ham | 

tato 'vatérya viçvätmä deham äviçya cakriëaù | 

aväpa vaiñëavéà nidräm eké-bhüyätha viñëunä|| 

iti kaurmokteù | 'sväyane 'mbhasi' iti päöhe sväyane svasyäyane äçraye 'mbhasi çiçayiñor brahmaëa iti çré-näräyaëenäbheda-vivakñayoktam ity avagantavyam ||30||

sahasra-yuga-paryante utthäyedaà sisåkñataù |
maréci-miçrä åñayaù präëebhyo 'haà ca jajïire ||31||

präëebhya indriyebhyo 'haà maréci-miçräs ta-mukhyä åñayaç ca jajïire ||31||

antar bahiç ca lokäàs trén paryemy askandita-vrataù |

anugrahän mahä-viñëor avighäta-gatiù kvacit ||32||

ye karmiëas te bahir na yänti | ye tapa-ädibhir brahma-lokaà
 gatäs te 'ntar na yänti | ahaà tu mahä-viñëor anugrahäd akhaëòita-brahma-carya-vrataù sann antar bahiç ca paryemi paryaöämi | kvacid apy avighätäpratihatä gatir yasya saù ||32||

deva-dattäm imäà véëäà svara-brahma-vibhüñitäm |

mürcchayitvä hari-kathäà gäyamänaç carämy aham ||33||

kim iti paryaöasi | éçvaräjïayä loka-maìgalärtham ity äha caturbhiù | deveneçvareëa dattäm | svarä niñäda-rñabha-gändhära-ñaòja-madhyama-dhaivata-païcamä iti sapta ta eva brahma, brahmäbhivyaïjakatvät | tena vibhüñitäm | svataù-siddha-sapta-svaräm ity arthaù | mürcchayitvä mürcchanäläpavatéà kåtvä ||33||

pragäyataù sva-véryäëi tértha-pädaù priya-çraväù |

ähüta iva me çéghraà darçanaà yäti cetasi ||34||

sva-prayojanam äha — pragäyata iti ||34||

etad dhy ätura-cittänäà mäträ-sparçecchayä muhuù |

bhava-sindhu-plavo dåñöo hari-caryänuvarëanam ||35||

para-prayojanam äha — etad dhéti | mäträ viñayäs teñäà sparçä bhogäs teñäm icchayä äturäëi cittäni yeñäà teñäà hari-caryänuvarëanaà yad etad eva bhava-sindhau plavaù potaù | na kevalaà çruti-prämänyena kiàtv anvaya-vyatirekebhyäà dåñöaù evety arthaù ||35||

yamädibhir yoga-pathaiù käma-lobha-hato muhuù |

mukunda-sevayä yadvat tathätmäddhä na çämyati ||36||

etad evety uktam avadhäraëam anubhävena draòayati — yamädibhir iti | yamädibhis tathä na çämyati | yadvan mukunda-sevayäddhä säkñäd ätmä manaù çämyati | kathaàcin mukunda.sevä-mätreëa çämyati kià punas tad-guëa-varëaneneti bhävaù ||36||

sarvaà tad idam äkhyätaà yat påñöo 'haà tvayänagha |

janma-karma-rahasyaà me bhavataç cätma-toñaëam ||37||

bhavato manaù-paritoñakaà cäkhyätaà ||37||

süta uväca

evaà sambhäñya bhagavän närado väsavé-sutam |

ämantrya véëäà raëayan yayau yädåcchiko muniù ||38||

ämantryänujïäpya | yädåcchikaù sva-prayojana-saìkalpa-çünyaù ||38||

aho
 devarñir dhanyo 'yaà yat-kértià çärìgadhanvanaù |

gäyan mädyann idaà tantryä ramayaty äturaà jagat ||39||

iti çrémad-bhägavate mahä-puräëe prathama-skandhe

vyäsa-närada-saàväde ñañöho 'dhyäyaù ||6||

hari-kathä-gäyaka-närada-bhägyaà çläghate — aho iti | mädyan kåñyan | tantryä Véëayä ||39||

iti çrémad-bhägavate mahä-puräëe prathama-skandhe

 bhävärthäkhya-dépikäyäà öékäyäà ñañtho 'dhyäyaù ||6||

atha saptamo 'dhyäyaù

atha bhägavata-çrotur janma
 vaktuà parékñitaù |

supta-bäla-vadhäd drauëer daëòaù saptama ucyate ||

çaunaka uväca

nirgate närade süta bhagavän bädaräyaëaù |

çrutaväàs tad-abhipretaà tataù kim akarod vibhuù ||1||

tasya näradasyäbhipretaà çrutavän san ||1||

süta uväca

brahma-nadyäà sarasvatyäm äçramaù paçcime taöe |

çamyäpräsa iti prokta åñéëäà satra-vardhanaù ||2||

brahma-nadyäà brahma-daivatyäyäà brähmaëair äçritäyäà ca | satraà 

karma vardhayatéti tathä ||2||

tasmin sva äçrame vyäso badaré-ñaëòa-maëòite |

äséno 'pa upaspåçya praëidadhyau manaù svayam ||3||

badaréëäà ñaëòena samühena maëòite | manaù praëidadhyau sthiré-cakära | samädhinänusmara tad-viceñöitam iti (1.5.13) näradopadiñöaà dhyänaà kåtavän ity arthaù ||3||

bhakti-yogena manasi samyak praëihite 'male |

apaçyat puruñaà pürvaà mäyäà ca tad-apäçrayam ||4||

praëihite niçcale | atra hetuù — bhakti-yogenämale | pürvaà prathamaà puruñam éçvaram apaçyat | pürëam iti vä päöhaù | tad-upäçrayäm éçvaräçrayäà tad-adhénäà mäyäà cäpaçyat ||4||

yayä sammohito jéva ätmänaà tri-guëätmakam |

paro 'pi manute 'narthaà tat-kåtaà cäbhipadyate ||5||

éça-mäyä-kåtäà ca jévänäà saàsåtim apaçyad ity äha — yayeti | yayä saàmohitaù svarüpävaraëena vikñiptaù paro ' pi guëa-trayäd vyatirikto 'pi tat-kåtaà tri-guëatväbhimäna-kåtam anarthaà ca kartåtvädikaà präpnoti ||5||

anarthopaçamaà säkñäd bhakti-yogam adhokñaje |

lokasyäjänato vidväàç cakre sätvata-saàhitäm ||6||

anartham upaçamayati yo 'dhokñaje säkñäd bhakti-yogas taà cäpaçyat | etat sarvaà svayaà dåñövä evam ajänato lokasyärthe sätvata-saàhitäàçré-bhägavatäkhyäà cakre | tad anena çloka-trayeëa bhägavatärthaù saàkñepato darçitaù | etad uktaà bhavati — vidyä-çaktyä mäyä-niyantä nityävirbhüta-paramänanda-svarüpaù sarva-jïaù sarva-çaktir éçvaras tan-mäyayä saàmohitas tirobhüta-svarüpas tad-viparita-dharmä jévas tasya ceçvara-bhaktyä labdha-jïänena mokña iti | tad uktaà viñëu-sväminä — 

hlädinyä saàvid-äçliñöaù sac-cid-änanda éçvaraù | 

svävidyä-saàvåto jévaù saàkleça-nikaräkaraù | 

tathä —

sa éço yad-vaçe mäyä sa jévo yas tayärditaù | 

svävirbhüta-paränandaù svävirbhüta-suduùkha-bhüù | 

dvädåg uttha-viparyäsa-bhava-bheda-jabhéçucaù |

man-mäyayä juñann äste tam imaà nåharià numaù || 

ityädi ||6||

yasyäà vai çrüyamäëäyäà kåñëe parama-püruñe |

bhaktir utpadyate puàsaù çoka-moha-bhayäpahä ||7||

saàhitäyä anarthopaçamakatvaà darçyati — yasyäm iti | yasyäà vai çrüyamäëäyäm eva, kià punaù çrutäyäm ity arthaù ||7||

sa saàhitäà bhägavatéà kåtvänukramya cätmajam |

çukam adhyäpayäm äsa nivåtti-nirataà muniù ||8||

anukramya çodhayitvä ||8||

çaunaka uväca

sa vai nivåtti-nirataù sarvatropekñako muniù |

kasya vä båhatém etäm ätmärämaù samabhyasat ||9||

kasya vä hetoù | båhatéà vitatäm ||9||

süta uväca

ätmärämäç ca munayo nirgranthä apy urukrame |

kurvanty ahaitukéà bhaktim ittham-bhüta-guëo hariù ||10||

nirgranthäù granthebhyo nirgatäù | tad uktaà gétäsu — 

yadä te moha-kalilaà buddhir vyatitariñyati | 

tadä gantäsi nirvedaà çrotavyasya çrutasya ca ||

iti (gétä. 2.42) | yad vä granthir eva granthaù (nivåttaù krodhähaàkära-rüpo granthir eñäà te)
 nirvåtta-hådaya-granthaya ity arthaù | nanu muktänäà kià bhaktyetyädi-sarväkñepa-parihärärtham äha — itthaà-bhüta-guëa iti ||10|| 

harer guëäkñipta-matir bhagavän bädaräyaëiù |

adhyagän mahad äkhyänaà nityaà viñëu-jana-priyaù ||11||

nanu bhaktià kurvantu näma, etac chästräbhyäse çukasya kià käraëam ity ata äha — harer iti | adhyagäd adhétavän | viñëu-janäù priyä yasyeti | vyäkhyänädi-prasaìgena tat-saìgati-käma iti bhävaù | etena tasya putro mahä-yogétyädinä çukasya vyäkhyäne pravåttiù katham iti yat påñöhaà tasyottaram uktam ||11||

parékñito 'tha räjarñer janma-karma-viläpanam |

saàsthäà
 ca päëòu-puträëäà vakñye kåñëa-kathodayam ||12||

yad anyat påñöhaà parékñitaù präyopaveçena çravaëaà katham iti 'tasya janma mahäçcaryam' ityädinä tasyottaraà vaktum äha — parékñita iti | viläpanaà muktià måtyuà vä | saàsthäà mahä-prasthänam | çré-kåñëa-kathänäm udayo yayä bhavati tathä ||12||

yadä mådhe kaurava-såïjayänäà 

véreñv atho véra-gatià gateñu |

våkodaräviddha-gadäbhimarça-

bhagnoru-daëòe dhåtaräñöra-putre ||13||

tatra parékñito janma nirüpayiñyann ädau tävad garbhasya eväçvatthämno brahmästrät kåñëena rakñita iti vaktuà kathäà prastauti — yadetyädinä | yadä drauëir açvatthämä kåñëä-sutänäà draupadé-puträëäà çiräàsy upaharat tadä tan-matärudat täà ca säntvayän kiréöa-mälyärjuna äheti tåtéyenänvayaù | kim iti bälänäà çiräàsy änétavän ity apekñäyäm äha | mådhe yddhe | yadyapi päëòavä api kauravä eva tathäpi såïjaya-vaàçajo dhåñöadyumnaù päëòavänäà senä-patir såïjayänäm ity uktam | véra-gatià svargam | atho anantaram | våkodareëäviddhäyäù kñiptäyä gadäyä abhimarçenäbhighätena bhagnäv ürudaëòau yasya tathä-bhüte dhåtaräñöra-putre duryodhane sati ||13||

bhartuù priyaà drauëir iti sma paçyan 

kåñëä-sutänäà svapatäà çiräàsi |

upäharad vipriyam eva tasya 

jugupsitaà karma vigarhayanti ||14||

bhartur duryodhanasya | smeti vitarke | ity evaà priyaà syäd iti paçyan | tasya tad vipriyam eveti väkyäntaram | vipriyatve hetuù — jugupsitam iti ||14||

mätä çiçünäà nidhanaà sutänäà niçamya ghoraà paritapyamänä |
tadärudad väñpa-kaläkuläkñé täà säntvayann äha kiréöa-mälé ||15||

ghoraà duùsahaà yathä bhavati | bäñpasya kaläbhir bindubhir äkule akñiëé yasyäù | kiréöasyaikatve 'pi tad-agräëäà bahutvät kiréöa-mäléty uktam ||15||

tadä çucas te pramåjämi bhadre 

yad brahma-bandhoù çira ätatäyinaù |

gäëòéva-muktair viçikhair upähare 

tväkramya yat snäsyasi dagdha-puträ ||16||

çucaù çokäçrüëi | pramåjämi parimärjayämi | yad yadä brahma-bandhor brähmaëädhamasyätatäyina iti 

agni-do gara-daç caiva çastra-päëir dhanäpahaù | 

kñetra-dära-haraç caiva ñaò ete hy ätatäyinaù || 

iti smaraëäd aträtatäyé çastra-päëis tena ca putra-hantåtvaà lakñyate | gäëòéväd dhanuño muktair viçikhair bäëair upähare tvat-samépam änayämi | yac chira äkramyäsanaà vidhäya | dugdha-puträ saté ||16||

iti priyäà valgu-vicitra-jalpaiù sa säntvayitväcyuta-mitra-sütaù |

anvädravad daàçita ugra-dhanvä kapi-dhvajo guru-putraà rathena ||17||

valgavo ramyä viciträ jalpä bhäñaëäni taiù | so 'rjunaù | acyuta eva mitraà sütaç ca yasya | daàçito baddha-kavacaù | ugraà dhanuç cäpaà yasya | kapir hanumän dhvaje yasya saù | guroù putraà rathenänvädravad anvadhävat ||19||

tam äpatantaà sa vilakñya dürät 

kumära-hodvigna-manä rathena |

parädravat präëa-parépsur urvyäà 

yävad-gamaà rudra-bhayäd yathä kaù ||18||

äpatantam ädhävantam | sa drauëiù | kumära-hä bäla-ghäté | udvigna-manäù kampita-hådayaù | präëa-parépsuù präëän labdhum icchur na tu kértim | yävad gamaà yävad gantuà çakyaà tävad urvyäà parädravad apaläyata | ko brahmä mågo bhütvä sutäà yabdhum udyataù san rudrasya bhayäd yathä paläyate sma | arka iti päöhe vämana-puräna-kathä sücitä | tathä hi vidyunmälé näma kaçcid räkñaso maheçvaras tasmai rudreëa sauvarëaà vimänaà dattam, tato 'säv arkasya påñöhato bhrämyan vimäna-déptyä rätrià vilopitavän, tato 'rkeëa nija-tejobhir drävayitvä tad vimänaà pätitam, tac chrutvä kupite rudre bhayäd arkaù parädravat, tato rudrasya krüra-dåñöyä dandahyamänaù patan väräëasyäà patito lolärka-nämnä vikhyäta iti |||19||

yadäçaraëam ätmänam aikñata çränta-väjinam |

astraà brahma-çiro mene ätma-träëaà dvijätmajaù ||19||

açaraëaà rakña-rahitaà | nanu paläyanam eva rakñakam asti, na, tasyäpi kuëöhitatväd ity äha | çräntä väjino yasya tam | brahma-çiro 'straà brahmästram | dvijätmaja ity adérgha-darçitäm äha ||19||

athopaspåçya salilaà sandadhe tat samähitaù |

ajänann api saàhäraà präëa-kåcchra upasthite ||20||

tad brahmästram | samähitaù kåta-dhyänaù | upasaàhäram ajänato 'pi saàdhane hetuù — präëa-kåcchra iti ||20||

tataù präduñkåtaà tejaù pracaëòaà sarvato diçam |

präëäpadam abhiprekñya viñëuà jiñëur uväca ha ||21||

tato 'strät sarvato diçaà präduñkåtaà tejo ' bhiprekñya tataù präëäpadaà cäbhiprekñya ||21||

arjuna uväca

kåñëa kåñëa mahä-bhäga
 bhaktänäm abhayaìkara |

tvam eko dahyamänänäm apavargo 'si saàsåteù ||22||

prastutaà vijïäpayituà prathamaà stauti —kåñëeti caturbhiù | saàsåter hetor dahyamänänäà tasyäà apavargo 'pavarjayitä | näçaka ity arthaù ||22||

tvam ädyaù puruñaù säkñäd éçvaraù prakåteù paraù |
mäyäà vyudasya cic-chaktyä kaivalye sthita ätmani ||23||

yatas tvam éçvaraù säkñät | kutaù | yataù prakåteù paraù puruñaù | tat kutaù ( yata ädyaù käraëam | käraëatve 'py avikäritäm äha | mäyäà vyudasyäbhibhüya kaivalya-rüpe ätmany eva sthita iti ||23||

sa eva jéva-lokasya mäyä-mohita-cetasaù |

vidhatse svena véryeëa çreyo dharmädi-lakñaëam ||24||

tri-varga-dätäpi tvam evety äha — sa iti | yas tvaà mäyäm abhibhüya sthitaù sa eva mäyäm abhibhütasya janasya dharmädi-phalam upäsitaù sanvidhatse | véryeëa prabhäveëa ||24||

tathäyaà cävatäras te bhuvo bhära-jihérñayä |

svänäà cänanya-bhävänäm anudhyänäya cäsakåt ||25||

tathä cänenävatäreëa tava sädhu-pakña-päto lakñyata ity äha — tatheti | kià bhü-bhara-haraëaà mad-icchä-mätreëa na bhavati taträha | svänäà jïäténam anudhyänäya ca | tathänanya-bhävänäm ekänta-bhaktänäà ca ||25||

kim idaà svit kuto veti deva-deva na vedmy aham |

sarvato mukham äyäti tejaù parama-däruëam ||26||

evaà stutvä prastutaà vijïäpayati — kim iti | kim ätmakam idaà kuto vä äyätéti | svid vitarke ||26||

çré-bhagavän uväca

vetthedaà droëa-putrasya brähmam astraà pradarçitam |

naiväsau veda saàhäraà präëa-bädha upasthite ||27||

droëa-putrasya brähmam astram | tena ca präëa-bädhe präpte pradarçitaà kevalam | na tat-prayoge kuçala ity arthaù | yato 'säv upasaàhäraà na veda |etac ca tvaà tu vettha jänäsi ||27||

na hy asyänyatamaà kiïcid astraà pratyavakarçanam |

jahy astra-teja unnaddham astra-jïo hy astra-tejasä ||28||

pratyavakarçanaà kåçatva-karaà | nivartakam ity arthaù | atas tad astra-teja unnaddham utkaöaà brahmästra-tejasaiva jahi ghätaya | tvat-prayuktaà cästraà tad upasaàhåtya svayam upaçämyet | yatas tvam astra-jïo 'si ||28||

süta uväca

çrutvä bhagavatä proktaà phälgunaù para-véra-hä |

spåñöväpas taà parikramya brähmaà brähmästraà sandadhe ||29||

pare çatravas ta eva véräs tän hantéti tathä-vidhaù phälguno 'rjuno 'paù spåñöväcamya taà çré-kåñëaà parikramya pradakñiëé-kåtya | brämäya brahmästraà nivartayitum ||29||

saàhatyänyonyam ubhayos tajasé çara-saàvåte |

ävåtya rodasé khaà ca vavådhäte 'rka-vahnivat ||30||

tataç cobhayor brahmästrayor tejasé çaraiù saàveñite parasparaà militvä vavådhäte avardhetäm | kià kåtvä | rodasé dyäväpåthivyau kham antarékñaà cävåtya | yathä pralaye saàkarñaëa-mukhägnir uparisthito 'rkaç ca saàhatya vardhete tadvat ||30||

dåñövästra-tejas tu tayos trél lokän pradahan mahat |

dahyamänäù prajäù sarväù säàvartakam amaàsata ||31||

tayor drauëi-phälgunayoù | tena dahyamänäù säàvartakaà pralayägnim amaësata menire ||31||

prajopadravam älakñya loka-vyatikaraà ca tam |

mataà ca väsudevasya saïjahärärjuno dvayam ||32||

lokänäà vyatiriktaà vyatyayaà näçam ity arthaù | väsudevasya mataà cälakñya brahmästra-dvayam upasaàhåtavän ||32||

tata äsädya tarasä däruëaà gautamé-sutam |

babandhämarña-tämräkñaù paçuà raçanayä yathä ||33||

gautama-vamça-jä gautamé kåpé tasyäù sutam | amarñeëa kopena täàre akñiëé yasya saù | niñkåpatve dåñöäntaù — paçuà yatheti | tasya bandhanaà dharma ity atra dåñöäntaù — yathä yäjïikaù paçum iti | raçanayä rajjvä ||33||

çibiräya ninéñantaà rajjvä baddhvä ripuà balät |

prähärjunaà prakupito bhagavän ambujekñaëaù ||34||

çoka-roñädi-yuktasyäpy arjunasya dharma-niñöhäkhyäpanäya çré-kåñëa-väkyam | tad äha ñaòbhiù | çibiräya räja-niveçäya netum icchantam | prakupita iveti ||34||

mainaà
 pärthärhasi trätuà brahma-bandhum imaà jahi |

yo 'säv anägasaù suptän avadhén niçi bälakän ||35||

anägaso niraparädhän ||35||

mattaà pramattam unmattaà suptaà bälaà striyaà jaòam |

prapannaà virathaà bhétaà na ripuà hanti dharma-vit ||36||

ripor api suptasya bälasya ca vadho na dharma ity anyärthair darçayati — mattam iti | mattaà madyädinä | pramattam anavahitam | unmattaà graha-vätädinä | jaòam anudyamam | prapannaà çaraëägatam | virathaà bhagna-ratham ||36||

sva-präëän yaù para-präëaiù prapuñëäty aghåëaù khalaù |

tad-vadhas tasya hi çreyo yad-doñäd yäty adhaù pumän ||37||

tad-vadho daëòa-rüpas tasyaiva çreyaù puruñärthaù | yad yato daëòa-präyaçcitta-rahitäd doñät sa pumän adho yätéti |tathä ca smaranti — 

räjabhir dhåta-daëòas tu kåtvä päpäni mänaväù | 

vidhüta-kalmañä yänti svargaà sukåtino yathä ||

 iti ||37||

pratiçrutaà ca bhavatä päïcälyai çåëvato mama |

ähariñye çiras tasya yas te mänini putra-hä ||38||

tad asau vadhyatäà päpa ätatäyy ätma-bandhu-hä |

bhartuç ca vipriyaà véra kåtavän kula-päàsanaù ||39||

süta uväca

evaà parékñatä dharmaà pärthaù kåñëena coditaù |

naicchad dhantuà guru-sutaà yadyapy ätma-hanaà mahän ||40||

yady api coditas tathäpu hantuà naicchat | ätma-hanaà putra-hantäram api | yato mahän ||40||

athopetya sva-çibiraà govinda-priya-särathiù |

nyavedayat taà priyäyai çocantyä ätma-jän hatän ||41||

govindaù priyaù särathir yasya saù | ätmajän çocantyai ||41||

tathähåtaà paçuvat päça-baddham

aväì-mukhaà karma-jugupsitena |

nirékñya kåñëäpakåtaà guroù sutaà

väma-svabhävä kåpayä nanäma ca ||42||

tathä paribhävenähåtam änétam | karmaëo jugupsitena doñeëäväì-mukham adho-vadanam | apakåtam apakäriëam | kåpayä nirékñya | vämaù çobhanaù svabhävo yasyaù sä ||42||

uväca cäsahanty asya bandhanänayanaà saté |

mucyatäà mucyatäm eña brähmaëo nitaräà guruù ||43||

nanäma coväca ceti ca-käräbhyäà saàbhramaù sücitaù | bandhanenänayanam asahamänä ||43||

sa-rahasyo dhanur-vedaù sa-visargopasaàyamaù |

astra-grämaç ca bhavatä çikñito yad-anugrahät ||44||

sa-rahasyo gopya-mantra-sahitaù | visargo 'stra-prayogaù upasaàyama upasaàhäraù täbhyäà sahito 'stra-samühaç ca ||44||

sa eña bhagavän droëaù prajä-rüpeëa vartate |

tasyätmano 'rdhaà patny äste nänvagäd véra-süù kåpé ||45||

kéàca tasya droëasyätmä dehas tasyärdhaà kåpy äste | arhadtve hetuù — patné | 'ardho vä eña ätmano yat-patné' iti çruteù | 'jäyäpaty agnim ädadhéyatä' iti çruter ubhayor ekäkäratvävagamäc ca | nanu bhartari måte sä kathaà jévati taträùa — nänvagäd bhartäram | yato véra-süù putravaté ||45||

tad dharmajïa mahä-bhäga bhavadbhir gauravaà kulam |

våjinaà närhati präptuà püjyaà vandyam abhékñëaçaù ||46||

tat tasmät gauravaà guroù kulaà bhavadbhiù kartåbhir våjinaà duùkhaà präptum närhati | kiàtu püjyaà vandyaà ca ||46||

mä rodéd asya janané gautamé pati-devatä |

yathähaà måta-vatsärtä rodimy açru-mukhé muhuù ||47||

måtavatsä måta-puträ ||47||

yaiù kopitaà brahma-kulaà räjanyair ajitätmabhiù |

tat kulaà pradahaty äçu sänubandhaà çucärpitam ||48||

vipakñe doñam äha — yair iti | teñäà räjanyänäà kulaà karma | kathaà-bhütaà | sänubandhaà sa-pariväram | çucä çokenärpitaà vyäptaà ca | brahma-kulaà kartå | pradahati ||48||

süta uväca

dharmyaà nyäyyaà sa-karuëaà nirvyalékaà samaà mahat |

räjä dharma-suto räjïyäù pratyanandad vaco dvijäù ||49||

dharmyam ity-ädayo vacasaù ñaò-guëäù pürva-çloka-ñaöke drañöavyäù | tatra dharmyaà dharmäd anapetaà mucyatäà mucyatäm iti | nyäyyaà nyäyäd anapetaà sa-rahasya ity-ädi | sa-karuëaà tasyätmamo 'rdham iti | nirvyalékaà tat dharmajïeti | samaà mä rodaséti | duùkha-sämyokteù | mahat yaiù kopitam iti niñöuroktyä hitopadeçät | evaà-bhütaà räjïyä vaco he dvijäù, räjä pratyanandad anumoditavän ||49||

nakulaù sahadevaç ca yuyudhäno dhanaïjayaù |

bhagavän devaké-putro ye cänye yäç ca yoñitaù ||50||

nakulädayaç ca pratyanandan | yuyudhänaù sätyakiù ||50||

taträhämarñito bhémas tasya çreyän vadhaù småtaù |

na bhartur nätmanaç cärthe yo 'han suptän çiçün våthä ||51||

tasya tathä-vidhasya drauëer vadha eva çreñöhaù | anyathäsya naraka-päta-prasaìgät | tad äha — na bhartur | ahan jaghäna ||51||

niçamya bhéma-gaditaà draupadyäç ca catur-bhujaù |

älokya vadanaà sakhyur idam äha hasann iva ||52||

caturbhujokter ayaà bhävaù — bhémo taà hantuà pravåtte draupadyäà ca sahasä tan-niväraëe pravåttäyäm ubhayoù saàvaraëäyäviñkåta-caturbhuja iti | saàdihänasya sakhyur arjunasya ||52||

çré-bhagavän uväca

brahma-bandhur na hantavya ätatäyé vadhärhaëaù |

mayaivobhayam ämnätaà paripähy anuçäsanam ||53||

vadhärhaëo vadhärhaù | mayaiva çästra-kåtä brähmaëo na hantavyaù | tathä —

ätatäyainam äyäntam api vedänta-päragam | 

jighäàséyän na tena brahma-hä bhavet ||'

iti ca vadatä | tad ubhayam apy anuçäsanaà paripälaya ||53||

kuru pratiçrutaà satyaà yat tat säntvayatä priyäm |

priyaà ca bhémasenasya päïcälyä mahyam eva ca ||54||

tava ca pratijïäà pürayety äha — kurv iti | priyäà säntvayatä tvayä yat pratiçrutaà hananaà tac ca satyaà kuru priyaà ca kuru | mahyaà mama | tatra vadhe bhémasya priyaà bhavati | avadhe draupadyäù | dvaye çré-kåñëasya ||55||

süta uväca

arjunaù sahasäjïäya harer härdam athäsinä |

maëià jahära mürdhanyaà dvijasya saha-mürdhajam
 ||55||

härdam abhipräyam äjïäya jïätvä | na hy açakyam ubhayam vidadhyäd ato 'syäyam abhipräya iti jïätvety arthaù | asinä khaògena | mürdhamyaà mürdhani jätam | saha mürdha-jam sa-keçam ||55||

vimucya raçanä-baddhaà bäla-hatyä-hata-prabham |

tejasä maëinä hénaà çibirän nirayäpayat ||56||

maëinä ca hénam | nirayäpayan niùsäritavän ||56||

vapanaà draviëädänaà sthänän niryäpaëaà tathä |

eña hi brahma-bandhünäà vadho nänyo 'sti daihikaù ||57||

anena çré-kåñëoktaà sarvaà saàpäditam ity äha — vapanam iti ||57||

putra-çokäturäù sarve päëòaväù saha kåñëayä |

svänäà måtänäà yat kåtyaà cakrur nirharaëädikam ||58||

iti çrémad-bhägavate mahä-puräëe prathama-skandhe

drauëi-nigraho näma saptamo 'dhyäyaù ||7||

nirharaëaà dähärthaà nayanam ||58||

iti çrémad-bhägavate mahä-puräëe prathama-skandhe

bhävärthäkhya-dépikäyäà öékäyäà saptamo 'dhyäyaù ||7||

añöamo 'dhyäyaù

añöame kupita-drauëer asträd rakñä parékñitaù |

çré-kåñëena stutiù kuntyä räjïaù çokaç ca kértyate ||

süta uväca

atha te samparetänäà svänäm udakam icchatäm |

dätuà sakåñëä gaìgäyäà puraskåtya yayuù striyaù ||1||

te päëòaväù saàparetänäà måtänäà gaìgäyäm udakaà dätuà sa-kåñëä çré-kåñëena sahitäù | striyaù stréù puras-kåtyägrataù kåtvä | tasmin kärye stré-puraùsaratva-vidhänät ||1||

te ninéyodakaà sarve vilapya ca bhåçaà punaù |

äplutä hari-pädäbja- rajaù-püta-sarij-jale ||2||

ninéya dattvä | hari-pädäbja-rajobhiù pütä yä sarid gaìgä tasyä jale | punar grahaëäd ädäv api snätä iti gamyate ||2||

taträsénaà kuru-patià dhåtaräñöraà sahänujam |

gändhäréà putra-çokärtäà påthäà kåñëäà ca mädhavaù ||3||

kuru-patià yuddhiñöhiram | sahänujaà bhémädibhiù sahitam (putra-çokärtam iti tisåëäà viçeñaëam)
 ||3||

säntvayäm äsa munibhir hata-bandhüï çucärpitän |

bhüteñu kälasya gatià darçayan na pratikriyäm ||4||

munibhiù sahitaù ||4||

sädhayitväjäta-çatroù svaà räjyaà kitavair håtam |

ghätayitväsato räjïaù
 kaca-sparça-kñatäyuñaù ||5||

kitavair dhürtair yodhanädibhiù | draupadyäù kaca-grahaëädinä kñataà nañöam äyur yeñäà tän ||5||

yäjayitväçvamedhais taà tribhir uttama-kalpakaiù |

tad-yaçaù pävanaà dikñu çata-manyor ivätanot ||6||

yäjayitvety-ädi-bhävi-kathä-saàkñepaù | çata-manyoù çata-krator iva ||6||

ämantrya päëòu-puträàç ca çaineyoddhava-saàyutaù |

dvaipäyanädibhir vipraiù püjitaiù pratipüjitaù ||7||

çaineyaù çiner naptä sätyakis tena coddhavena ca saàyutaù ||7||

gantuà kåtamatir brahman dvärakäà ratham ästhitaù |

upalebhe 'bhidhävantém uttaräà bhaya-vihvaläm ||8||

ratham ästhitaù sann uttaräà parékñin-mätaram | bhayena vihvaläà vyäkuläm | abhimukhaà dhävantém upalebhe dadarça ||8||

uttaroväca

pähi pähi mahä-yogin deva-deva jagat-pate |

nänyaà tvad abhayaà paçye yatra måtyuù parasparam ||9||

uttarä çré-kåñëaà prärthayate — pähi pähéti dväbhyäm | anyas tu prärthanä-yogyo nästéty äha | tvat tvatto 'nyam abhayaà bhaya-rahitaà na paçyämi | yatra loke parasparam anyonyam måtyur bhavati ||1||

abhidravati mäm éça çaras taptäyaso vibho |

kämaà dahatu mäà nätha mä me garbho nipätyatäm ||10||

tatra prastutaà bhayam ävedayati | abhidravaty äbhimukham äyäti | taptam äyasaà lohamayaà çalyaà yasya saù | atikarpaëyenäha — kämam iti | kämaà yatheccham ||10||

süta uväca

upadhärya vacas tasyä bhagavän bhakta-vatsalaù |

apäëòavam idaà kartuà drauëer astram abudhyata ||11||

paräbhävenätikupitasya drauëer apäëòavaà päëòava-çünyam idaà viçvaà kartuà pravåttaà brahmästram abudhyata ||1||

tarhy evätha muni-çreñöha päëòaväù païca säyakän |

ätmano 'bhimukhän déptän älakñyästräëy upädaduù ||12||

ata eva bahu-mukhaà tad ägataà ity äha — tarhy eveti | tarhy eva tadäném eva ||12||

vyasanaà vékñya tat teñäm ananya-viñayätmanäm |

sudarçanena svästreëa svänäà rakñäà vyadhäd vibhuù ||13||

brahmästrasyästräntarair anivartyatvät tad-duñpariharaà vyasanaà vékñya | ananya-viñaya ätmä yeñäm | svaika-niñöhänäm ity arthaù ||13||

antaù-sthaù sarva-bhütänäm ätmä yogeçvaro hariù |

sva-mäyayävåëod
 garbhaà vairäöyäù kuru-tantave ||14||

vairaöyä uttaräyä antaù-sthaù san garbhaà ävåtavän | tatra hetuù — yata ätmäntaryämé | yogeçvara iti bahiù-sthasyäpi praveça-ghaöanärtham uktam | kurüëäà tantave santänäya | päëòavänäm api kuru-vaàça-jatväd evam uktam ||14||

yady apy astraà brahma-çiras tv amoghaà cäpratikriyam |

vaiñëavaà teja äsädya samaçämyad bhågüdvaha ||15||

amogham apratikriyam ca | samaçämyat saàçäntam äsét ||15||

mä maàsthä hy etad äçcaryaà sarväçcaryamaye 'cyute |

ya idaà mäyayä devyä såjaty avati hanty ajaù ||16||

etad brahmästra-çamanam äçcaryaà mä mäàsthä na manyasva | idaà jagat ||16||

brahma-tejo-vinirmuktair ätmajaiù saha kåñëayä |

prayäëäbhimukhaà kåñëam idam äha påthä saté ||17||

kåñëayä saha ||17||

kunty uväca

namasye puruñaà tvädyam éçvaraà prakåteù param |

alakñyaà sarva-bhütänäm antar bahir avasthitam ||18||

tvä tväà namasye namas-karomi | nanu kaniñöhaà mäà kathaà namas-karoñi taträha | ädyaà puruñam | kutaù | prakåteù paraù | tat kutaù | éçvaraà prakåter api niyantäram | ata eva sarva-bhütänäm antar bahiç ca pürëatvenävasthitam | tathäpy alakñyam ||18||

mäyä-javanikäcchannam ajïädhokñajam avyayam |

na lakñyase müòha-dåçä naöo näöyadharo yathä ||19||

tatra hetuù — mayaiva javanikä tiras-käriëé tayä äcchannaà praticchannam | ato ' ham ajïä bhakti-yogänabhijïä kevalaà namasyämi | adhaù akña-jam indriya-jaà jïänaà yasmät tam | avyayam aparicchannam | tat-prapaïcaù müòha-dåçä dehäbhimäninä puàsä na tvaà lakñyase ||19||

tathä paramahaàsänäà munénäm amalätmanäm |

bhakti-yoga-vidhänärthaà kathaà paçyema hi striyaù ||20||

kiàca parama-haàsänäm ätmänätma-vivekkiàca parama-haàsänäm ätmänätma-vivekek hi striyaù ||20||

kåñëäya väsudeväya devakénandanäya ca |

nanda-gopa-kumäräya govindäya namo namaù ||21||

jïäna-bhakti-yoga-çakyatvam uktvä punaù kevalaà namaskaroti — kåñëäyeti dväbhyäm ||21||

namaù paìkaja-näbhäya namaù paìkaja-mäline |

namaù paìkaja-neträya namas te paìkajäìghraye ||22||

paìkajaà nabhau yasya | panìkajänäà mälästi yasya | paìkajavat prasann enetre yasya | paìkajäìkitäv aìghré yasya tasmai ||22||

yathä håñékeça khalena devaké

kaàsena ruddhäticiraà çucärpitä |

vimocitähaà ca sahätmajä vibho

tvayaiva näthena muhur vipad-gaëät ||23||

tat-kåtopakärän anusmarati — yatheti dväbhyäm | ayam arthaù — mätåto 'pi mayy adhikä tava prétiù | tathä hi, he håñékeça, yathä devaké kaàsena ruddhä tvayä vimocitä, ahaà ca tathaiva kià vimociteti käkvä mahän viçeña uktaù | taà darçayati — säticiraà ruddhä saté tasmäd eva sakåd vimocitä tathä çucärpitä ca saté | na ca tasyäù puträ rakñitäù | asti cänyo näthas tasyäù | ahaà tu vipad-gaëät tathäpi muhuù çéghraà ca sätmajä ca tvayaiva ca nätheneti ||23||

viñän mahägneù puruñäda-darçanäd

asat-sabhäyä vana-väsa-kåcchrataù |

mådhe mådhe 'neka-mahärathästrato

drauëy-astrataç cäsma hare 'bhirakñitäù ||24||

vipad-gaëam eva darçayati | viñäd bhémasya viña-modaka-dänät | mahägner jatu-gåha-dähät | puruñädä hiòimbädayo räkñasäs teñäm darçanät | asat-sabhäyä dyüta-sthänät | abhito rakñitä äsma abhävama ||24||

vipadaù santu täù çaçvat tatra tatra jagad-guro |

bhavato darçanaà yat syäd apunar bhava-darçanam ||25||

yat yäsu vipatsu | kédåçaà darçanaà | nästi punar api bhava-darçanaà yasmät ||25||

janmaiçvarya-çruta-çrébhir edhamäna-madaù pumän |

naivärhaty abhidhätuà vai tväm akiïcana-gocaram ||26||

saàpadas tu çreyaù-paripanthinya iti äha — janma sat-kule | janmädibhir edhamäno mado yasya saù | abhidhätuà çré-kåñëa-govindeti vaktum api | akiàcanänäà gocaraà viñaya-bhütam ||26||

namo 'kiïcana-vittäya nivåtta-guëa-våttaye |

ätmärämäya çäntäya kaivalya-pataye namaù ||27||

prastuta-manoratha-püraëäya punaù praëamati | akiàcanä bhaktä eva vittaà sarvasvaà yasya tasmai | tataù kim | nivåttä guëa-våttayo dharmärtha-käma-viñayä yasmät tasmai | tat kutaù | ätmärämäya | tat kutaù | çäntäya rägädi-rahitäya | kiàca kaivalya-pataye kaivalyaà dätuà samarthäya ||27||

manye tväà kälam éçänam anädi-nidhanaà vibhum |

samaà carantaà sarvatra bhütänäà yan mithaù kaliù ||28||

nanu devaké-putraà mäà katham evaà stauñi taträha | manye tväà kälaà natu devaké-putram | tatra hetavaù — éçänaà niyantäram | anädi-nidhanam ädy-anta-çünyam | vibhuà prabhum | samaà yathä bhavati tathä sarvatra carantam | nanu pärtha-särartheù kathaà mama sämyaà taträha | yad yatas tvatto nimitta-bhütäd bhütänäm eva mithaù kaliù kalaho bhavati natu svatas tvayi vaiñamyam ||28||

na veda kaçcid bhagavaàç cikérñitaà

tavehamänasya nåëäà viòambanam |

na yasya kaçcid dayito 'sti karhicid

dveñyaç ca yasmin viñamä matir nåëäm ||29||

nanu nigrahänugraha-rüpaà mayi prasiddhaà vaiñamyam ata äha — na vedeti | nåëäà viòambanam anukaraëam éhamänasya kurvataù | yasmiàs tvayi viñamä matir anugraha-nigraha-rüpä bhavati ||29||

janma karma ca viçvätmann ajasyäkartur ätmanaù |

tiryaì-nåñiñu yädaùsu tad atyanta-viòambanam ||30||

te ajasya janma | akartuù karma | tiryakñu varähädi-rüpeëa | nåñu rämädi-rüpeëa åñiñu vämanädi-rüpeëa | yädaùsu matsyädi-rüpeëa ||30||

gopy ädade tvayi kåtägasi däma tävad

yä te daçäçru-kaliläïjana-sambhramäkñam |

vaktraà ninéya bhaya-bhävanayä sthitasya

sä mäà vimohayati bhér api yad bibheti ||31||

nara-viòambanam atyäçcaryam ity äha — gopéti | gopé yaçodä tvayi kåtägasi dadhi-bhäëòa-sphoöanaà kåtavati yävad däma rajjum ädade jagräha tävat tat-kñaëam eva yä te daçävasthä sä mäà vimohayati | kià-bhütasya | açrubhiù kalilaà vyämiçram aïjanaà yayoste ca te saàbhrameëa vyäkule akñiëé yasmiàs tad-vaktraà ninéyädhaù kåtvä täòayiñyatéti bhayasya bhävanayä sthitasya | yad yatas tvatto bhér api svayaà bibheti tasya te daçä ||31||

kecid ähur ajaà jätaà puëya-çlokasya kértaye |

yadoù priyasyänvaväye malayasyeva candanam ||32||

ata eva jagan-mohanatayä durjïeyatvät tava janmädi bahudhä varëayantéty äha — kecid it caturbhiù | puëya-çlokasya yudhiñöhirasya kértaye | yador eva kértaya iti vä | malayasya kértaye vaàçe candanaà yathä ||32||

apare vasudevasya devakyäà yäcito 'bhyagät |

ajas tvam asya kñemäya vadhäya ca sura-dviñäm ||33||

tathä vasudevasya bhäryäyäà devakyäm aja eva tvam abhyagät | putratvam iti çeñaù | prathama-puruñas tv ärñaù | arbhatvam iti päöhaù sugamaù | täbhyäm eva pürvaà sutapaù-påçni-rüpäbhyäà yäcitaù san | asya jagataù kñemäya ||33||

bhärävataraëäyänye
 bhuvo näva ivodadhau |

sédantyä bhüri-bhäreëa jäto hy ätma-bhuvärthitaù ||34||

ätma-bhuveti brahma-prärthanasya prädhänya-vivakñayä ||34||

bhave 'smin kliçyamänänäm avidyä-käma-karmabhiù |

çravaëa-smaraëärhäëi kariñyann iti kecana ||35||

matäntaram | paramänanda-svarüpäjïänam avidyä tato dehädy-abhimänät kämas tataù karmäëi taiù kliçyamänänäà tan-nivåttaye çravaëädy-arhäëi karmäëi kariñyan ||35||

çåëvanti gäyanti gåëanty abhékñëaçaù 

smaranti nandanti tavehitaà janäù |

ta eva paçyanty acireëa tävakaà

bhava-pravähoparamaà padämbujam ||36||

asya pakñasya siddhäntatäm abhipretya çravaëädi-phalam äha — çåëvantéti | nandanty anyaiù kértyamänam abhinandanti | ye janäù | éhitaà caritam | tävakaà tvadéyaà padämbujaà ta eva, paçyanty eva, acireëaiveti ca sarvaträvadhäraëam | kédåçam | bhava-pravähasya janma-paramparäyä uparamo yasmiàs tat ||36||

apy adya nas tvaà sva-kåtehita prabho

jihäsasi svit suhådo 'nujévinaù |

yeñäà na cänyad bhavataù padämbujät

paräyaëaà räjasu yojitäàhasäm ||37||

idänéà taväsmat-parityägo 'nucita ity äçayenäha — apéti caturbhiù | he prabho, suhådo 'tisnigdhän anujévinaç ca no 'dyäpi svit kiàsvit tvaà jihäsasi | yeñäm asmäkam anyat paräyaëaà naivasti | tat kutaù | räjasu yojitam aàho duùkhaà yais teñäm | svänäà kåtam éhitam apekñitaà yena tasya sambodhanam | visargänta-päthe tvaàpada-viçeñaëam ||37||

ke vayaà näma-rüpäbhyäà yadubhiù saha päëòaväù |

bhavato 'darçanaà yarhi håñékäëäm iveçituù ||38|

nanu tava bandhavo yadavaù puträç ca päëòaväù çüräù samarthäç ca tat kià kärpaëyaà bhäñase 'ta äha — ke vayam iti | yarhi bhavato 'drçanaà yadä tvam asmän na paçyasi tadä näma-rüpäbhyäà nämnä vikhyätyä rüpeëa samåddhayä ca yadubhiù päëòavä näma ke vayaà na ke 'pi | atitucchä ity arthaù | håñékäëäm indriyäëäm éçitur jévasyädarçane yathä na kiàcin näma ca rüpaà ca tadvat ||38||

neyaà çobhiñyate tatra yathedänéà gadädhara |

tvat-padair aìkitä bhäti sva-lakñaëa-vilakñitaiù ||39||

kiàca | yathedänéà iyam asmat-pälyä bhümiù svaira-sädhäraëair vajräìkuçädibhir lakñaëair vilakñitaiç cihnitais tvat-padair aìkitä saté bhäti | tatra tadä tvayi nirgate sati na çobhiñyate ||39||

ime jana-padäù svåddhäù supakvauñadhi-vérudhaù |

vanädri-nady-udanvanto hy edhante tava vékñitaiù ||40||

api ca ime jana-padä deçäù svåddhäù susamåddhäù santaù ||40||

atha viçveça viçvätman viçva-mürte svakeñu me |

sneha-päçam imaà chindhi dåòhaà päëòuñu våñëiñu ||41||

gamane päëòavänäm akuçalam agamane ca yädavänäm ity ubhayato vyäkula-cittä saté teñu sneha-nivåttià prärthayate — atheti | viçveçety-ädi-sambodhanäni sneha-päça-cchede sämarthya-khyäpanäya | dåòhaà santam ||41||

tvayi me 'nanya-viñayä matir madhu-pate 'sakåt |

ratim udvahatäd addhä gaìgevaugham udanvati ||42||

tataù kim ata äha — tvayéti | ananya-viñayä saté me matiù ratim udvahatät | anavacchinnäà prétià karotv ity arthaù | oghaà püraà | yathä gaìgä pratibandhaà na gaëayaty evaà matir api vighnän mä gaëayatv iti bhävaù ||42||

çré-kåñëa kåñëa-sakha våñëy-åñabhävani-dhrug 

räjanya-saàça-dahanänapa-varga-vérya |

govinda go-dvija-surärti-harävatära 

yogeçvaräkhila-guro bhagavan namas te ||43||

evam abhyarthya punaù praëamati | he çré-kåñëa, te namaù, upakärän anusmaranté bahudhä saàbodhayati | kåñëa-sakhärjunasya sakhe | våñëénäm åñabha çreñöha | avanyai bhümyai druhyanti ye räjanyäs teñäà vaàçasya dahana | evam apy anapavarga-véryäkñéëa-prabhäva | govinda präpta-käma-dhenv-aiçvarya | go-dvija-suräëäm ärti-häro 'vatäro yasyeti ||43||

süta uväca

påthayetthaà kala-padaiù pariëütäkhilodayaù |

mandaà jahäsa vaikuëöho mohayann iva mäyayä ||44||

kaläni madhuräëi padäni yeñu tair väkyaiù pariëütaù stuto 'khila udayo mahimä yasya saù | ëu stutäv ity asmät | pariëuteti vaktavye dérgha-çabda-chandonurodhena | mandam éñat | tasya häsa eva mäyä | vakñyati hi häso janonmäda-karé ca mäyeti (2.1.31) ||44||

täà bäòham ity upämantrya praviçya gajasähvayam |

striyaç ca sva-puraà yäsyan premëä räjïä niväritaù ||45||

tvayi me 'nya-viñayä matir iti yat prärthitam tad bäòham ity anìgé-kåtya ratha-sthänäd gaja-sähvayam ägatya paçcät täà cänyäç ca subhadrä-pramukhäù striyaù upamäntryänujïäpya sva-puraà yäsyan räjïä yudhiñöhireëa premëätraiva kiàcit kälaà nivaseti saàprärthya niväritaù ||45||

vyäsädyair éçvarehäjïaiù kåñëenädbhuta-karmaëä |

prabodhito 'pétihäsair näbudhyata çucärpitaù ||46||

atha bhéñma-niryäëotsavaà vaktum upoddhäta-kathäà prastauti | vyäsädyaiù prabodhito 'pi çucä vyäptaù sann äbudhyata vivekaà na präpa | kutaù éçvarehäyä ajïaiù | sva-bhakta-bhéñma-niryäëa-mahotsaväya räjïä saha kuru-kñetraà gantavyaà tatra tan-mukhenaiväyaà prabodhanéya ity éçvaräbhipräyaù kärya-dvaya-vidhäyakas tam ajänadbhir ity arthaù | çré-kåñëenäpi prabodhito nänbudhyat | atra hetuù — adbhuta-karmeëeti | yathä kuru-päëòava-saàdhänärthaà gato 'pi yathocitam eva vadann api vigraham eva dåòhé-kåtavän evam aträpi prabodhayann abodham eva dåòhé-cakärety arthaù ||46||

äha räjä dharma-sutaç cintayan suhådäà vadham |

präkåtenätmanä vipräù sneha-moha-vaçaà gataù ||47||

abodham eva prapaïcayati — äheti ñaòbhiù | präkåtenäviveka-vyäptenätmanä cittena | he vipräù ||47||

aho me paçyatäjïänaà hådi rüòhaà durätmanaù |

pärakyasyaiva dehasya bahvyo me 'kñauhiëér hatäù ||48||

pärakyasya çva-çågälädy-ähärasya dehasyärthe | me mayä | akñauhiëér akñauhiëyaù | akñauhiëé-pramäëaà tu vyäsenoktam — 

akñauhiëé prasaàkhyätä rathänäà dvija-sattamäù | 

saàkhyä-gaëana-tattva-jïaiù sahasräny eka-viàçatiù || 

çatäny upari caiväñöau tathä bhüyaç ca saptatiù | 

gajänäà ca prasaàkhyänam etad eva prakértitam || 

jïeyaà çata-sahasraà tu sahasräni navaiva tu | 

näräëäm api païcäçacchatäni tréëi caiva hi || 

païca-ñañöhi-sahasräëi tathäçvänäà çatäni ca | 

daçottaräëi ñaö prähuù saàkhyä-tattva-vido janäù |

etäm akñauhiëéà prähur yathävad iha saàkhyayä ||

iti ||48||

bäla-dvija-suhån-mitra-pitå-bhrätå-guru-druhaù |

na me syän nirayän mokño hy api varñäyutäyutaiù ||49||

suhådaù saàbandhinaù | miträëi sakhäyaù | pitaraù pitåvyäù ||49||

naino räjïaù prajä-bhartur dharma-yuddhe vadho dviñäm |

iti me na tu bodhäya kalpate çäsanaà vacaù ||50||

småty-ädy-anuçäsanäd dharma-yuddhe na doña iti cet taträha — naino räjïa iti | dviñäà vadha enaù päpaà na bhavatéti yac chäsanaà çikñä-rüpaà vacaù | kuto na kalpyate | yatas tad vacaù prajä-bhartur eva | ayaà bhävaù — sva-prajänäà anyato vädhe prasakte tad vadho 'nujïätaù duryodhanena tu prajäyäà pälyamänäyäà mayä kevalaà räjya-lobhena hatatvät päpam evedam iti ||50||

stréëäà mad-dhata-bandhünäà droho yo 'säv ihotthitaù |

karmabhir gåhamedhéyair nähaà kalpo vyapohitum ||51||

kiàca | yuddhe puàsäàvadho bhavatu näma dharmaù. stréëäà tu mayä hatä bandhavo yäsäà täsäà yo 'sau droho 'nuddiñöo 'py utthitas taà vyapohitum apäkartuà kalpaù samartho näham | gåha-medhéyair gåhäçrama-vihitaiù ||51||

yathä paìkena paìkämbhaù surayä vä suräkåtam |

bhüta-hatyäà tathaivaikäà na yajïair märñöum arhati ||52||

iti çrémad-bhägavate mahä-puräëe prathama-skandhe 

kunté-stuti-yudhiñöhiränutäpo nämäñöamo 'dhyäyaù ||8||

nanu 'sarvaà päpmänaà tarati tarati brahma-hatyäà yo 'çvamedhena yajate ya u cainam evaà veda' iti çruteù päpam açvamedhena naçyed evety äçaìkyäviveka-vijåmbhitaà hetu-vädam äçritya niräkaroti — yatheti | yathä ghana-paìkena paìkämbho na måjyate, yathä vä surä-leça-kåtam apavitryaà bahvyä surayä na måjyate tasyaiva bhüta-hatyäm ekäà pramädato jätäà buddhir pürva-hiàsä-präyair yajïair märñöuà çodhayituà närhatéti ||52||

iti çrémad-bhägavate mahä-puräëe prathama-skandhe

bhävärthäkhya-dépikäyäà öékäyäà añöamo 'dhyäyaù ||8||

navamo 'dhyäyaù

yudhiñöhiräya bhéñmeëa sarva-dharma-nirüpaëam |

kåñëa-stutiç ca muktiç ca navame tasya varëyate ||

süta uväca

iti bhétaù prajä-drohät sarva-dharma-vivitsayä |

tato vinaçanaà
 prägäd yatra deva-vrato 'patat ||1||

yad-arthaà tasyävivekaù çré-kåñëena saàvardhitas tad darçayati — itéti | sarveñäà dharmänäà vivitsayä veditum icchayä | vinaçanaà kuru-kñetraà | deva-vrato bhéñmaù ||1||

tadä te
 bhrätaraù sarve sad-açvaiù svarëa-bhüñitaiù |

anvagacchan rathair viprä vyäsa-dhaumyädayas tathä ||2||

santaù çreñöhä açvä yeñu tai rathaiù ||2||

bhagavän api viprarñe rathena sa-dhanaïjayaù |

sa tair vyarocata nåpaù kuvera iva guhyakaiù ||3||

dåñövä nipatitaà bhümau divaç cyutam ivämaram |

praëemuù päëòavä bhéñmaà sänugäù saha cakriëä ||4||

sänugäù parivära-sahitäù ||4||

tatra brahmarñayaù sarve devarñayaç ca sattama
 |

räjarñayaç ca taträsan drañöuà bharata-puìgavam ||5||

tatra tadä | taträsan | tat-kñaëam evägatä ity arthaù | bharata-puìgavaà bhéñmam ||5||

parvato närado dhaumyo bhagavän bädaräyaëaù |

båhadaçvo bharadväjaù saçiñyo reëukä-sutaù ||6||

reëukä-sutaù paraçurämaù ||6||

vasiñöha indrapramadas trito gåtsamado 'sitaù |

kakñévän gautamo 'triç ca kauçiko 'tha sudarçanaù ||7||

anye ca munayo brahman brahmarätädayo 'maläù |

çiñyair upetä äjagmuù kaçyapäìgirasädayaù ||8||

brahma-rätaù çukaù |äìgiraso båhaspatiù ||8||

tän sametän mahä-bhägän upalabhya vasüttamaù |

püjayäm äsa dharma-jïo deça-käla-vibhäga-vit ||9||

vasüttamo bhéñmaù | deça-käla-vibhäga-vid ity utthätum açakyatväc chayäna eva manasä väcä ca püjayäm äsety abhipräyaù ||9||

kåñëaà ca tat-prabhäva-jïa äsénaà jagad-éçvaram |

hådi-sthaà püjayäm äsa mäyayopätta-vigraham ||10||

hådi-sthaà santaà purataç cäsénaà püjayäm äsa ||10||

päëòu-puträn upäsénän praçraya-prema-saìgatän |

abhyäcañöänurägäçrair andhé-bhütena cakñuñä ||11||

upäsénän samépe upaviñöän | praçrayoù vinayaù prema snehas täbhyäà saìgatän upasannän | päöhäntare
 täbhyäà avanatän | abhyäcañöäbhyabhäñata | anurägäs taiù snehäçrubhir andhé-bhütena cakñuñopalakñitaù ||11|| 

aho kañöam aho 'nyäyyaà yad yüyaà dharma-nandanäù |

jévituà närhatha kliñöaà vipra-dharmäcyutäçrayäù ||12||

abhibhäñaëam äha — aho ity ekädaçabhiù | he dharma-nandanäù, kliñöaà yathä bhavaty evaà jévituà närhatha yüyam iti yad etad aho kañöaà jugupsitam | aho anyäyyaà caitat | yato yüyaà viprä dharmo 'cyutaç cäçrayo yeñäà te ||12||

saàsthite 'tirathe päëòau påthä bäla-prajä vadhüù |

yuñmat-kåte bahün kleçän präptä tokavaté muhuù ||13||

kià ca saàsthite måte | bäläù prajäù puträ yasyäù sä | vadhüç ceti dainyaà pradarçitam | tokäny apatyäni tadvaté | apatyaiù saha kleçän präptety arthaù ||13||

sarvaà käla-kåtaà manye bhavatäà ca yad-apriyam |

sapälo
 yad-vaçe loko väyor iva ghanävaliù ||14||
käla-kåtatvena çokaà värayati — sarvam iti dväbhyäm | bhavatäm api | yad-vaço yasya vaça-varté ||14||

yatra dharma-suto räjä gadä-päëir våkodaraù |

kåñëo 'stré gäëòivaà cäpaà suhåt kåñëas tato vipat ||15||

aho durghaöa-ghaöanä-paöuù käla ity äha — yatreti | kåñëo 'rjunaù astré dhanvé | tatas taträpi vipat | puëya-çaréra-balästra-naipuëya-çastra-deva-saàpattäv apéty arthaù ||15||

na hy asya karhicid räjan pumän veda vidhitsitam |

yad vijijïäsayä yuktä muhyanti kavayo 'pi hi ||16||

nanu kåñëaà kathaà kälo 'tikramed ity apekñäyäm äha | na hy asya çré-kåñëasyety anìgulyä nirdiçati | vidhitsitaà kartum iñöaà yat | yasya vidhitsitam tasya jijïäsayä ||16||

tasmäd idaà daiva-tantraà vyavasya bharatarñabha |

tasyänuvihito 'näthä nätha pähi prajäù prabho ||17||

idaà sukha-duùkhädi daiva-tantram éçvarädhénaà vyavasya niçcitya tasyeçvarasyänuvihito 'nuvarté san | kartari ktaù | he nätha kula-paramparä-gata-svämin, prabho samartha, anäthäù prajäù pähi ||17||

eña vai bhagavän säkñäd ädyo näräyaëaù pumän |

mohayan mäyayä lokaà güòhaç carati våñëiñu ||18||

anuvidheyaù parameçvarasya çré-kåñëa evety äha | eña eva bhagavän sarveçvaraù | yata ädyaù pumän | tac ca kutaù | yato näräyaëaù sakñät ||18||

asyänubhävaà bhagavän veda guhyatamaà çivaù |

devarñir näradaù säkñäd bhagavän kapilo nåpa ||19||

tad upapädayati — asyeti | anubhävaà prabhävam ||19||

yaà manyase mätuleyaà priyaà mitraà suhåttamam |

akaroù sacivaà dütaà sauhådäd atha särathim ||20||

tvam ajïänädyam evaà manyase | mätuleyaà devakyäù sutam | priyaà préti-viñayam | mitraà préti-kartäram | suhåttamam upakäränapekñyopakärakaà ca | sauhådäd viçväsät | akaroù kåtavän asi | sacivaà mantriëam ||20||

sarvätmanaù sama-dåço hy advayasyänahaìkåteù |

tat-kåtaà mati-vaiñamyaà niravadyasya na kvacit ||21||

nanv éçvaraç cet kathaà néce särarthyädau pravåttas taträha — sarveti | asya tat-kåtaà nécocca-marka-kåtaà mama yogyam ayogyam iti mater vaiñamyaà kvacid api nästi | kutaù | niravadyasya rägädi-çünyasya | tat kutaù | anahaàkåteù | tac ca kutaù | advayasya | tad api kutaù | sama-dåçaù | taträpi hetuù — sarvasyätmanaù | yatheñöaà vä hetu-hetumad bhävaù ||21||

tathäpy ekänta-bhakteñu paçya bhüpänukampitam |

yan me 'süàs tyajataù säkñät kåñëo darçanam ägataù ||22||

tathäpi samatve 'pi | he bhüpa, anukampitam anukampäm ||22||

bhaktyäveçya mano yasmin väcä yan-näma kértayan |

tyajan kalevaraà yogé mucyate käma-karmabhiù
 ||23||

idänéà sva-deha-tyäga-paryantaà çré-kåñëävasthänaà prärthayate — bhaktyeti dväbhyäm ||23||

sa deva-devo bhagavän pratékñatäà 

kalevaraà yävad idaà hinomy aham |

prasanna-häsäruëa-locanollasan-

mukhämbujo dhyäna-pathaç catur-bhujaù ||24||

yävad iti vilambaà dyotayati | ahaà hinomi tyajäméti svätantryam | idam ity anätmatvena jïätam | prasanna-häsenäruëa-locanäbhyäà collasad ruciraà mukhämbujaà yasya | dhyänasya panthä viñayaù | yo 'nyaiç cintyate levalaà so 'grataù sthitaù san mäà pratékñitäm ity arthaù ||24||

süta uväca

yudhiñöhiras tad äkarëya çayänaà çara-païjare |

apåcchad vividhän dharmän åñéëäà cänuçåëvat'äm ||25||

tat sänukampaà väkyam äkarëya ||25||

puruña-sva-bhäva-vihitän yathä-varëaà yathäçramam |

vairägya-rägopädhibhyäm ämnätobhaya-lakñaëän ||26||

puruña-svabhävena vihitän nara-rajätisädhäraëän varëayäm äseti tåtéyenänvayaù P yathä-varëaà varëa-dharmän | yathäçramam äçrama-dharmäàç ca | vairägya-rägäbhyäm upädhibhyäà krameëämnätam ubhayam nivåtti-prakåtti-rüpaà lakñaëaà yeñäà tän ||26||

däna-dharmän räja-dharmän mokña-dharmän vibhägaçaù |

stré-dharmän bhagavad-dharmän samäsa-vyäsa-yogataù |27||

punas tatraiva viçeñam äha — däneti | mokña-dharmän çama-damädén | bhagavad-dharmän hari-toñaëän dvädaçy-ädi-niyama-rüpän | samäsa-vyäsau saàkñepa-vistärau täv eva yogäv upäyau tatas täbhyäm ||27||

dharmärtha-käma-mokñäàç ca sahopäyän yathä mune |

nänäkhyänetihäseñu varëayäm äsa tattva-vit
 ||28||

dharmädiàç ca yathädhikäraà pratiniyatopäya-sahitam | yathä yathävat nänäkhyäneñu ye itihäsäs teñu yathä santi tathä varëayäm äseti ||28||

dharmaà
 pravadatas tasya sa kälaù pratyupasthitaù
 |

yo yoginaç chanda-måtyor väïchitas tüttaräyaëaù ||29||

chandenecchayä måtyur yasya ||29||

tadopasaàhåtya giraù sahasraëér

vimukta-saìgaà mana ädi-püruñe |

kåñëe lasat-péta-paöe catur-bhuje

puraù sthite 'mélita-dåg vyadhärayat ||30||

sahasraëér yuddhe samépa-sthän sahasraë rathatino nayati pälayatéti sahasraëér bhéñmaù | sahasriëéù iti päöhe sahasrärthavatér giriù | lasantau pétau paöau yasya tasmin | amélita-dåg eva mano vyadhärayat ||30|| 

viçuddhayä dhäraëayä hatäçubhas

tad-ékñayaiväçu gatäyudha-çramaù |

nivåtta-sarvendriya-våtti-vibhramas

tuñöäva janyaà visåjaï janärdanam ||31||

anayaiva viçuddhayä dhäraëayä hatam açubhaà yasya saù | tasya çré-kåñëasyäpekñayä kåpä-dåñöyaiva gata äyudha-çramo
 yasya saù | ata eva nivåttaù sarvendriya-våtténäà vibhramo vividhaà bhramaëaà yasmät saù | janyaà dehaà visåjan janärdanam astaut ||31||

çré-bhéñma uväca

iti matir upakalpitä vitåñëä 

bhagavati sätvata-puìgave vibhümni |

sva-sukham upagate kvacid vihartuà

prakåtim upeyuñi yad-bhava-pravähaù ||32||

parama-phala-rüpäà çré-kåñëe ratià prärthayituà prathamaà sva-kåtam arpayati | iti nänä-dharmädy-upäyair matir mano-dhäraëa-lakñaëä upakalpitä samarpitä | kva | sätvatänäà puìgave çreñöhe bhagavati | vitåñëä niñkämä | avitåñëeti vä chedaù | avitåptety arthaù | vigato bhümä yasmät tasmin | yam apekñyäny atra mahattvaà nästéty arthaù | tad eva paramaiçvaryam äha | sva-sukhaà sva-svarüpa-bhütaà paramänandam upagate präptavaty eva | kvacit kadäcid vihartuà krédituà prakåtià yoga-mäyäm upeyuñi své-kåtavati natu svarüpa-tirodhänena jévavat päratantryam ity arthaù | vihartum iti yad uktaà tat prapaïcayati | yad yataù prakåter bhava-pravähaù såñti-paramparä bhavati ||32||

tri-bhuvana-kamanaà tamäla-varëaà

ravi-kara-gaura-vara-ambaraà dadhäne |

vapur alaka-kulävåtänanäbjaà

vijaya-sakhe ratir astu me 'navadyä ||33||

idänéà çré-kåñëa-mürtià varëayan ratià prärthayate | tri-bhuvana-kamanaà tri-lokyäm ekam eva kamanéyaà yat tad vapur dadhäne ratir me 'stu | kathaà-bhütaà vapuù | tamälavan nélo varëo yasya tat | prätaù-kälénä raveù karä iva svata gaure péte vare nirmale cämbare yasmiàs tat | alaka-kulair uparyävåtam änanäbjaà yasmiàs tat | vijaya-sakhe pärtha-särathau anavadyä ahaituké phaläbhisandhi-rahitä ratir astu ||33||

yudhi turaga-rajo-vidhümra-viñvak-

kaca-lulita-çramaväry-alaìkåtäsye |

mama niçita-çarair vibhidyamäna-

tvaci vilasat-kavace 'stu kåñëa ätmä ||34||

vijaya-sakhitvam evänuvarëayan ratià prärthayate | yudhi yuddhe turagäëäà khura-rajas turaga-rajas tena vidhümrä dhüsaräs te ca te viñvaï ca itas tataç calantaù kacäù kuntaläs tair lulitaà vikérëaà çranaväri sveda-vindu-rüpaà tena bhakta-vätsakya-dyotakenäkaàkåtamäsyaà yasya tasmin çré-kåñëe mamätmä mano 'stu ramatäm ity arthaù | punaù kià-bhüte | madéyair niçitais tékñëaiù çarair vibhidyamänä tvag yasya tasmin | çarair eva vilasat truöyatkavacaà yasya tasmin ||34||

sapadi sakhi-vaco niçamya madhye

nija-parayor balayo rathaà niveçya |

sthitavati para-sainikäyur akñëä

håtavati pärtha-sakhe ratir mamästu ||35||

kià ca | sapadéti | 

senayor ubhayor madhye rathaà sthäpaya me 'cyuta | 

yävad etän nirékñye 'haà yoddhukämän avasthitän ||

 ity (gétä.1.21-22) sakhyur arjunasya vaco niçamya sapadi tat-kñaëam eva sva-parayor balayoù sainyayor madhye rathaà niveçya sthite pärtha-sakhe mama ratis astu | tatra sthitvä kåtaà sakhyaà darçayati | parasya duryodhanasya sainikänäm äyur akñëä käla-dåñöyä håtavati | asau bhéñmo 'sau droëo 'sau karëa ity-ädi-tat-pradarçana-vyäjena dåñöyaiva sarveñäm äyur äkåñyärjunasya jayaà kåtavati ||35||

vyavahita-påtanä-mukhaà nirékñya

sva-jana-vadhäd vimukhasya doña-buddhyä |

kumatim aharad ätma-vidyayä yaç

caraëa-ratiù paramasya tasya me 'stu ||36||

na kevalam arjunasya sapatnäyur-haraëenaiva jayam ähavat kiàtv avidyä-haraëenäpéty äha | vyavahitä düre sthitä yä påtanä tasyä mukham iva mukham agre sthitän bhéñmädén niréksyety arthaù | sva-jana-vadhäd vimukhasya nivåttasya | tad uktaà gétäsu 

evam uktvärjunaù saàkhye rathopastha upäviçat | 

visåjya sa-çaraà cäpaà çoka-saàvigna-mänasaù ||

 iti (gétä. 1.46) | kumatim ahaà hantety-ädi-kubuddhim ||36||

sva-nigamam apahäya mat-pratijïäm

åtam adhikartum avapluto rathasthaù |

dhåta-ratha-caraëo 'bhyayäc caladgur

harir iva hantum ibhaà gatottaréyaù ||37||

mama tu mahäntam anugrahaà kåtavän ity äha dväbhyäm | sva-nigamam açastra evähaà sähäyya-mätraà karisyäméty evaà-bhütäà sva-pratijïäà hitvä çré-kåñëaà çastraà grähayiñyäméty evaà-rüpäà mat-pratijïämåtaà satyaà yathä bhavati tathä adhi adhikäà kartuà yo ratha-sthaù san avaplutaù sahasaivävatérëaù san yo 'bhyayäd abhimukham adhävat | imaà hantuà hariù simhaù iva | kià-bhütaù | dhåto ratha-caraëaç cakraà yena saù | tadä saàrambheëa mänuñya-näöya-vismåter udara-stha-sarva-bhüta-bhuvana-bhäreëa pratipadaà caladguç calanté gauù påthvé yasmät saù | tenaiva saàrambheëa pathi gataà patitam uttaréyaà vastraà yasya sa mukundo me gatir bhavatv ity uttareëänvayaù ||37||

çita-viçikha-hato viçérëa-daàçaù

kñataja-paripluta ätatäyino me |

prasabham abhisasära mad-vadhärthaà

sa bhavatu me bhagavän gatir mukundaù ||38||

evaà yadäbhyayät tadä smayamänasyätatäyino dhanvino me çitais tékñëair viçikhair hato 'to viçérëa-daàço vidhvasta-kavacaù kñatajena rudhireëa paripluto vyäptaù san prasabhaà baläd värayantam arjunam apy atikramya mad-vadhärtham abhisasäräbhimukhaà jagäma | evaà yo loka-pratétyärjuna-pakña-pätéva lakñito vastutas tu mamaivänugrahaà kåtavän yan mad-bhaktenoktaà vaco mä måñä 'stv iti sa bhagavän me gatir bhavatv ity arthaù ||38||

vijaya-ratha-kuöumba ätta-totre

dhåta-haya-raçmini tac-chriyekñaëéye |

bhagavati ratir astu me mumürñor

yam iha nirékñya hatä gatäù sa-rüpam
 ||39||

tad evam anyäyair api bhåtya-rakñä-vyagre kåñëe ratim äçäste | vijayo 'rjunas tasya ratha eva kuöumbam akåtya-çatair api rakñaëéyo yaya tasmin | ättaà totraà pratodo yena tasmin | dhåtäç ca te hayänäà raçmayaù pragrahäs te santi yasya tasmin | 'vréhy-ädibhyaç ca' ity anakäräntäd pi raçmi-çabdädiniù | tac-chriyä tayä särathya-çriyä ékñaëéye çobhamäne | mumürñor martum icchoù | nanv anyäyavartini kim iti ratiù prärthyate 'ta äha | bhagavaty acintyaiçvarye | tad äha | iha yuddhe hatäù sarve yaà nirékñya sa-rüpaà tat-samänaà rüpaà gatäù präptä iti divya-dåñövyä paçyann äha ||40||

lalita-gati-viläsa-valguhäsa-

praëaya-nirékñaëa-kalpitorumänäù |

kåta-manu-kåta-vatya unmadändhäù

prakåtim agan kila yasya gopa-vadhvaù ||40||

kñatra-dharmeëa yudhyamänäs tat-sarüpaà präpyur ity etan na citram | yato madändhä api präpyur ity äha | lalita-gatiç ca viläsaç ca valgu-häsädiç ca maïju-gaty-ädibhir ätméyais tadéyair vä kalpita urur mänaù püjä yäsäà täù | ata utkaöena madenändhä vivaçäù | ata eva tad-ekacittatvena tasya kåtaà karma govardhanoddhäraëädikam anukåtavatyo gopa-vadhco yasya prakåtià svarüpam agan agaman | ma-kära-lopas tv ärñaù | kila prasiddham | tasmin me ratir astv iti pürveëaivänvayaù ||40||

muni-gaëa-nåpa-varya-saìkule 'ntaù-

sadasi yudhiñöhira-räjasüya eñäm |

arhaëam upapeda ékñaëéyo

mama dåçi-gocara eña ävir ätmä ||41||

jagat-püjyatäm anusmarann äha | muni-gaëair nåpair yaiç ca saàkule vyäpte 'ntaù-sadasi sabhä-madhye yudhiñöhirasya räja-süye eñäà muni-gaëädénäm ékñaëéyaù aho rüpam aho mahimety evam äçcaryeëa vilokanéyaù sann arhaëam upapade präpa | eña jataäm ätmä mama dåçi-gocaro dåñti-viñayaù sann äviù prakaöo vartate | aho me bhägyam iti bhävaù ||41||

tam imam aham ajaà çaréra-bhäjäà

hådi hådi dhiñöhitam ätma-kalpitänäm |

pratidåçam iva naikadhärkam ekaà

samadhi-gato 'smi vidhüta-bheda-mohaù ||42||

so 'haà kåtärtho 'sméty äha | tam imam ajam samyag adhigataù präpto 'smi | samyak tvam äha | vidhüta-bheda-mohaù | tad-arthaà bhedasyaupädhikatvam äùa | ätma-kalpitänäà svayaà nirmitänäàçaréra-bhäjäà präëinäà hådi hådi prati-hådayaà dhiñöhitam adhiñöhitam | adhiñöhäya sthitam iti yävat | akära-lopas tv ärñaù | naikadhä anekadhä | adhiñöhäna-bhadäd anekadhä bhätam ity arthaù | atra dåñöäntaù — sarva-präëinäà dåçaà dåçaà pratyekam evärkam anekadhä pratétam iveti ||42||

süta uväca

kåñëa evaà bhagavati mano-väg-dåñöi-våttibhiù |

ätmany ätmänam äveçya so 'ntaùçväsa upäramat ||43||

mano-väg-dåñöénäà våttibhiù | paramätmani çré-kñåëe | antar eva vilénaù çväso yasya saù ||43||

sampadyamänam äjïäya bhéñmaà brahmaëi niñkale |
sarve babhüvus te tüñëéà vayäàséva dinätyaye ||44||

niñkale nirupädhau parätmani | saàpadyamänaà militam äjïäyälakñya | vayäàsi pakñiëa iva ||44||

tatra dundubhayo nedur deva-mänava-väditäù |

çaçaàsuù sädhavo räjïäà khät petuù puñpa-våñöayaù ||45||

devair mänavaiç ca väditäù | räjïäà madhye ye sädhavo 'nusüyavaù ||45||

tasya nirharaëädéni samparetasya bhärgava |

yudhiñöhiraù kärayitvä muhürtaà duùkhito 'bhavat ||46||

nirharaëädéni däha-saàskärädéni | samyak paretasya | muktasyäpéty arthaù ||46||

tuñöuvur munayo håñöäù kåñëaà tad-guhya-nämabhiù |

tatas te kåñëa-hådayäù sväçramän prayayuù punaù ||47||

tasya guhya-nämabhir vedoktaiù | kåñëa eva hådayaà yeñäà te kåñëa-hådayäù ||47||

tato yudhiñöhiro gatvä saha-kåñëo gajähvayam |

pitaraà säntvayäm äsa gändhäréà ca tapasviném ||48||

pitaraà dhåtaräñtraà | tapasvinéà santäpavatém ||48||

piträ cänumato räjä väsudevänumoditaù |

cakära räjyaà dharmeëa pitå-paitämahaà vibhuù ||49||

iti çrémad-bhägavate mahä-puräëe prathama-skandhe 

yudhiñöhira-räjya-pralambho näma navamo 'dhyäyaù ||9||

räjä yudhiñöhiraù | anumato 'nujïätaù ||49||

iti çrémad-bhägavate mahä-puräëe prathama-skandhe

bhävärthäkhya-dépikäyäà öékäyäà navamo 'dhyäyaù ||9||

atha daçamo 'dhyäyaù

daçame kåta-käryasya hastinäpuro hareù |

strébhiù saàstüyamänasya varëyate dvärakägamaù ||

çaunaka uväca

hatvä svariktha-spådha ätatäyino

yudhiñöhiro dharma-bhåtäà variñöhaù |

sahänujaiù pratyavaruddha-bhojanaù

kathaà pravåttaù kim akärañét tataù ||1||

räjyaà cakäroty uktaà tatara påcchati — hatveti | svasya rikthe dhane spardhante sma ye te tathä | yad vä sva-rikthäya spåt saàgrämo yeñäà eva dhanädi-haraëäd ätatäyinas tän hatvä | pratyavarudda-bhojano bandhu-vadha-duùkhena saàkucita-bhogo, räjya-läbhena präpta-bhogo vä | kathaà räjye pravåttaù, pravåtto vä tataù kim akärñét ||1||

süta uväca

vaàçaà kuror vaàça-davägni-nirhåtaà

saàrohayitvä bhava-bhävano hariù |

niveçayitvä nija-räjya éçvaro

yudhiñöhiraà préta-manä babhüva ha ||2||

räjya-pravåttau çré-kåñëasya prétià paryälocya pravåtta ity äçayenottaram äha | vaàçaà kuroù samrohiyatvä parékñid rakñaëena saàrohyäìkuritaà kåtvä | kathaà-bhütaà | vaàça-davägni-nirhåtaà vaàça eva davo vanaà tasmäd udbhüto yaù krodha-rüpo 'gnis tena nirhåtaà dagdham | nija-räjye niveçya ca ||2||

niçamya bhéñmoktam athäcyutoktaà

pravåtta-vijïäna-vidhüta-vibhramaù |

çaçäsa gäm indra iväjitäçrayaù

paridhyupäntäm anujänuvartitaù ||3||

pravåttau hetum uktvä kim akärñéd ity asyottaram äha | pravåttam yad vijïänaà parmeçvarädhénaà jagan na svatantram ity evaà-bhütaà tena vidhüto vibhramo 'haàkärtety evaà-bhüto moho yasya saù | anujair anuvartitaù sevataù san | ajitaù çré-kåñëa eväçrayo yasya saù | paridhiù samudras tat-paryantäà gäà påthivéà pälayäm äsa ||3||

kämaà vavarña parjanyaù sarva-käma-dughä mahé |

siñicuù sma vrajän gävaù payasodhasvatér mudä ||4||

tasya räjyam anuvarëayati — kämam iti tribhiù | mahé sarva-käma-dogdhré babhüva | vrajän goñöhäni | üdhasvatér üdhasvatyaù üdhaù kñéräçayas tadvatyaù | sthülodhasa ity arthaù | siñicur abhyañiïcan ||4||

nadyaù
 samudrä girayaù savanaspati-vérudhaù |

phalanty oñadhayaù sarväù kämam anvåtu tasya vai ||5||

anvåtu åtävåtau ||5||

nädhayo vyädhayaù kleçä daiva-bhütätma-hetavaù |

ajäta-çaträv abhavan jantünäà räjïi karhicit ||6||

ädhayo manovyathäù | vyädhayo rogäù | kleçäù çétoñëädi-kåtäù | daivaà bhütäni cätmä hetur yeñäm ädhidaivikädénäà te jantünäà näbhavan ||6||

uñitvä hästinapure mäsän katipayän hariù |

suhådäà ca viçokäya svasuç ca priya-kämyayä ||7||

idänéà dvärakägamanaà nirüpayitum äha — uñitveti | svasuù subhadräyäù ||7||

ämantrya cäbhyanujïätaù pariñvajyäbhivädya tam |

äruroha rathaà kaiçcit pariñvakto 'bhiväditaù ||8||

taà yudhiñöhiram ||8||

subhadrä draupadé kunté viräöa-tanayä tathä |

gändhäré dhåtaräñöraç ca yuyutsur gautamo yamau ||9||

yuyutsur dhåtaräñöräd vaiçyäyäà jätaù | gautamaù kåpaù | yamau nakula-sahadevau ||9||

våkodaraç ca dhaumyaç ca striyo matsya-sutädayaù |

na sehire vimuhyanto virahaà çärìga-dhanvanaù ||10||

matsya-sutä uttarä | tasyäù punar grahaëaà garbha-rakñaka-kåñëa-virahe mohädhikyät | yad vä matsya-sutä satyavaté ||10||

sat-saìgän mukta-duùsaìgo hätuà notsahate budhaù |

kértyamänaà yaço yasya sakåd äkarëya rocanam ||11||

teñäà kåñëa-virahäsahanaà kaumutya-nyäyenäha — sat-saìgäd iti dväbhyäm | satäà saìgäd hetor muktaù puträdi-viñayo duùsaìgo yena saù | sadbhiù kértyamänaà ruci-karaà yasya yaçaù sakåd apy äkarëya sat-saìgaà tyaktuà na çaknoti ||11||

tasmin nyasta-dhiyaù pärthäù saheran virahaà katham |

darçana-sparça-saàläpa-çayanäsana-bhojanaiù ||12||

darçanädibhis tasmin çré-kåñëe nyastä adhyastä dhér yeñäm te ||12||

sarve te 'nimiñair akñais tam anudruta-cetasaù |

vékñantaù sneha-sambaddhä vicelus tatra tatra ha ||13||

ata evänimiñair netrais tatra taträrhaëänayanädy-arthaà calanti sma | yataù snehena samyag buddhäù | ata eva tam anudrutäni gatäni cetaàsi yeñäm te ||13||

nyarundhann udgalad bäñpam autkaëöhyäd devaké-sute |
niryäty agärän no 'bhadram iti syäd bändhava-striyaù ||14||

agärän niryäti nirgacchati sati | autkaëöhyäd äsakty-atiçayäd dhetor udgalat sravad bäñpam açru nyarundhan netreñv eva stambhitavatyaù | tatra hetuù — abhadraà no syäd amaìgalaà mä bhüd ity etad artham ||14||

mådaìga-çaìkha-bheryaç ca véëä-paëava-gomukhäù |

dhundhury-änaka-ghaëöädyä nedur dundubhayas tathä ||15||

mådaìgädayo daça vädya-bhedäù ||15||

präsäda-çikharärüòhäù kuru-näryo didåkñayä |

vavåñuù kusumaiù kåñëaà prema-vréòä-smitekñaëäù ||16||

prema-vréòä-smita-pürvakam ékñaëaà yäsäà täù ||16||

sitätapatraà jagräha muktädäma-vibhüñitam |

ratna-daëòaà guòäkeçaù priyaù priyatamasya ha ||17||

guòäkä nidrä tasyä éço jita-nidro 'rjunaù ||18||

uddhavaù sätyakiç caiva vyajane paramädbhute |

vikéryamäëaù kusumai reje madhu-patiù pathi ||18||

vyajane cämare jagåhatuù | madhu-patiù çré-kåñëaù ||18||

açrüyantäçiñaù satyäs tatra tatra dvijeritäù |

nänurüpänurüpäç ca nirguëasya guëätmanaù ||19||

satyäù çré-kåñëo täsäm avyabhicärät, kiàtu nänurüpäç cänurüpäç ca | nirguëasya paramänandasya sukhé bhavety-ädayo nänurüpä guëätmano mänuñya-näöyävatäre 'nurüpäç cety arthaù | sandhir ärñaù ||19||

anyonyam äsét saïjalpa uttama-çloka-cetasäm |

kauravendra-pura-stréëäà sarva-çruti-mano-haraù ||20||

sarväsäà çruténäà manoharaù | upaniñado 'pi mürti-matyaù satyas taà saàjalpam abhyanandann ity arthaù ||20||

sa vai kiläyaà puruñaù purätano

ya eka äséd aviçeña ätmani |

agre guëebhyo jagad-ätmanéçvare

nimélitätman niçi supta-çaktiñu ||21||

tatra tejaù-saundaryädy-atiçayena vismitäbhyaù sakhébhyo 'nyäù striyaù kathayanti | nätra vismayaù käryaù, säkñäd éçvaratväd asyeti | sa vä iti caturbhiù | vai smaraëe | kileti prasiddhyä pramäëa-dyotakam | ya eka evädvitéyaù puruña äsét sa eväyaà çré-kåñëaù | kuträsét P aviçeñe ätmani niñprapaïce nija-svarüpe | kadä agre guëebhyo guëa-kñobhät pürvam | tathä niçi pralaye ca | tasya lakñaëam | jagatäm ätmani jéve | nimélitätmani | nimélitätmann iti lupta-saptamy-antaà padam | jätäv eka-vacanam | éçvare léna-rüpeñu jéveñu satsv ity arthaù | nanu jévänäà brahmatvät kathaà layas taträha | suptäsu çaktiñu satéñu | jévopädhi-bhüta-sattvädi-çakti-laya eva jéva-laya ity arthaù ||21||

sa eva bhüyo nija-vérya-coditäà

sva-jéva-mäyäà prakåtià sisåkñatém |

anäma-rüpätmani rüpa-nämané

vidhitsamäno 'nusasära çästra-kåt ||22||

tad evaà såñöer ädau pralayänantaraà ca niñPrapaïcäv avasthänam uktvä såñöi-pralayayor madhye sa-prapaïcävasthänam ähuù | sa eväpracyuta-svarüpa-sthitir eva prakåtim anusasärädhiñöhitavän | bhüyaù punaù | såñti-pravähasyänäditatvät | kédåçém | nija-vérya-coditäà sva-käla-çakti-preritäm | sväàça-bhütänäà jévänäà mäyäà mohiném | ata eva sisåkñatéà srañöum icchantém | kim artham anusasära | anäma-rüpe ätmani jéve rüpa-nämané vidhätum icchan | upädhi-såñöyä jévänäà bhogäyety arthaù | karmäëi ca vidhätuà vedän kåtavän ity ähuù — çästra-kåd iti ||22||

sa vä ayaà yat padam atra sürayo

jitendriyä nirjita-mätariçvanaù |

paçyanti bhakty-utkalitämalätmanä

nanv eña sattvaà parimärñöum arhati ||23||

asya darçanam atidurlabham asmäbhir labdham ity ähuù | sa vai ayam | yasya padaà svarüpam aìghrià vä | nirjito mätariçvä präëo yaiù | hrasvatvam ärñam | te süraya eva paçyanti | kena | bhaktyä utkalita utkaëöhito 'malo ya ätmä buddhis tena | 'dåçyate tv agryayä buddhyä' iti çruteù | buddhi-vaimalyasyäpy ayam eva hetur ity ähuù | nanu he sakhi, eña eva sattvaà buddhià parimärñöuà samyak çodhayituàm arhati natu yogädäya ity arthaù | yad vä aho eña sattvaà jïänaà parimärñöuà näçayituà düra-gamanenäpryatyakñé bhavituà närhati, kiàtv anena sahaiva gantavyam ity arthaù ||23||

sa vä ayaà sakhy anugéta-sat-katho

vedeñu guhyeñu ca guhya-vädibhiù |

ya eka éço jagad-ätma-lélayä

såjaty avaty atti na tatra sajjate ||24||

puëya-çlokatäm ähuù | he sakhi, yo vedeñu rahasyägameñu ca rahasya-nirüpakair anugéta-sat-kathaù | anugétäù satya kathä yasya sa eväyam | gäna-prakäram ähuù — ya eka éça ity-ädi ||24||

yadä hy adharmeëa tamo-dhiyo
 nåpä

jévanti tatraiña hi sattvataù kila |

dhatte bhagaà satyam åtaà dayäà yaço

bhaväya rüpäëi dadhad yuge yuge ||25||

evaà-bhütasya nänävatäre käraëam ähuù — yadä héti | tamo-vyäptä dhér yeñäà te nåpä yadädharmeëa jévanti kevalaà präëän puñëanti tatra tadaiña eva bhaväya sthityai sattvato viçuddha-sattvena rüpäëi dadhad bhagädéni dhatte prakaöayati | yuge yuge tat tat avasate | bhagam aiçvaryam | satyaà satya-pratijïatvam | röaà yathärthopadeçakatvam | dayäà bhakta-kåpäm | yaço 'dbhuta-karmatvam ||25||

aho alaà çläghyatamaà yadoù kulam

aho alaà puëyatamaà madhor vanam |

yad eña puàsäm åñabhaù çriyaù priyaù

sva-janmanä caìkramaëena cäïcati ||26||

viçeñataù çré-kåñëävatära-saubhäìyaà varëayati — aho iti païcabhiù | yad yasmäd eña puruñottamaù çriyaù patiù sva-janmanä yadoù kulam aïcati püjayati sat-karoti | ata çläghyatamaà tat | caìktameëa ca madhor vanaà mathuräà sat-karoty atas tat puëyatamam iti | tamab-arthasyäpy atyantätiçaye 'lam iti | taträpy äçcarye aho ity uktam ||26||

aho bata svar-yaçasas tiraskaré

kuçasthalé puëya-yaçaskaré bhuvaù |

paçyanti nityaà yad anugraheñitaà

smitävalokaà sva-patià sma yat-prajäù ||27||

dvärakäà çläghante | aho batäty äçcaryam | kià tat | kuça-sthalé dvärakä | svarga utkåñöa iti yad yaças tasya tiras-karé paribhava-kartré | bhuvaç ca puëya-yaçaù-kartré bhavati | yad yato yatratyäù sarväù prajäù | svänugraheëeñitaà preñitam | smita-pürvako 'valoko yasya tam | yd vä anugrahäåtham iñitam iñöam | 'anugrahoñétam iti päöhe svänugrahärtham uñitaà kåta-niväsam | eka-padya-päöhe tv anugraheëoñitaà yat smitaà tat pürvako 'valoko yasya tam | svasyätmanaù patià çré-kåñëaà na tu piträdivad deha-mätra-patià nityaà paçyanti sma | naitat svarge 'stéty arthaù ||27||

nünaà vrata-snäna-hutädineçvaraù

samarcito hy asya gåhéta-päëibhiù |

pibanti yäù sakhy adharämåtaà muhur

vraja-striyaù sammumuhur yad-äçayäù ||28||

he sakhi | asya gåhéta-päëibhiù patnébhir éçvaro 'yam eva nünaà janmäntareñu samarcitaù | yasminn adharämåte äçayaç cittaà yäsäà täù saàmohaà präptä iti manoharatvam uktam ||28||

yä vérya-çulkena håtäù svayaàvare

pramathya caidya-pramukhän hi çuñmiëaù |

pradyumna-sämbämba-sutädayo 'parä

yäç cähåtä bhauma-vadhe sahasraçaù ||29||

etat prapaïcayati — yä iti dväbhyäm | véryaà prabhäva eva çulkaà mülyaà tena | çuñmiëo baliñöän | pradyumnaç ca sämbaç caambaç ca sutä yäsäà rukmiëé-jämbavaté-nägnajiténäà tä ädir yäsäm satya-bhämädénäà täù | yäç cäparäù | asya çlokasyottara-çlokenänvayaù ||29||

etäù paraà strétvam apästapeçalaà
nirasta-çaucaà bata sädhu kurvate |
yäsäà gåhät puñkara-locanaù patir
na jätv apaity ähåtibhir hådi spåçan ||30||

etäù strétvam eva paraà kevalaà sädhu çobhanaà kurvate | kià-bhütam | apästaà gataà peçalaà bhadraà svätantryaà yasmät tat | nirastaà çaucaà çucitvaà yasmät tathä-bhütam api | jätu kadäcid api näpaiti na nirgacchati | ähåtibhir vyähäraiù | yad vä pärijätädi-priya-vastv-äharaëaiù | hådi spåçann änandayan ||30||

evaàvidhä gadanténäà sa giraù pura-yoñitäm |

nirékñaëenäbhinandan sasmitena yayau hariù ||31||

evaà-vidhä viciträ giriù sa-smitena nirékñaëenäbhinandan sa harir yayau ||31||

ajäta-çatruù påtanäà gopéthäya madhu-dviñaù |

parebhyaù çaìkitaù snehät präyuìkta catur-aìgiëém ||32||

madhu-dviño 'pi gopéthäya rakñaëäya snehät parebhyaù çatrubhyaù çaìkitaù san präyuìktaù | 'hasty-açva-ratha-pädätaà senäìgaà syäc catur vidham' ity evaà catur-aìgiëém | påtanäà senäm ||32||

atha dürägatän çauriù kauravän virahäturän |

sannivartya dåòhaà snigdhän präyät sva-nagaréà priyaiù ||33||

päëòavo kuru-vaàça-jatvät päëdavä api kauravä eva tän priyair uddahvädibhiù saha ||33||

kuru-jäìgala-päïcälän çürasenän sayämunän |

brahmävartaà kurukñetraà matsyän särasvatän atha ||34||

kuru-kñetraà kuru-deçäntara-gatam eva | kramo 'tra na vivakñitaù ||34||

maru-dhanvam atikramya
 sauvéräbhérayoù parän |

änartän bhärgavopägäc chräntaväho manäg vibhuù ||35||

marur nirudako deçaù | dhanvo 'lpodakaù | änantäkhyo dvärakä-deçaù | sa vibhur upägät präptaù | he bhärgava | manäg éñat çräntä vähä yasya saù ||35||

tatra tatra ha tatratyair hariù pratyudyatärhaëaù |

säyaà bheje diçaà paçcäd gaviñöho gäà gatas tadä ||36||

iti çrémad-bhägavate mahä-puräëe prathama-skandhe daçamo 'dhyäyaù ||10||

tatra tatra deçe tatratyair janaiù | pratyudyatäni niveditäny arhaëäny upäyanäni yasmai saù | säyam aparähne paçcäd diçaà paçcimäà diçaà bheje präptaù | tadä ca gaviñöhaù svarga-sthaù süryo gäm udakaà gataù praviñöo 'staà gata ity arthaù | adbhyo vä eña prätar udety apaù säyà praviçatéti çruteù | yad vä tadä säyaàkäle jäte rathäd avatérya gaviñöho bhümau sthitas tato gäà jala-çayaà gataù paçcäd diçaà sandhyäà bheje | upäsitavän ity arthaù ||36||

iti çrémad-bhägavate mahä-puräëe prathama-skandhe
bhävärthäkhya-dépikäyäà öékäyäà daçamo 'dhyäyaù ||10||

atha ekädaço 'dhyäyaù
änartaiù stüyamänasya puréà nirviçya bandubhiù |

ekädaçe ratiù samyag yädavendrasya varëyate ||1||

utsavair uccalat pauram udïcad dhvaja-toraëam |

ullasad ratna-dépäli sva-puraà prabhur äviçat ||2||

süta uväca

änartän sa upavrajya svåddhäï jana-padän svakän |

dadhmau daravaraà teñäà viñädaà çamayann iva ||1||

sv-åddhän samåddhän | dara-varaà päïcajanyaà çaìkham | dadhmau väditavän ||1||

sa uccakäçe dhavalodaro daro

'py urukramasyädharaçoëa-çoëimä |

dädhmäyamänaù kara-kaïja-sampuöe

yathäbja-khaëòe kala-haàsa utsvanaù ||2||

sa iti | daraù çaìkhao dadhmäyamäno bhagavatä äpuryamäëa uccakäçe 'tiçayena çuçubhe ity anvayaù | kathaà-bhüto daraù | dhavalam udaraà yasya saù | tathäpy urukramasya kåñëasyädharasya yaù çoëa-guëas tena çoëimä yasya saù | kara-kaïce kara-kamale tayoù saàpuöe madhye vartamänaù | katham uccakäçe | abja-ñaëòe rakta-kamala-samühe kala-haàso räja-haàsa utsvana ucca-çabdo yathä tadvat ||2||

tam upaçrutya ninadaà jagad-bhaya-bhayävaham
 |

pratyudyayuù prajäù sarvä bhartå-darçana-lälasäù ||3||

jagato yad bhayaà tasya bhayävaham | pratyudyayuù pratyujjagmuù | bhartur darçane läla-sautsukyaà yäsäà täù ||3||

tatropanéta-balayo raver dépam ivädåtäù |

ätmärämaà pürëa-kämaà nija-läbhena nityadä ||4||

préty-utphulla-mukhäù procur harña-gadgadayä girä |

pitaraà sarva-suhådam avitäram ivärbhakäù ||5||

tatra tasmin çré-kåñëo upanétäù samarpitä balaya upäyanäni yäbhis täù | nirapekñe 'pi tasminn ädareëa samarpaëe dåñöäntaù — raver dépam iveti | pitaram arbhakä iva taà sarva-suhådam avitäraà procur ity uttareëänvayaù | suhåttvenaivitäraà natu kämena | atra hetuù — ätmärämam | taträpi hetuù — paramänanda-nija-svarüpa-läbhenaiva pürëa-kämam ||4-5||

natäù sma te nätha sadäìghri-paìkajaà
viriïca-vairiïcya-surendra-vanditam |
paräyaëaà kñemam ihecchatäà paraà
na yatra kälaù prabhavet paraù prabhuù ||6||

kim ucur iti tad äha — natäù smeti | viriïco brahmä | vairiïcyäù sanakädayaù | iha saàsäre paraà kñemam icchatäà paräyaëaà paramaà çaraëam | kutaù | pareñäà brahmädénäà prabhur api kälo yatra prabhur na bhavet ||6||

bhaväya nas tvaà bhava viçva-bhävana

tvam eva mätätha suhåt-patiù pitä |

tvaà sad-gurur naù paramaà ca daivataà

yasyänuvåttyä kåtino babhüvima ||7||

ato bhaväyodbhaväya no 'smäkaà tvaà bhava (he viçva-bhävana | kåtinaù kåtärthä babhüvima jätä vayam ||7||

aho sanäthä bhavatä sma yad vayaà

traiviñöapänäm api düra-darçanam |

prema-smita-snigdha-nirékñaëänanaà

paçyema rüpaà tava sarva-saubhagam ||8||

kåtärthatvam evähuù | aho bhavatä vayaà sa-näthäù smaù | yad yasmät tava rüpaà paçyema | traiviñöapänäm api düre darçanaà yasya tat | devänäm api durlabha-darçanam ity arthaù | premëä yat smitaà tad yuktaà snigdhaà nirékñaëaà yasmiàs tad änanaà yasmiàs tad rüpam | sarveñu cäìgeñu saubhagaà yasmiàs tat ||8||

yarhy ambujäkñäpasasära bho bhavän

kurün madhün vätha suhåd-didåkñayä |

taträbda-koöi-pratimaù kñaëo bhaved

ravià vinäkñëor iva nas taväcyuta ||9||

arbhakä iva sa-karuëam ähuù | yarhi yadä | bho ambujäkña | no bhavän iti päöhe na ity anädare ñañöhé | asmän anädåtyäpasasäräpahäya jagäma | kurün hastinäpuram | madhün mathuräà vä | tatra tadä | ravià vinä ändhyäd akñaëer yathaiko 'pi kñaëo 'bda-koöi-pratimo bhavet | evaà tava naù tvadéyänäm asmäkam apéty arthaù ||9||

iti
 codéritä väcaù prajänäà bhakta-vatsalaù |

çåëväno 'nugrahaà dåñöyä vitanvan präviçat puram ||10||

iti ca evaà-vidhä anyäç coccäritä väcaù çåëvan dåñöyä säbhinandanävalokenänugrahaà kurvan puréà dvärakäà präviçat ||10||

madhu-bhoja-daçärhärha- kukurändhaka-våñëibhiù |

ätma-tulya-balair guptäà nägair bhogavatém iva ||11||

täà dvärakäà stauti païcabhiù | sva-tulya-balair madhu-bhojädibhir guptäà rakñitäà ||11||

sarva-rtu-sarva-vibhava- puëya-våkña-latäçramaiù |

udyänopavanärämair våta-padmäkara-çriyam ||12||

sarveñv åtüñu sarve vibhaväù puñpädi-saàpado yeñäà te puëya-våkñä latäçramä latä-maëòapäç ca yeñu tair udyänädibhir våtä ye padmäkaräù saràsi taiù çréù çobhä yasyäà täm | udyänaà phala-pradhänam | upavanaà puñpa-pradhänam | ärämaù kréòärthaà vanam ||12||

gopura-dvära-märgeñu kåta-kautuka-toraëäm |

citra-dhvaja-patäkägrair antaù pratihatätapäm ||13||

gopuraà pura-dväram | dväraà gåha-dväram | kåtäni kautukenotsavena toraëäni yasyäà täm | garuòädi-cihnäìkitä dhvajäù | jaya-prada-yanträìkitäù patäkäù | citräëäà dhvaja-patäkänäm agrair antaù pratihata ätapo yasyäà täm ||13||

sammärjita-mahä-märga-rathyäpaëaka-catvaräm |

siktäà gandha-jalair uptäà phala-puñpäkñatäìkuraiù ||14||

saàmärjitäni niùsärita-rajaskäni mahä-märgädéni yasyäà täm | mahä-märgä räja-märgäù | rathyä iti amärgäù | äpaëakäù paëya-véthayaù | catvaräëy aìgäni | phalädibhir uptäm avakérëäm ||14||

dväri dväri gåhäëäà ca dadhy-akñata-phalekñubhiù |

alaìkåtäà pürëa-kumbhair balibhir dhüpa-dépakaiù ||15||

niçamya preñöham äyäntaà vasudevo mahä-manäù |

akrüraç cograsenaç ca rämaç cädbhuta-vikramaù ||16||

preñöham antarätmänam äyäntaà niçamya çrutvä vasudevädayaù pratyujjagmur iti caturthenänvayaù ||16||

pradyumnaç cärudeñëaç ca 
sämbo jämbavaté-sutaù |

praharña-vegocchaçita
- çayanäsana-bhojanäù ||17||

praharña-vegenocchaçitäny ullaìghitäni çayanädéni yais te | çaça pluta-gatau ||17||

väraëendraà puraskåtya brähmaëaiù sasumaìgalaiù 
çaìkha-türya-ninädena brahma-ghoñeëa cädåtäù ||18||

väraëendraà maìgalärthaà purataù kåtvä | sa-sumaìgalaiù sumaìgalaà puñpädi tad-yukta-päëibhiù | brahma-ghoño mantra-päöhaù ||18||

pratyujjagmü rathair håñöäù praëayägata-sädhvasäù 
väramukhyäç ca çataço yänais tad-darçanotsukäù |
lasat-kuëòala-nirbhäta-kapola-vadana-çriyaù ||19||

praëayena snehenägataà sädhvavasaà saàbhramo yeñäà te | vära-mukhyä naöädayaç ca pratyujjagmuù | lasat-kuëòalair nirbhitäni yäni kapoläni tair vadaneñu çréù çobhä yäsäà täù | vära-mukhyä nartakyaù | veçyä iti yävat ||19||

naöa-nartaka-gandharväù süta-mägadha-vandinaù |
gäyanti cottamaçloka-caritäny adbhutäni ca ||20||

adbhutäni ceti ca-kärasya bandinaç cety anvayaù | naöä nava-rasäbhinaya-caturäù | tälädy-anusäreëa nåtyanto nartakäù | gandharvä gäyakäù | 

sütäù pauräëikäù proktä mägadhä vaàça-çaàsakäù | 

bandinas tv amala-prajïäù prastäva-sadåçoktayaù ||

te sarve gäyanti cety anvayaù | uttama-çlokasyädbhutäni cariträëi bhakta-vätsalyädéni ||20||

bhagaväàs tatra bandhünäà pauräëäm anuvartinäm |
yathä-vidhy upasaìgamya sarveñäà mänam ädadhe ||21||

yathävidhi yaiù saha yathocitaà tais tathä samägamaà kåtvä | sarveñäà mänam ädadhe kåtavän ity arthaù ||21||

prahväbhivädanäçleña-kara-sparça-smitekñaëaiù |
äçväsya cäçvapäkebhyo varaiç cäbhimatair vibhuù ||22||

tadäha —prahveti | prahvaà prahvatvaà çirasä natiù | abhivädanaà väcä natiù | äçväsyäbhayaà dattvä | çva-päkän abhivyäpya varair abhéñöa-dänaiç ca mänaà kåtavän ||22||

svayaà ca gurubhir vipraiù sadäraiù sthavirair api |
äçérbhir yujyamäno 'nyair vandibhiç cäviçat puram ||23||

anyaiç ca bandibhiç ca ||23||

räja-märgaà gate kåñëe dvärakäyäù kula-striyaù |
harmyäëy äruruhur vipra tad-ékñaëa-mahotsaväù ||24||

he vipra çaunaka | tasyekñaëena mahän utsavo yäsäà täù ||24||

nityaà nirékñamäëänäà yad api dvärakaukasäm |
na vitåpyanti hi dåçaù çriyo dhämäìgam acyutam ||25||

yady asmän niyaà sadäcyutaà nirékñamäëänäm api dåço naiva tåpyanty ata äruruhuù | kathaà-bhütaà | çriyaù çobhäyä dhäma sthäna-maìgalaà yasya tam ||24||

çriyo niväso yasyoraù päna-pätraà mukhaà dåçäm |
bähavo loka-pälänäà säraìgäëäà padämbujam ||26||

etad eväbhinayenäha | çriyo lakñmyäù yasyoro vakño niväsaù | yasya mukhaà sarva-präëinäà dåçäà saundaryäm amåta-pänäya pätram | yasya bähavo loka-pälänäà niväsaù | säraà çré-kåñëaà gäyantéti säraìgä bhaktäs teñäà yasya padämujaà niväsaù taà nirékñamäëänäà dåça iti pürveëonvayaù ||26||

sitätapatra-vyajanair upaskåtaù
prasüna-varñair abhivarñitaù pathi |
piçaìga-väsä vana-mälayä babhau
ghano yathärkoòupa-cäpa-vaidyutaiù ||27||

sitairätapatra-vyajanair upaskåtao maëòitaù | arkaç coòupo nakñatra-sahitaç candraç ca cäpam indra-dhanuç ca vaidyutaà vidyut tejaç ca taiù | arkaç-chatrasyopamänam | nakñaträëi  puñpa-våñöeù | candraù paribhrama-kåta-maëòaläkärayoç cämara-vyajanayoù | cäpaà vana-mäläyäù vidyut tejaù piçaìga-väsasoù | abhütopameyam | yadi ghanasyopari sürya-bimbam ubhayataç candrau sarvato nakñaträëi madhye ca militaà cäpa-dvayaà sthiraà vidyut-tejaç ca zadi bhavet tarhi sa ghano yathä bhäti tathä harir babhäv ity arthaù ||27||

praviñöas tu gåhaà pitroù pariñvaktaù sva-mätåbhiù |
vavande çirasä sapta devaké-pramukhä mudä ||28||

devaké-pramukhäù sapta vavanda iti mätå-saundaryäd ädara-viçeña-jïäpanärtham uktam | añöädaçäpi vasudeva-bhäryä mätå-tulyatvän namaskåtä eva ||28||

täù putram aìkam äropya sneha-snuta-payodharäù |
harña-vihvalitätmänaù siñicur netrajair jalaiù ||29||

netrajair jalair harñäçrubhiù ||29||

athäviçat sva-bhavanaà sarva-kämam anuttamam |
präsädä yatra patnénäà sahasräëi ca ñoòaça ||30||

sva-gåha-praveçam äha — atheti | sahasräëi ca ñoòaçeti ca-käräd añöottara-çatädhikänéti jïeyam ||30||

patnyaù patià proñya gåhänupägataà
vilokya saïjäta-mano-mahotsaväù |
uttasthur ärät sahasäsanäçayät
säkaà
 vratair vréòita-locanänanäù ||31||

proñya deçäntare uñitvä | äräd düräd eva vilokya saàjäto manasi mahotsavo yäsäà täù | äsanäd dehenottasthyuù | äçayo 'ntaùkaraëaà tasmäd apy ätmanottasathyuù | çré-kåñëenätmanaù saàçleñe 'ntaùkaraëa-vyavadhänam api tä näsahantety arthaù | vréòitäni locanäny änanäni ca yäsäà täù | apäìgair eva vékñaëäd vréòita-locanäù | avanata-mukhatväd vréòitänanäù | säkaà vratair iti | häsya-kréòä-varjanädi-niyamä äpi täbhya uttasthyur iti vä | vratäni ca yäjïavalkyenoktäni —

kréòäà çaréra-saàskäraà samäjotsava-darçanam |

häsyaà para-gåhe yänaà tyajet proñita-bhartåkä ||

iti ||31||

tam ätmajair dåñöibhir antarätmanä
duranta-bhäväù parirebhire patim |
niruddham apy äsravad ambu netrayor
vilajjaténäà bhågu-varya vaiklavät ||32||

äyäntaà taà patià darçanät pürvam ätmanä buddhyäntar-hådaye parirebhire tato dåñöibhis tataù samépam ägatam ätmajaiù 
putrair gåhéta-kaëöham äliìgayantya iva svayam äliìgitavatya ity arthaù | atra hetuù — duranta-bhävä gambhéräbhipräyäù | tadä ca täsäà netrayor niruddham apy ambu bäñpaà vaiklavyäd vaivaçyäd äsravad éñat susräva | ata eva dhairya-hänyä vilajjaténäm | he bhågu-varya | citraà çåëv iti ||32||

yadyapy asau pärçva-gato raho-gatas
tathäpi tasyäìghri-yugaà navaà navam |
pade pade kä virameta tat-padäc
caläpi yac chrér na jahäti karhicit ||33||

pärçva-gataù samaépa-sthas taträpi raho-gata ekänte pravartate sma | pade pade pratikñaëaà navaà navam eva | atra kaimutya-nyäyaù | kä virameteti | calä caïcala-svabhäväpi ||33||

evaà nåpäëäà kñiti-bhära-janmanäm
akñauhiëébhiù parivåtta-tejasäm |
vidhäya vairaà çvasano yathänalaà
mitho vadhenoparato niräyudhaù ||34||

uktaà çré-kåñëa-caritaà saàkñipyäha — evam iti dväbhyäm | kñiter bhäräya janma yeñäm | akñauhiëébhiù kåtvä parivåtaà sarvataù prasåtaà tejaù prabhävo yeñäm | çvasano väyur veëünäm anyonya-saàgharñeëänalaà vidhäya mitho dähena yathopaçämyati tadvat ||34||

sa eña nara-loke 'sminn avatérëaù sva-mäyayä |
reme stré-ratna-küöastho bhagavän präkåto yathä ||35||

stré-ratna-küöa-stha uttama-stré-kadamba-sthaù ||35||

uddäma-bhäva-piçunämala-valgu-häsa-
vréòävaloka-nihato madano 'pi yäsäm |
sammuhya cäpam ajahät pramadottamäs tä
yasyendriyaà vimathituà kuhakair na çekuù ||36||

nanu evaà stré-saìgädibhiù saàsära-pratéteù kathaà bhagavän avatérëa ity ucyate taträha — uddämeti dväbhyäm | yäsäm uddämo gambhéro yo bhävo 'bhipräyas tasya piçunaù sücako 'malo valguù sundaro häso vréòävalokaç ca täbhyäà nihataù amadanaù çré-mahädevo 'pi saàmuhya lajjayä cäpaà pinäkam ajahät | evaà-prabhävä yäh striya ity etävad vivakñitam | yad vä bhagavato mohiné-rüpeëa maheço 'pi mohita evam etäç ca tädåg viläsä eveti tathoktam | täù kuhakaiù kapaöair vibhramair yasyendriyaà mano vimathituà kñobhayituà na çekur na çaktäù | athavä nihatas täòito madano 'pi jagad-vijayé samàuhya tat-tat-kartavyatä-müòhaù saàçcäpaà dhanur lajjayäjahäj jahau | täç ca pramadottamäù käma-vijayinyo 'péty ädi pürvavat || 36||

tam ayaà manyate loko hy asaìgam api saìginam |
ätmaupamyena manujaà vyäpåëvänaà yato 'budhaù ||37||

taà çré-kåñëam ayaà präkåto loka ätmaupamyena sva-sädåçyena saìginaà manujaà manyate | atra hetuù — vyäpåëvänaà vyäpriyamäëam | yato 'yam abudho 'tattva-jïaù ||37||

etad éçanam éçasya prakåti-stho 'pi tad-guëaiù |
na yujyate sadätma-sthair yathä buddhis tad-äçrayä ||38||

kuta ity apekñäyäm aiçvarya-lakñaëam äha — etad iti | éçasya éçanam aiçvaryaà nämaitad eva | kià tat | prakåti-stho 'pi tasyä guëaiù sukha-duùkhädibhiù sadä na yujyata iti yat | yathätma-sthair änandädibhir ätmäçrayäpi buddhir na yujyate tadvat | vaidharmye dåñöänto vä | ätma-sthaiù sattä-prakäçädibhir yathä buddhir yujyata iti | evaà vä | asad ätmä dehas tatra-sthair guëais tad-äçrayäbuddhis tad-upädhir jévo yathä yujyate evaà prakåti-stho 'pi tad-guëair na yujyata iti yad etad éçanam éçasyeti ||38|| 

taà menire 'balä müòhäù straiëaà cänuvrataà rahaù |
apramäëa-vido bhartur éçvaraà matayo yathä ||39||

iti çrémad-bhägavate mahä-puräëe prathama-skandhe 

çré-kåñëa-dvärakä-praveço nämaikädaço 'dhyäyaù ||11||

tat-patnyo ' tasya tatvaà na jänantéty äha | taà straiëam ätma-vaçyaà raha ekänto 'nuvratam anusåtaà ca menire | bhartur apramäëa-vidaù pramäëamiyattäà mahimänam ajänantya ity arthaù | éçvaraà kñetra.jïaà matayo 'haà-våttayo yathä svädhénaà sva-dharma-yoginaà manyante tadvat | yadvä yathä yathä täsäà matayaù kalpanäs tathä tathä tam éçvaraà straiëädi-rüpaà menira ity arthaù ||39||

iti çrémad-bhägavate mahä-puräëe prathama-skandhe
bhävärtha-dépikäyäà öékäyäm ekädaço 'dhyäyaù ||11||
atha dvädaço 'dhyäyaù

puroktaà yat-prasaìgäya drauëi-daëòädi vistarät |

dvädaçe tu tad evätha parékñij-janma varëyate ||

çaunaka uvca

açvatthmnopasåñöena brahma-çérñëoru-tejasä |
uttaräyä hato garbha éçenäjévitaù punaù ||1||

parékñito 'tha räjarñer janma-karma-viläyanam | 

saàsthäà ca päëòu-puträëäà vakñye kåñëa-kathodayam || 

iti pratijïäya päëòävänäà räjya-sthitir upoddhäta-rüpä sa-prasaìgaà saptamädhyäyam ärabhya nirüpitä | idänéà aupoddhätikam uktänuväda-pürvakaà påcchati — açvattämneti | upasåñöena visåñöena | tasya janmädi brühéty uttareëänvayaù ||1||

tasya janma mahä-buddheù karmäëi ca mahätmanaù |
nidhanaà ca yathaiväsét sa pretya gatavän yathä ||2||

sa parékñit | pretya dehaà tyaktvä ||2||

tad idaà çrotum icchämo gadituà yadi manyase |
brühi naù çraddadhänänäà yasya jïänam adäc chukaù ||3||

prärthaye na tv äjïäpayäméty äha | gadituà yadi manyase tarhi brühéti | yasya jïänam adäc chuka iti çravaëecchäyäà käraëam ||3||

süta uväca

apépalad dharma-räjaù pitåvad raïjayan prajäù |
niùspåhaù sarva-kämebhyaù kåñëa-pädänusevayä ||4||

nispåhasyäpi räjïaù çré-kåñëänugrahät tädåk pautraù samajanéti vaktuà tasya çré-kåñëe bhakty-udrekam äha — apépalad iti tribhiù | pitåvad apépalat pälayäm äsa ||4||

sampadaù kratavo lokä mahiñé bhrätaro mahé |
jambüdvépädhipatyaà ca yasaç ca tri-divaà gatam ||5||

kratavas tad-upärjitä lokäç ca ||5||

kià te kämäù sura-spärhä mukunda-manaso dvijäù |
adhijahrur mudaà räjïaù kñudhitasya yathetare ||6||

suraspärhäù suräëäà spåhaëéyäs te sampad-ädayaù kämä viñayä räjïaù kià mudaà prétim adhijahruù kåtavantaù | na kåtavanta ity arthaù | atra hetuù | mukunde eva mano yasyeti | kñudhitasyännaika-manaso yathetare srak-kandanädayo na kurvanti tadvat ||6||

mätur garbha-gato véraù sa tadä bhågu-nandana |
dadarça puruñaà kaïcid dahyamäno 'stra-tejasä ||7||

prastutam äha — mätur iti ||7||

aìguñöha-mätram amalaà sphurat-puraöa-maulinam |
apécya-darçanaà çyämaà taòid väsasam acyutam ||8||

puraöaà suvarëam | sphuran puraöa-maulir yasyästi tam | vréhyädibhyaç ceti ini-pratyayaù | apécyam atisundaraà dåçyata iti darçaëaà rüpaà yasyatam | taòidvad väsasé yasyeti çyämam iti ca padäbhyäà vidyud-yukta-meghopamä sücitä | acyutam avikäram ||8||

çrémad-dérgha-catur-bähuà tapta-käïcana-kuëòalam |
kñatajäkñaà gadä-päëim ätmanaù sarvato diçam |
paribhramantam ulkäbhäà bhrämayantaà gadäà muhuù ||9||

taptaà dähottérëaà yat-kaïcanaà tan-maye kuëòale yasya | kñatajäkñaà saàrambhädatyärakta-netram | aho mad-bhaktasyäpi garbhe 'stra-péòeti krodhäd iti bhävaù ||9||

astra-tejaù sva-gadayä néhäram iva gopatiù |
vidhamantaà sannikarñe paryaikñata ka ity asau ||10||

astra-tejo vidhamantaà vinäçayantam | néhäraà himaà gopatiù sürya iva | (evaà-vidhaà garbha-gato bälaù)  sannikarñe samépe dadarça | dåñövä cäsau ka iti paryaikñata vitarkitavän ||10||

vidhüya tad ameyätmä bhagavän dharma-gub vibhuù |
miñato daçamäsyasya
 tatraiväntardadhe hariù ||11||

ameyätmä kathaà tad-vidhütavän ity avitarkya-rüpaù | dharmaà gopäyatéti dharma-gup | yadvä dharmaà gopäyantéti dharma-gupo räjantas tat-prabhus teñäm api pälakatvät | daçamäsa-paricched yasya tasya miñataù paçyato yatra dåñöas tatraiväntarhito natv anyatra gataù | yato vibhuù sarvagataù ||11||

tataù sarva-guëodarke sänuküla-grahodaye |
jajïe vaàça-dharaù päëòor bhüyaù päëòur ivaujasä ||12||

udarkaà uttara-phalam | sarva-guëänäm uttarottarädhikya-sücake lagne | tatra hetuù — anukülair anyair grahaiù sahitänäà çubha-grahäëäm udayo yasmin ||12||

tasya préta-manä räjä viprair dhaumya-kåpädibhiù |
jätakaà kärayäm äsa väcayitvä ca maìgalam ||13||

jätakaà jäta-karma | maìgalaà puëyäham ||13||

hiraëyaà gäà mahéà grämän hasty-açvän nåpatir varän |
prädät svannaà ca viprebhyaù prajä-térthe sa térthavit ||14||

varän çreñöhän | svannaà çobhanam annaà ca | térthavid däna-käla-jïaù | 

yävan na cchidyate nälaà tävan näpnoti sürtakam |
chinne näle tataù paçcät sütakaà tu vidhéyate ||

iti vacanät tataù pürvaà prädät | ämännaà vä prajä-térthe putrotpatti-puëya-käle | putre jäte vyatépäte dattaà bhavati cäkñayam iti småteù | deväç ca pitaraç caiva putre jäte dvi-janmanäm | äyanti hi nåpa-çreñöha puëyäham iti cäbruvann iti ca ||14||

tam ücur brähmaëäs tuñöä räjänaà praçrayänvitam |
eña hy asmin prajä-tantau kurüëäà
 pauravarñabha ||15||

daivenäpratighätena çukle saàsthäm upeyuñi |
räto vo 'nugrahärthäya viñëunä prabhaviñëunä ||16||

tasmän nämnä viñëu-räta iti loke båhac-chraväù  |
na sandeho mahä-bhäga mahä-bhägavato mahän ||17||

he pauravarñabha, kurüëäà kuru-vaàçyänäà çukle çuddhe 'smin prajätantau | daivena | kathaàbhütena | apratighätena durväreëa | saàsthäà näçam upeyuñi gate sati va yuñmäkam anugrahärthäya yasmät prabhavana-çélena çré-viñëunä räto dattas tasmäl loke viñëu-räta iti nämnä bhaviñyati mahäbhägavataç ca | gunaiç ca mahän bhaviñyati nätra sandeha iti taà räjänaà brähmaëä ücur iti trayäëäm anvayaù ||15||16||17||

yudhiñöhira uväca
apy eña vaàçyän räjarñén puëya-çlokän mahätmanaù |
anuvartitä svid yaçasä sädhu-vädena sattamäù ||18||

mahäbhägavato bhaviñyatéty ukte håñtaù påcchati | apisvit kiàsvit | sädhu-vädena yaçasä satkértyä cänuvartitä bhaviñyatéti pürvasyaivätaù param apy anuñaìgaù ||18||

brähmaëä ücuù
pärtha prajävitä säkñäd ikñväkur iva mänavaù |
brahmaëyaù satya-sandhaç ca rämo däçarathir yathä ||19||

he pärtha, prajänäm avitä rakñakaù | mänavo manoù putraù | brähmaëyebhyo hitaù | satya-pratijïaç ca çré-rämo yathä ||19||

eña dätä çaraëyaç ca yathä hy auçénaraù çibiù |
yaço vitanitä svänäà dauñyantir iva yajvanäm ||20||

uçénara-deçädhipatiù çibiù | yena sva-mäàsaà çyenäya dattvä çaraëägataù kapoto rakñitaù | svänäà jïäténäà yajvanäà ca yaço-vistärako dauñyantir bharata iva ||20||

dhanvinäm agraëér eña tulyaç cärjunayor dvayoù |
hutäça iva durdharñaù samudra iva dustaraù ||21||

arjunayoù pärtha-kärtavéryayoù ||21||

mågendra iva vikränto niñevyo himavän iva |
titikñur vasudheväsau sahiñëuù pitaräv iva ||22||

himavän iva satäà niñevyo 'nanya-gatikatvena | vasudheva titikñuù kñantä | prétyä mätäpitaräv iva sahiñëuù ||22||

pitämaha-samaù sämye prasäde giriçopamaù |
äçrayaù sarva-bhütänäà yathä devo ramäçrayaù ||23||

pitämaho brahmä tena samaù sämye samatve | ramäçrayo hariù ||23||

sarva-sad-guëa-mähätmye eña kåñëam anuvrataù |
rantideva ivodäro yayätir iva dhärmikaù ||24||

sarvaiù sad-guëair ähätmyaà yat tasmin | çré-kåñëa-tulyaù ||24||

dhåtyä bali-samaù kåñëe prahräda iva sad-grahaù |
ähartaiño 'çvamedhänäà våddhänäà paryupäsakaù ||25||

dhåtyä dhairyeëa | sad-grahaù san bhadro rago 'bhiniveço yasya saù | ähartä kartä ||25||

räjarñénäà janayitä çästä cotpatha-gäminäm |
nigrahétä kaler eña bhuvo dharmasya käraëät ||26||

räjarñéëäà janamejayädénäà ||26||

takñakäd ätmano måtyuà dvija-putropasarjität |
prapatsyata upaçrutya mukta-saìgaù padaà hareù ||27||

dvija-putreëa prerität takñakäd ätmano måtyum upaçrutya viraktaù san hareù padaà prapatsyatre bhajiñyati ||27||

jijïäsitätma-yäthärthyo muner vyäsa-sutäd asau |
hitvedaà nåpa gaìgäyäà yäsyaty addhäkutobhayam ||28||

tataç ca jijïäsitam ätmano yäthätmyaà yena saù |idaà çaréraà gaìgäyäà hitväkutobhayaà padaà yäsyati | addhä niçcayena ||28||

iti räjïa upädiçya viprä jätaka-kovidäù |
labdhäpacitayaù
 sarve pratijagmuù svakän gåhän ||29||

labdhä apacitiù püjä yais te ||29||

sa eña loke vikhyätaù parékñid iti yat prabhuù |
pürvaà dåñöam anudhyäyan parékñeta nareñv iha ||30||

parékñid iti näma nirvakti  —  sa eña iti | yad yasmät prabhuù samarthaù san garbhe dåñöaà puruñam anudhyäyann iha dåçyamäneñu nareñu madhye sarvam api naraà parékñitäyam asau bhaven no veti vicärayed ataù parékñid iti vikhyätaù | pürva-dåñöam iti vä päöhaù | tadä mätå-garbhe pürvaà dåñöam ity arthaù ||30||

sa räja-putro vavådhe äçu çukla ivoòupaù |
äpüryamäëaù pitåbhiù käñöhäbhir iva so 'nvaham ||31||

çukle çukla-pakñe sa prasiddha uòupo 'nvahaà yathä käñöhäbhiù païcadaça-kaläbhir äpüryamäëo vardhate, evaà pitåbhir yudhiñöiädibhir kämaiç cätuùñañöi-kaläbhiç cäpuryamäëo vavådhe ||31||

yakñyamäëo 'çvamedhena jïäti-droha-jihäsayä |
räjä labdha-dhano dadhyau nänyatra kara-daëòayoù ||32||

pürvam apakåñyoktän açvamedhän svävasare sa-prakäraà kathayati | jïäti-drohasya hänecchayä yakñyamäëaù kara-daëòayor anyatra täbhyäà vinälabdha-dhano
 dadhyau cintayäm äsa | kara-daëòa-jasya parijana-bharaëa-mätropakñéëatvät ||32||

tad abhipretam älakñya bhrätaro 'cyuta-coditäù |
dhanaà prahéëam äjahrur udécyäà diçi bhüriçaù ||33||

prahéëaà marut tasya yajïe brähmaëais tyaktaà suvarëa-päträdikam änétavantaù ||33||

tena sambhåta-sambhäro dharma-putro yudhiñöhiraù |
väjimedhais tribhir bhéto yajïaiù samayajad
 dharim ||34||

saàbhåta-saàbhäraù saàpädita-yajïopakaraëaù | bhéto jïäti-drohät ||34||

ähüto bhagavän räjïä yäjayitvä dvijair nåpam |
uväsa katicin mäsän suhådäà priya-kämyayä ||35||

tato räjïäbhyanujïätaù kåñëayä saha-bandhubhiù |
yayau dväravatéà brahman särjuno yadubhir våtaù ||36||

iti çrémad-bhägavate mahä-puräëe prathama-skandhe
parékñij-janmädy-utkarño näma dvädaço 'dhyäyaù ||12||

iti çrémad-bhägavate mahä-puräëe prathama-skandhe
bhävärtha-dépikäyäà öékäyäà dvädaço 'dhyäyaù ||12||
atha trayodaço 'dhyäyaù

nirgamo dhåtaräñörasya viduroktyä trayodaçe |
uktaù pauträbhiñekeëa vaktuà räjïo mahäpatham ||

süta uväca

viduras tértha-yäträyäà maitreyäd ätmano gatim |
jïätvägäd dhästinapuraà tayäväpta-vivitsitaù
 ||1||

idänéà parékñitaù kali-nigrahädi-karmäëi kathataiñyan vdurägamanena dhåtaräñöra-prasthänaà tato 'rjunägamanaà tataù çré-kåñëänatardhänaà niçamya päëòava-prasthänaà ca nirüpayati tribhir adhyäyaiù | gatià harim | tayätma-gatyäväptaà vivitsitaà jïätum iñöaà sarvaà yena ||1||

yävataù kåtavän praçnän kñattä kauñäravägrataù |
jätaika-bhaktir govinde tebhyaç copararäma ha ||2||

tad eväha | yävataù karma-yoga-vratädi-viñayän praçnän prathamaà kåtavän | kauñäravasya maitreyasya purataù | paçcät tri-catuù-praçnärtha-jïäna-mätreëa govinde jätaika-bhaktiù kåtärthaù saàs tebhyaù praçnebhyaù upararäma | tataù paraà na vijijïäsitavän ||2||

taà bandhum ägataà dåñövä dharma-putraù sahänujaù |
dhåtaräñöro yuyutsuç ca sütaù çäradvataù påthä ||3||

sütaù saïjayaù | çäradvataù kåpaù | påthä kunté ||3||

gändhäré draupadé brahman subhadrä cottarä kåpé |
anyäç ca jämayaù päëòor jïätayaù sa-sutäù striyaù ||4||

kåpé droëa-bhäryä | jämayo jïäti-bhäryäù | anyäç ca striyaù ||4||

pratyujjagmuù praharñeëa präëaà tanva ivägatam |
abhisaìgamya vidhivat pariñvaìgäbhivädanaiù ||5||

präëaà tanva iveti kutaçcin mürcchädi-doñataù präëe 'vasanne sati tanvaù karäìghryädayoù niçceñöä bhavanti punas tasminn ävirbhüte yathottiñöhanti tadvat ||5||

mumucuù prema-bäñpaughaà virahautkaëöhya-kätaräù |
räjä tam arhayäà cakre kåtäsana-parigraham ||6||

viraheëa yadotkaëöhyaà tena kätarä vivaçäù ||6||

taà bhuktavantaà viçräntam äsénaà sukham äsane |
praçrayävanato räjä präha teñäà ca çåëvatäm |7||

taà viduram ||7||

yudhiñöhira uväca
api smaratha no yuñmat-pakña-cchäyä-samedhitän |
vipad-gaëäd viñägnyäder mocitä yat samätåkäù ||8||

pakñiëo hy apatyäni yathätisnehena pakña-cchäyayä vardhayanti tadvad yuñmat-pakña-päta-ccäyayä samedhitän vardhitän no Śsmän kià smaratha | samedhitatvam evam äha | vipad-gaëädyasyän mocitäù smaù ||8||

kayä våttyä vartitaà vaç caradbhiù kñiti-maëòalam |
térthäni kñetra-mukhyäni sevitänéha bhütale ||9||

vo yuñmabhiù kayä våttyä vartitaà deha-våttiù kåtä | käni ca térthädéni sevitänéti ||9||

bhavad-vidhä bhägavatäs tértha-bhütäù svayaà vibho |
térthé-kurvanti térthäni sväntaù-sthena gadäbhåtä ||10||

bhavatäà ca térthäöanaà na svärthaà kintu térthänugrahärtham ity äha — bhavad-vidhä iti | malina-jana-saàparkeëa malinäni térthäni santaù punaù svayaà térthé-kurvanti | sväntaà manas-tat-sthena | svasyäntaù sthiteneti vä ||10||

api naù suhådas täta bändhaväù kåñëa-devatäù |
dåñöäù çrutä vä yadavaù sva-puryäà sukham äsate ||11||

api kià sukham äsate bhavadbhiù kväpi dåñöäù çrutä vä ||11||

ity ukto dharma-räjena sarvaà tat samavarëayat |
yathänubhütaà kramaço vinä yadu-kula-kñayam ||12||

nanv apriyaà durviñahaà nåëäà svayam upasthitam |
nävedayet
 sakaruëo duùkhitän drañöum akñamaù ||13||

yadu-kula-kñayävarëane käraëam äha — nanv iti ||13|| 

kaïcit kälam athävätsét sat-kåto devavat sukham
 |
bhrätur jyeñöhasya çreyas-kåt sarveñäà sukham ävahan ||14||

çreyas-kåt tattvam upadiçan ||14||

abibhrad aryamä daëòaà yathävad agha-käriñu |
yävad dadhära çüdratvaà çäpäd varña-çataà yamaù ||15||

nanu çudro 'sau katham upadiçet | na hy asau çüdraù kintu yamas tad-rüpeëäsét | kià tatra käraëaà yame cäträgate 'mutra ko daëòa-dhara ity apekñäyäm äha — abibhrad iti | dhåtavän ity arthaù | mäëòavyasya çäpät | tathähi | kvacic corän anu dhävanto räja-bhaöä mäëòavyasya åñes tapaç carataù samépe tän saàpräpya tena saha nibadhyanéya räjïe nivedya tadäjïayä sarvän çülam äropayäm äsuù |  tato räjo tam åñià jïätvä çüläd avatärya prasädayäm äsa | tato munir yamaà gatvä kupita uväca kasmäd ahaà çülam äropita iti | tenoktaà tvaà bälye çalabhaà kuçägreëävidhya kréòitavän iti | tac chrutvä mäëòavyas taà çaçäpa | bälye 'jänato me mahäntaà daëòaà yatas tvaà käritavän ataù çüdro bhaveti ||14||  

yudhiñöhiro labdha-räjyo dåñövä pautraà kulan-dharam |
bhrätåbhir loka-päläbhair mumude parayä çriyä ||16||

idänéà räjyasyäpakarñaà nirüpayitum utkarñaà nigamayati — yudhiñöhira iti | kulan-dharaà vaàça-dharam ||16||

evaà gåheñu saktänäà pramattänäà tad-éhayä |
atyakrämad avijïätaù kälaù parama-dustaraù |||17||

tad-éhayä gåha-vyäpäreëa pramattänäm | atyakramäd äyuù-kälo 'tikräntaù | yadvä tän abhyabhavad ity arthaù ||17||

viduras tad
 abhipretya dhåtaräñöram abhäñata |
räjan nirgamyatäà çéghraà paçyedaà bhayam ägatam ||18||

abhipretya jïätvä ||18||

pratikriyä na yasyeha kutaçcit karhicit prabho |
sa eña bhagavän kälaù sarveñäà naù samägataù ||19||

nanu tad-pratékäraù kriyatäà kià nirgamanena taträha — pratikriyeti | sarveñäm iti | yaiù pratikartavyaà teñäm apéty arthaù ||19||

yena caiväbhipanno 'yaà präëaiù priyatamair api |
janaù sadyo viyujyeta kim utänyair dhanädibhiù ||20||

kathaà dhanädi-viyogaù soòhuà çakyo 'ta äha — yena ceti | abhipanno 'bhigrastaù ||20||

pitå-bhrätå-suhåt-puträ hatäs te vigataà vayam |
ätmä ca jarayä grastaù para-geham upäsase ||21||

aträvasthänam atidainyam iti darçayan vairägyam utpädayati — pitå-bhrätr iti saptabhiù | ätnä ca dehaù ||21||

aho mahéyasé jantor jévitäçä yathä bhavän |
bhémenävarjitaà
 piëòam ädatte gåha-pälavat ||22||

yena puträ hatäs tena bhémena dattaà piëòaà gåha-päla iva | gåha-pälaù çvä ||22||

agnir nisåñöo dattaç ca garo däräç ca düñitäù |
håtaà kñetraà dhanaà yeñäà tad-dattair asubhiù kiyat ||23||

nisåñöaù prakñiptaù | garo viñam | düñitä avamatäù tad-dattair annädibhir labdhair asubhiù kiyat prayojanam | na kiàcid ity arthaù ||23||

tasyäpi tava deho 'yaà kåpaëasya jijéviñoù |
paraity anicchato jérëo jarayä väsasé iva ||24||

tasyäpi tavaivaà dainyam anubhavato 'pi paraiti kñéyate | ata eva bhaveti ||24||

gata-svärtham imaà dehaà virakto mukta-bandhanaù |
avijïäta-gatir jahyät sa vai dhéra udähåtaù ||25||

kiàlakñaëo dhéra ity apekñäyäm äha | gata-svärthaà yaço-dharmädi-çünyam | mukta-bandhanas tyaktäbhimänaù | kva gata ity avijïätä gatir yasya | sa dhéraù | präpta-duùkhasya svayaà sahanena mukti-präpteù ||25||

yaù svakät parato veha jäta-nirveda ätmavän |
hådi kåtvä harià gehät pravrajet sa narottamaù ||26||

narottamas tu tataù präg eva kåta-pratékäraù | svakät svata eva | parataù paropadeçato vä ||26||

athodécéà diçaà yätu svair ajïäta-gatir bhavän |
ito 'rväk präyaçaù kälaù puàsäà guëa-vikarñaëaù ||27||

tvaà tu narottamo näbhüù, ata idänéà dhéro bhavety äha — atheti | arväg arväcénaù | eñyann ity arthaù | guëän dhairya-dayädén vikarñaty äcchinattéti tathä ||27||

evaà räjä vidureëänujena 
prajïä-cakñur bodhita äjaméòhaù |
chittvä sveñu sneha-päçän draòhimno 
niçcakräma bhrätå-sandarçitädhvä ||28||

äjaméòho 'jaméòha-vaàça-jaù | prajïä-cakñur andhaù | evaà bodhitaù san | draòhimnaç citta-däròhyät | bhräträ sandarçito 'dhvä bandha-mokñayor märgo yasya saù ||28||

patià prayäntaà subalasya putré
pati-vratä cänujagäma sädhvé |
himälayaà nyasta-daëòa-praharñaà
manasvinäm iva sat samprahäraù ||29||

subalasya putré gändhäré sädhvé suçélä himälayaà prayäntaà patim anujagäma | nanu kathaà sä sukumäré himädi-duùkha-bahulaà himavantaà gatäta äha | nyasta-daëòänäà praharño yasmiàs tam | duùkham api keñäàcit praharña-hetur bhavatétt atra dåñöäntaù | manasvinäà çüräëäà yuddhe saàs tévraù saàprahäro yathä | päöhäntare sat-saàprahäraà yuddhaà yatheti ||29||

ajäta-çatruù kåta-maitro hutägnir
viprän natvä tila-go-bhümi-rukmaiù |
gåhaà praviñöo guru-vandanäya
na cäpaçyat pitarau saubaléà ca ||30||

krtaà maitraà mitra-daivatyaà sandhyä-vandanaà yena | natvä saàpüjya | pitarau vidura-dhåtäñörau ||30|||

tatra saïjayam äsénaà papracchodvigna-mänasaù |
gävalgaëe kva nas täto våddho hénaç ca netrayoù ||31||

he gävalgaëe gavalgaëasya putra saïjaya ||31||

ambä ca hata-puträrtä pitåvyaù kva gataù suhåt |
api mayy akåta-prajïe hata-bandhuù sa-bhäryayä |
äçaàsamänaù çamalaà gaìgäyäà duùkhito 'patat ||32||

akåta-prajïe manda-matau | çamalam aparädham äçaàsamäna äçaìkamänaù | bhäryayä saha ||32||


pitary uparate päëòau sarvän naù suhådaù çiçün |
arakñatäà vyasanataù pitåvyau kva gatäv itaù ||33||

yävarakñatäà tau | itaù sthänät ||33||

süta uväca
kåpayä sneha-vaiklavyät süto viraha-karçitaù |
ätmeçvaram acakñäëo na pratyähätipéòitaù ||34||

kåpayä sneha-vaiklavyäc cätipéòita ätmeçvaraà dhåtaräñtram apaçyan | viraha-karçitaç ca sütaù saïjayo na praty uttaram äha ||34||

vimåjyäçrüëi päëibhyäà viñöabhyätmänam ätmanä |
ajäta-çatruà pratyüce prabhoù pädäv anusmaran ||35||

ätmanä buddhyätmanaà mano viñöabhya dhairya-yuktaà kåtvä |prabhor dhåtaräñörasya ||35||

saïjaya uväca
nähaà veda vyavasitaà pitror vaù kula-nandana |
gändhäryä vä mahä-bäho muñito 'smi mahätmabhiù ||36||

gändhäryäç ca |  vyavasitaà niçcitam |yato muñito vaïcito sméti ||36||

athäjagäma bhagavän näradaù saha-tumburuù |
pratyutthäyäbhivädyäha sänujo 'bhyarcayann iva ||37||

evaà kiàcit kälaà çocati tasminn atha närada äjagäma | aträsti kvacit pustake päöhäntaraà
 tad ullaìghya yathä-sampradäyaà vyäkhyäyate | çoka-vegäd abhyarcayann iväha räjä natv abhyarcayat |

çokäkräntaù kåpäviñöaù çraddhayä rahitaù pumän |
guru-deva-dvijäténäà püjanaà na samäcaret || 

iti småteù ||37||

yudhiñöhira uväca
nähaà veda gatià pitror bhagavan kva gatäv itaù |
ambä vä hata-puträrtä kva gatä ca tapasviné |

karëadhära iväpäre bhagavän päradarçakaù ||38||


nähaà veda vedmi | tapasviné duùkha-yuktä | apäre çokärëave bhagaväàs tam eva päradarçakaù | ato brühéti çeñaù ||38||

athäbabhäñe bhagavän närado muni-sattamaù |
mä kaïcana çuco räjan yad éçvara-vaçaà jagat ||39||

ädäv eva yathä-våtta-kathane çokena mürcchitaù pated iti prathamaà tävac chokam upaçamayati | kaïcana mä çuco mäçocaù | na kevalaà tän eva | yad yasmäd éçvarädhénaà jagat ||39||

lokäù sapälä yasyeme vahanti balim éçituù |
sa saàyunakti bhütäni sa eva viyunakti ca ||40||

tad eväha —lokä iti | saàyunakti saàyojayati | viyunakti viyojayati ca ||40||

yathä gävo nasi protäs tantyäà baddhäç ca dämabhiù |
väk-tantyäà nämabhir baddhä vahanti balim éçituù ||42||

gavo balévardä nasi näsikäyäà protäs tantyäà dérgha-tantyäà dämabhir baddhäù svämino balià vahanti yathä | evaà väk-tantyäà kartavyäkartavya-vidhäyaka-veda-lakñaëäyäà nämabhir brahmacäréty-ädi-varëäçräma-lakñaëair baddhäù parameçvarasya balià tena preritäù sarve vahantéty arthaù ||41||

yathä kréòopaskaräëäà saàyoga-vigamäv iha |
icchayä kréòituù syätäà tathaiveçecchayä nåëäm ||42||

pravåttau päratantryam uktvä saàyoga-viyogayor apy äha — yatheti | kréòopaskäräëäà kréòä-sädhanänäà  (däru-racita-meñädénäm) ||42||

yan manyase dhruvaà lokam adhruvaà vä na cobhayam |
sarvathä na hi çocyäs te snehäd anyatra mohajät ||43||

éçvarädhénatvän na çokaù kärya ity uktam | çoka-tattve ca vicäryamäëo nirviñayo 'yaà çoka ity äha | yadyapi lokaà janaà dhruvaà jéva-rüpeëa | adhruvaà deha-rüpeëa | na ceti | na dhruvam näpy adhruvam | çuddha-brahmarüpeëänirvacanéyatvena vä ubhayaà cij-jaòäàçataù | sarvathä caturñv api pakñeñu te piträdayo na çocyäù | snehäd anyatra | sneha eva kevalaà çoka-hetuù sa cäjïäna-müla ity arthaù ||43||

tasmäj jahy aìga vaiklavyam ajïäna-kåtam ätmanaù |
kathaà tv anäthäù kåpaëä varteraàs te ca mäà vinä
 ||44||

tasmän mäà vinä kathaà te varterann ity ätmano manaso vaiklavyaà vyäkaulatäà tyaja ||44||

käla-karma-guëädhéno deho 'yaà päïca-bhautikaù |
katham anyäàs tu gopäyet sarpa-grasto yathä param ||45||

tatra tvad-dehatas teñäà våttir etat tävan nästéty äha | kälo guëa-kñobhakaù | karma janma-nimittam | guëä upädänam | tad-adhénaù päïcabhautiko jaòas tad-vibhäge näçaväàç ca | sarpa-grasto 'jagara-gilito yathänyaà na rakñati tadvat ||45||

ahastäni sahastänäm apadäni catuñ-padäm |
phalgüni tatra mahatäà jévo jévasya jévanam ||46||

éçvareëa våttiç ca sarvataù sulabhaivety äha | ahastäni paçv-ädéni | upadäni tåëädéni | tatra teñv ahastädiñv api phalgüny alpäni | evaà jévaù sarvo 'pi jévasya sarvasya jévanaà jévikä | etenaiva sarvato måtyu-gräsatvaà coktam ||46||

tad idaà bhagavän räjann eka ätmätmanäà sva-dåk |
antaro 'nantaro bhäti paçya taà mäyayorudhä ||47||

moha-nivåtty-arthaà dvaitasyävastutvam äha | tad idam ahasta-sahastädi-rüpaà jagat | sva-dåg bhagavän eva na tataù påthak | sa caika eva na tu nänä | nanu sajätéya-vijätéya-bhede pratyakñe kuta etat taträha | ätmanäà bhoktèëäm ätmä svarüpam | ato na sajätéya-bhedaù | antaro 'nantaraç ca antar bahiç ca bhoktå-bhogya-rüpaç ca bhäti | ato na vijätéya-bhedo 'pi | nanv ekaù kathaà tathä pratéyate 'ta äha | mäyayä bahudhä bhäti taà paçyeti ||47||

so 'yam adya mahäräja bhagavän bhüta-bhävanaù |
käla-rüpo 'vatérëo 'syäm abhäväya sura-dviñäm ||48||

kväsäv astédåço mahä-mäyävé, dvärakäyäm ity äha — so 'yam iti | asyäà bhümyäm | abhaväya näçäya ||48||

niñpäditaà deva-kåtyam avaçeñaà pratékñate |
tävad yüyam avekñadhvaà bhaved yävad iheçvaraù ||49||

tarhi çré-kåñëo 'trästéty atraivästhäà mä kåthä ity äha | tac ca devänäà käryaà tena niñpäditaà, kevalam açeñaà pratékñyate | yadu-kula-kñayam iti hådi-stham | tato nijaà dhäma yäsyati tato yüyam api gacchatety arthaù | tac ca bhütam api viduravad eva nävarëayat ||49||

dhåtaräñöraù saha bhräträ gändhäryä ca sva-bhäryayä |
dakñiëena himavata åñéëäm äçramaà gataù ||50||

tad eva çokam ästhäà ca nivärya jijïäsave tasmai yathä-våttaà kathayati — dhåtaräñöra iti ñaòbhiù | himavato dakñiëe bhäge ||50||

srotobhiù saptabhir yä vai svardhuné saptadhä vyadhät |
saptänäà prétaye nänä
 sapta-srotaù pracakñate ||51||

tad api kutrety äha — srotobhir iti | yä vai prasiddhä svardhuné sä ätmänaà yatra saptadhä vyadhät | kim artham | nänä påthak saptabhiù srotobhiù pravähaiù saptänäm åñéëäà pratéyate | ataeva tat térthaà sapta-sroto vadanti ||51||

snätvänusavanaà tasmin hutvä cägnén yathä-vidhi |
ab-bhakña upaçäntätmä sa äste vigataiñaëaù ||52||

tatra tena kåtam añöäìga-yogam äha —snätveti caturbhiù | tatra snänaà homo 'b-bhakñaëaà ceti niyamä uktäù |  bhakña-sthäne apäà svékäräd ab-bhakñaù | upaçänta ätmä yasya saù | vigatäù puträdy-eñaëä yasmäd iti yamä uktäù ||52||

jitäsano jita-çväsaù pratyähåta-ñaò-indriyaù |
hari-bhävanayä dhvasta-rajaù-sattva-tamo-malaù ||53||

jitäsana ityädinä äsana-präëäyäma-pratyähärä uktäù | hari-bhävanayeti dhäraëoktä | dhvastä rajaù-sattva-tamo-rüpä malä yasyeti phalato dhyänam uktam ||53||

vijïänätmani saàyojya kñetrajïe praviläpya tam |
brahmaëy ätmänam ädhäre ghaöämbaram ivämbare ||54||

samädhim äha — vijïäneti dväbhyäm | ätmänaà mano 'haìkäräspadaà sthüla-dehäd viyojya vijïänätmany buddhau saàyojyaiké-kåtya taà ca vijïänätmänaà dåñyäàçäd viyojya kñetra-jïe drañöari praviläpya taà ca kñetra-jïaà drañör-aàçäd viyojyädhäre äçraya-saàjïe brahmaëi praviläpya | ghaöämbaraà ghaöopädher viyojya yathä mahäkäçe praviläpyate tadvat ||54||

dhvasta-mäyä-guëodarko niruddha-karaëäçayaù |
nivartitäkhilähära äste sthäëur
 iväcalaù ||56||

vyutthänäbhävam äha — dhvasteti | antar guëa-kñobhäd vä bahir indriya-vikñepäd vä vyutthänaà bhavet, tad ubhayaà tasya nästi | yato dhvasto mäyä-guëänäm udarka uttara-phalaà väsanä yasya saù | niruddhäni karaëäni cakñur-ädény äçayo manaç ca yasya saù | ataeva nivartito 'khila ähäro bhojyam indriyair viñayäharaëaà vä yena saù | sthäëur iva niçcala äste ||55||

tasyäntaräyo maiväbhüù sannyastäkhila-karmaëaù |
sa vä adyatanäd räjan parataù païcame 'hani |
kalevaraà häsyati svaà tac ca bhasmé-bhaviñyati ||56||

tathä-bhm apy änetum udyataà praty äha — tasyeti | antaräyo vighnaù | maiväbhür ity aò-ägamaç chändasaù | darçanam api tävat kuryäm ity udyataà praty äha | sa vai adyatamäd ahnaù parata uttaratra | svaà svädhénaà | tarhi tad-dähärthaà gamiñyämi nety äha tac ceti ||56||

dahyamäne 'gnibhir dehe patyuù patné sahoöaje |
bahiù sthitä patià sädhvé tam agnim anu vekñyati ||57||

tarhi gändhäryänayanäya gamiñyämi nety äha | patyur dehe sahoöaje parëa-çälä-sahite yogägninä saha gärhapaty-ädibhir dahyamäne tasya patné bahiù sthitä saté taà patim anv agnià vekñati pravekñyati ||57||

viduras tu tad äçcaryaà niçämya kuru-nandana |
harña-çoka-yutas tasmäd gantä tértha-niñevakaù ||58||

tarhi viduränayanärthaà gantavyam eva nety äha | viduras tu tan niçämya dåñövä bhrätuù sugatyä harñas tan-måtyunä çokaç ca täbhyäà yuktas tasmät sthänät térthäni sevituà gantä gamiñyati ||58||

ity uktväthäruhat svargaà näradaù saha-tumburuù |
yudhiñöhiro vacas tasya hådi kåtväjahäc chucaù ||59||

iti çrémad-bhägavate mahä-puräëe prathama-skandhe trayodaço 'dhyäyaù ||13||

çucaù çokän ||59||

iti çrémad-bhägavate mahä-puräëe prathama-skandhe
bhävärthäkhya-dépikäyäà öékäyäà trayodaço 'dhyäyaù ||13||

atha caturdaço 'dhyäyaù

caturdaço tv ariñöäni dåñövä räjä viçaìkitaù |
açåëod arjunät kåñëa-tirodhänam atéryate ||

süta uväca
samprasthite dvärakäyäà jiñëau bandhu-didåkñayä |
jïätuà ca puëya-çlokasya kåñëasya ca viceñöitam ||1||

kåñëasya ceti ca-käreëäbhipräyaà ca jïätum ||1||

vyatétäù katicin mäsäs tadä näyät tato 'rjunaù |
dadarça ghora-rüpäëi nimittäni kurüdvahaù ||2||

katicit sapta | tadä kälätikrame 'pi tato dvärakäto näyät nägataù | nimittäny utpätän | kurüdvaho yudhiñöhiraù ||2||

kälasya ca gatià raudräà viparyastartu-dharmiëaù |
päpéyaséà nåëäà värtäà krodha-lobhänåtätmanäm ||3||

raudräà ghoräà | tad eväha | viparyastä åtu-dharmä yasmiàs tasya | värtäà jévikäà | krodha-lobhänåtair yukta ätmä yeñäm ||3||

jihma-präyaà vyavahåtaà çäöhya-miçraà ca sauhådam |
pitå-mätå-suhåd-bhrätå-dampaténäà ca kalkanam ||4||

jihma-präyaà kapaöa-bahulam | vyavahåtaà vyavahäram | çäöhyaà vaïcanaà tan-miçraà sauhådaà sahkyam | pitr-ädénäà sva-pratiyogibhiù kalkanaà kalahädi ||4||

kanyä-vikrayiëäà tätaà sutaà pitror apoñakam |
brähmaëän veda-vimukhän çüdrän vai brahma-vädinaù ||

nimittäny atyariñöäni käle tv anugate nåëäm |
lobhädy-adharma-prakåtià dåñövoväcänujaà nåpaù ||5||

atyariñöäny atyantam açubhäni dåñövä | nåëäà lobhädy-adharma-prakåtià ca dåñövä | anujaà bhémam ||5||

yudhiñöhira uväca
sampreñito dvärakäyäà jiñëur bandhu-didåkñayä | 
jïätuà ca puëya-çlokasya kåñëasya ca viceñöitam ||6||

gatäù saptädhunä mäsä bhémasena tavänujaù |
näyäti kasya vä hetor nähaà vededam aïjasä ||7||

veti vitarke | kasmäd dhetor näyätéty äha na vedmi ||7||

api devarñiëädiñöaù sa kälo 'yam upasthitaù |
yadätmano 'ìgam äkréòaà bhagavän utsisåkñati ||8||

api kim | yadä ätmana äkréòaà kréòä-sädhanam aìgaà manuñya-näöyam utsrañöum icchati sa kälaù präptaù ||8||

yasmän naù sampado räjyaà däräù präëäù kulaà prajäù |
äsan sapatna-vijayo lokäç ca yad-anugrahät ||9||

asmäkaà sarva-puruñärthatve hetuù çré-kåñëo 'tas tad-viyogaà vinäniñöaà na syäd ity äçayenäha | yasmäd çré-kåñëäd dhetoù | etac copariñöäd arjunaù spañöé-kariñyati | lokäç ca yajïa-karaëänurüpä yasyänugrahät ||9||

paçyotpätän nara-vyäghra divyän bhaumän sa-daihikän |
däruëän çaàsato 'düräd
 bhayaà no buddhi-mohanam ||10||

adürät saànihitam | no 'smäkam | äçaàsata utpätän ||10||

ürv-akñi-bähavo mahyaà sphuranty aìga punaù punaù |
vepathuç cäpi hådaye äräd däsyanti vipriyam ||11||

daihikän äha — ürv iti | ürv-ädayo vämäù sphuranti | vepathuù kampaç ca hådaye vartate | ete mahyam ärät sannihitaà vipriyaà däsyanti ||11||

çivaiñodyantam ädityam abhirauty analänanä |
mäm aìga särameyo 'yam abhirebhaty abhéruvat ||12||

bhaumän äha särdhais tribhiù | çivä kroñöré udyantaà ädityam abhirauty udyat-süryäbhimukhaà kroçati | analänanä aghià mukhena vamanté | aìga he bhéma | mäm abhilakñya särameyaù çväbhirauti plutaà bhañati | abhéruvan niùçaìkam ||12||

çastäù kurvanti mäà savyaà dakñiëaà paçavo 'pare |
vähäàç ca puruña-vyäghra lakñaye rudato mama ||13||

çastä gavädayo mäà svayaà vämaà kurvanti | apare gardabhädyäù pradakñiëaà kurvanti | vähän açvän ||13||

måtyu-dütaù kapoto 'yam ulükaù kampayan manaù |
pratyulükaç ca kuhvänair
 anidrau çünyam icchataù ||14||

ayaà kapoto måty-düto måtyu-sücakaù | ulüko ghükaù | pratyülukas tat-pratipakño dhükaù käko vä | kuhvänaiù kutsita-çabdair viçvaà çünyaà kartum icchataù 
||14||

dhümrä diçaù paridhayaù kampate bhüù sahädribhiù |
nirghätaç ca mahäàs täta säkaà ca stanayitnubhiù ||15||

dhümrä dhümarä diçaù paridhayo 'gnim eva lokam ävåëvanti | divyän äha särdhäbhyäm | nirghäto nirabhra-vajra-pätaù | stanayitnavo 'tra garjitäni taiù saha ||15||

väyur väti khara-sparço rajasä visåjaàs tamaù |
asåg varñanti jaladä bébhatsam iva sarvataù ||16||

tamo viçeñeëa såjan | asåg raktam ||16||

süryaà hata-prabhaà paçya graha-mardaà mitho divi |
sa-saìkulair bhüta-gaëair jvalite iva rodasé ||17||

grahäëäà mardaà yuddham | bhütä rudränucaräs teñäà gaëaiù saìkulair vyämiçraiù präëibhiù sahitaiù | rodasé dyäväpåthivyau jvalite pradépte iva ca paçyati ||17||

nadyo nadäç ca kñubhitäù saräàsi ca manäàsi ca |
na jvalaty agnir äjyena kälo 'yaà kià vidhäsyati ||18||

punar bhaumän äha — nadya iti särdhais tribhiù | präëinäà manäàsi ca ||18||

na pibanti stanaà vatsä na duhyanti ca mätaraù |
rudanty açru-mukhä gävo na håñyanty åñabhä vraje ||19||

duhyantéti karma-kartary ärñam | na prasnuvantéty arthaù ||19||

daivatäni rudantéva svidyanti hy uccalanti ca |
ime jana-padä grämäù purodyänäkaräçramäù |
bhrañöa-çriyo niränandäù kim aghaà darçayanti naù ||20||

daivatäni pratimäù | aghaà duùkham ||20||

manya etair mahotpätair nünaà bhagavataù padaiù |
ananya-puruña-çrébhir
 hénä bhür hata-saubhagä ||21||

etair mahotpätaiù kä | na vidyate 'nyeñu puruñeñu çrér vjräìkuçädi-çobhä yeñäà tair bhagavataù padair hénä bhür ity ahaà manye ||21||

iti cintayatas tasya dåñöäriñöena cetasä |
räjïaù pratyägamad brahman yadu-puryäù kapi-dhvajaù ||22||

tasya räjïa ity evaà dåñöäny ariñöäni yena tena cetasä cintayantaù sataù ||22||

taà pädayor nipatitam ayathäpürvam äturam |
adho-vadanam ab-bindün såjantaà nayanäbjayoù ||23||

ayathäpürvaà nipatitam | tad eväha — äturam ityädi | apäà bindün açrüëi netrebhyäà visåjantam ity arthaù ||23||

vilokyodvigna-hådayo vicchäyam anujaà nåpaù |
påcchati sma suhån-madhye saàsmaran näraderitam ||24||

udviganaà kampitaà hådayaà yasya saù | vicchäyaà vigata-käntim ||24||

yudhiñöhira uväca
kaccid änarta-puryäà naù sva-janäù sukham äsate |
madhu-bhoja-daçärhärha- sätvatändhaka-våñëayaù ||25||

svajanä bändhaväù ||25||

çüro mätämahaù kaccit svasty äste vätha märiñaù |
mätulaù sänujaù kaccit kuçaly änakadundubhiù ||26||

kià vakñyatéti çaìkyä vyavahita-krameëa påcchati — çüra ity ädinä | märiño manyo mätämahaù çüro näma yädavaù kuntyäù pitä | änaka-dundubhir vasudevaù ||26||

sapta sva-säras tat-patnyo mätulänyaù sahätmajäù |
äsate sasnuñäù kñemaà devaké-pramukhäù svayam ||27||

svasäraù parasparam | vasudeva-kñameëa täsäm api kñemaà påñöam eva, tathäpi påthak påcchati — svayam iti ||27||

kaccid räjähuko jévaty asat-putro 'sya cänujaù |
hådékaù sasuto 'krüro jayanta-gada-säraëäù ||28||

ähuka ugrasenaù | asan putro yasya | ata eva jéva-mätram eva påñöam | anujaç ca devakaù | hådékaù sutaù kåtavarmä | jayantädayaù kåñëa-bhrätaraù ||

äsate kuçalaà kaccid ye ca çatrujid-ädayaù |
kaccid äste sukhaà rämo bhagavän sätvatäà prabhuù ||29||

pradyumnaù sarva-våñëénäà sukham äste mahä-rathaù |
gambhéra-rayo 'niruddho vardhate bhagavän uta ||30||

sarva-våñëénäà madhye mahärathaù | gambhéra-rayo yuddhe mahä-vegaù | vardhate modata ity arthaù ||30||

suñeëaç cärudeñëaç ca sämbo jämbavaté-sutaù |
anye ca kärñëi-pravaräù saputrä åñabhädayaù ||31||

kåñëasyäpatyäni kärñëayas teñäà pravaräù ||31||


tathaivänucaräù çaureù çrutadevoddhavädayaù |
sunanda-nanda-çérñaëyä ye cänye sätvatarñabhäù ||32||

sunanda-nandanau çérñëyau mukhyau yeñäàte ||32||

api svasty äsate sarve räma-kåñëa-bhujäçrayäù |
api smaranti kuçalam asmäkaà baddha-sauhådäù ||33||

bhagavän api govindo brahmaëyo bhakta-vatsalaù |
kaccit pure sudharmäyäà sukham äste suhåd-våtaù ||34||

bhagavati sukham ästa iti praçnasyänaucityam äçaìkyäha — pura ity ädi ||34||

maìgaläya ca lokänäà kñemäya ca bhaväya ca |
äste yadu-kulämbhodhäv ädyo 'nanta-sakhaù pumän ||35||

bhagavato 'trävasthäne hi lokänäà maìgalaà nänyathety äçayenäha caturbhiù | maìgaläya çubhäya | kñemäya labdha-pälanäya | bhaväyodbhaväya | ananta-sakho bala-bhadra-sahäyaù ||35||

yad-bähu-daëòa-guptäyäà sva-puryäà yadavo 'rcitäù |
kréòanti paramänandaà mahäpauruñikä iva ||36|| 

arcitäù sarvaiù püjitäù | paramänandaà yathä bhavati tathä | mahä-puruño viñëus tadéyä mahäpauruñikä vaikuëöha-näthänucarä iva ||36||

yat-päda-çuçrüñaëa-mukhya-karmaëä 
satyädayo dvy-añöa-sahasra-yoñitaù |
nirjitya saìkhye tri-daçäàs tad-äçiño
haranti vajräyudha-vallabhocitäù ||37||

yasya päda-çuçrüñaëam eva mukhyaà tapa-ädibhyaù çreñöhaà yat karma tena | satyabhämädayaù saìkhye yuddhe çré-kåñëa-balena tri-daçä devän nirjitya | tad-äçiño deva-bhogyän pärijätädén | vajräyudhasya vallabhä çacé tasyä ucitäù ||37||

yad-bähu-daëòäbhyudayänujévino
yadu-pravérä hy akutobhayä muhuù |
adhikramanty aìghribhir
 ähåtäà balät
sabhäà sudharmäà sura-sattamocitäm ||38||

yad-bähu-daëòa-prabhävopajévinaù sudharmäm aìghribhir adhikramanti sa govindaù sukham äste iti gata-païcama-çlokenänvayaù ||38||

kaccit te 'nämayaà täta bhrañöa-tejä vibhäsi me |
alabdha-mäno 'vajïätaù kià vä täta ciroñitaù ||39||

idänéà tasyaiva kuçalaà påcchati — kaccid iti ñaòbhiù | anämayam ärogyam | na labdho mäno yena bandhubhyaù sakäçät | kiàvä taiù pratyutävajïätas tiras-kåtaù | yataç ciroñito bahu-kälaà tatra sthitaù ||39||

kaccin näbhihato 'bhävaiù çabdädibhir amaìgalaiù |
na dattam uktam arthibhya äçayä yat pratiçrutam ||40||

abhävair iti chedaù | prema-çünyaiù | amaìgalaiù puruñaiù çabdädibhir näbhihato na täòito 'sti kim | yadvä arthibhyaù kim api däsyäméti noktaà kim | yadvä äçayä saha yathä äçä bhavati tathä däsyäméti pratiçrutaà yat tan na dattaà kià ||40||

kaccit tvaà brähmaëaà bälaà gäà våddhaà rogiëaà striyam |
çaraëopasåtaà sattvaà nätyäkñéù çaraëa-pradaù ||41||

anyadvä çaraëägataà satvvaà präëi-mätraà na tyaktavän asi kim | yatas tvaà pürvaà çaraëa-prada äçraya-pradaù ||41||

kaccit tvaà nägamo 'gamyäà gamyäà väsat-kåtäà striyam |
paräjito vätha bhavän nottamair näsamaiù pathi ||42||

agamyäm iti chedaù |ninditäà striyaà nägamaù kià na gatavän asi | asat-kåtäà malaina-vasträdinä nägamaù kim | nottmair anutammair samair ity arthaù | asamair adhamair vä kià na paräjito 'séty arthaù ||42||

api svit paryabhuìkthäs tvaà sambhojyän våddha-bälakän |

jugupsitaà karma kiïcit kåtavän na yad akñamam ||43||

saàbhojanärhän våddhän bälakäàç ca kiàsvit paryabhuìkthäù tyaktvä bhuktavän asi kim | akñamaà kartum ayogyaà yat tan na kåtavän asi kim ||43||

kaccit preñöhatamenätha hådayenätma-bandhunä |
çünyo 'smi rahito nityaà manyase te 'nyathä na ruk ||44||

iti çrémad-bhägavate mahä-puräëe prathama-skandhe

yudhiñöhira-vitarko näma caturdaço 'dhyäyaù ||14||

nityaà sadä preñöhatam eva hådaye näntar-aìgeëa sva-bandhunä çré-kåñëena rahitaù çünyo 'sméti manyase | anyathä te ruk manaù-péòä na ghaöeta ||44||

iti çrémad-bhägavate mahä-puräëe prathama-skandhe
bhävärthäkhya-dépikäyäà öékäyäà caturdaço 'dhyäyaù ||14||

atha païcadaço 'dhyäyaù

kali-praveçam älakñya dhuraà nyasya parékñiti |
äruroha nåpaù svargam iti païcadaçe 'bravét ||

süta uväca
evaà kåñëa-sakhaù kåñëo bhräträ räjïä vikalpitaù |
nänä-çaìkäspadaà rüpaà kåñëa-viçleña-karçitaù ||1||

kåñëo 'rjunaù ävikalpita iti chedaù | nänä-çaìkäspadaà rüpam älakñya vikalpita ity arthaù | pratibhäñituà näçaknod ity uttareëänvayaù | tatra hetavaù — kåñëa-viçleñeëa karçitaù kåçaù kåtaù ||1|| 

çokena çuñyad-vadana-håt-sarojo hata-prabhaù |
vibhuà tam evänusmaran näçaknot pratibhäñitum ||2||

çokena hetunä | vadanaà ca håc ca te eva saroje | çuñyaté vadana-håt saroje yasya saù | hatä prabhä tejo yasya saù ||2||

kåcchreëa saàstabhya çucaù päëinämåjya netrayoù |
parokñeëa samunnaddha-praëayautkaëöhya-kätaraù ||3||

çucaù çokäçrüëi yäny udgacchanti täni netrayor eva saàstabhya galitäni ca päëinä ämåya parokñeëa darçanägocareëa çré-kåñëena hetunä samunnaddham adhikaà yat-premautkaëöhyaà tena kätaro vyäkulaù san nåpam ity ähety uttareëänvayaù ||3||

sakhyaà maitréà sauhådaà ca särathyädiñu saàsmaran |
nåpam agrajam ity äha bäñpa-gadgadayä girä ||4||

sakhyaà hitaiñitäm | maitrém upakäritäm | sauhådaà suhåttvaà cät saàbandhitäà ca | bäñpeëa kaëöhävarodhäd gadgadayä ||4||

arjuna uväca
vaïcito 'haà mahä-räja hariëä bandhu-rüpiëä |
yena me 'pahåtaà tejo deva-vismäpanaà mahat ||5||

yena mäà vaïcayatä | devän vismäpayati yat ||5||

yasya kñaëa-viyogena loko hy apriya-darçanaù |
ukthena rahito hy eña måtakaù procyate yathä ||6||

yasya kñaëa-viyogenety ädi yac-chabdänäà tena äham adya muñita iti saptama-çloka-sthena tac-chabdena sambandhaù | priyasyäpy apriyatve dåñöäntaù — ukthena präëena | eña piträdiù ||6|| 

yat-saàçrayäd drupada-geham upägatänäà 
räjïäà svayaàvara-mukhe smara-durmadänäm |
tejo håtaà khalu mayäbhihataç ca matsyaù
sajjékåtena dhanuñädhigatä ca kåñëä ||7||

çré-kåñëopakärän anusmarati — yad-saàçrayäd iti daçabhiù | yasya saàçrayäd balät smareëa kämena durmadänäm atimattänäà tejaù prabhävo håtaà dhanur-graheëaiva | paçcät tad-dhanuù sajjé-kåtaà ca | tena ca matsyo yantropari bhraman viddhaù | tatas tän vijitya draupadé präptä ca ||7||

yat-sannidhäv aham u khäëòavam agnaye 'däm 
indraà ca sämara-gaëaà tarasä vijitya |
labdhä sabhä maya-kåtädbhuta-çilpa-mäyä
digbhyo 'haran nåpatayo balim adhvare te ||8||

u iti vismaye | khäëòavam indrasya vanam agnayo 'däà dattavän asmi | khäëòava-dähe rakñitena mayena kåtä ca sabhä labdhä adbhuta-çilpa-rüpä mäyä yasäà sä | te adhvare yäge räjasüye ||8||

yat-tejasä nåpa-çiro- 'ìghrim ahan makhärtham
äryo 'nujas tava gajäyuta-sattva-véryaù |
tenähåtäù pramatha-nätha-makhäya bhüpä
yan-mocitäs tad-anayan balim adhvare te ||9||

anantara-çloko vigétas tathäpi vyäkhäyate | nåpa-çiraù-svaìghir yasya taà jaräsandhaà tavänujo bhémo makhärtham ahan hatavän | tan-nirjayaà vinä räja-süya-makhänupapatteù | gajäyutasyeva sattvam utsäha-çaktir véryaà balaà ca yasya saù | taà hatvä pramatha-nätho mahäbhairavas tasya makhäya ye räjänas tenähåtäs te ca yad yasmän mocitäs tat tasmäd te 'dhvare balim änétavantaù ||9||

patnyäs tavädhimakha-kÿpta-mahäbhiñeka-
çläghiñöha-cäru-kabaraà kitavaiù sabhäyäm |
spåñöaà vikérya padayoù patitäçru-mukhyä
yais tat-striyo 'kåta-hateça-vimukta-keçäù ||10||

yaiù kitavair duùçäsanädibhis tava patnyäù kabaraà vikéryen mucya spåñöam äkåñöaà teñäà striyo hateçä ata eva vaidhavyäd vimukta-keçä akåta cakära | kathaà-bhütaà kabaram | adhimakhaà räjasüyam adhikåtya kÿpto racito yo mahäbhiñekas tena çläghyatamam | cäru ramyam | yat-smaraëät tadäném eväsmat-kåpayä präptasya çré-kåñëasya manane pädayoù patitäny açrüëi mukhäd yasyäù patnyäù | pada-çabda-säpekñasyäpi patita-çabdasyäçru-padena samäso nity-säpekñitatvät ||10||

yo no jugopa vana etya duranta-kåcchräd
durväsaso 'ri-racitäd ayutägra-bhug yaù |
çäkänna-çiñöam upayujya
 yatas tri-lokéà
tåptäm amaàsta salile vinimagna-saìghaù ||11||

çiñyäëäm ayutasyägre tat-paìktau bhuìkte yas tasmäd durväsaso hetor ariëä duryodhanena racitaà yad durantaà kåcchraà çäpa-lakñaëaà tasmät sakäçän no 'smän vanam etya jugopa | kià kåtvä | çäkam evännaà tasminn eva pätre 'viçiñöam upayujya jagdhvä | yata upayogät salile vinimagno munénäà saìghas trilokéà tåptäm amaàsta | evaà hi bhärate kathä — kadäcid durväso duryodhanenätithyaà kåtam | tena ca parituñöena varaà våëéñv ety ukte durväsasaù çäpät päëòavä naçyeyur iti manasi vidhäya duryodhanenoktam | yudhiñöhiro 'smat-kula-mukhyaù, atas tasyäpi bhavataivam eva çiñyäyuta-sahitenätithinä bhavitavyaà, kià tu draupadé yathä kñudhä na sédet tathä tasyäà bhuktavatyäà tad-gåhaà gantavyam iti | tataç ca tathaiva durväsasi präpte paramädareëa yudhiñöhireëa mädhyähnikaà kåtvä ägamyatäm iti vijïäpito muni-saìgho 'dhamarñaëäya jale nimamajja | tatra cintäturayä draupadyä småta-mätraù çré-kåñëo 'ìka-sthäà rukmiëéà hitvä tat-kñaëam eva bhakta-vatsalatayä cägataù | tayä cävedite våttänte bhagavatoktaà — he draupadi, ahaà ca bubhukñito 'smi prathamaà mäà bhojayati | tayä cätilajjayoktaà — svämin, mad-bhojana-paryantam akñayam apy annaà sürya-datta-sthälyäà mayä ca sarvän saàbhojya bhuktam ato nästy annam iti | tathäpy atinirbandhena sthälém änäyya tat-kaëöha-lagnaà kiàcic chäkännaà präçyoktam anena viçvätmä bhagavän préyatäm | atha bhoktuà muni-saìgham ähvayeti bhémaà prahitavän | sa ca tävatätitåpto våthä-päka-bhayena paläyita iti ||11||

yat-tejasätha bhagavän yudhi çüla-päëir
vismäpitaù sagirijo 'stram adän nijaà me |
anye 'pi cäham amunaiva kalevareëa
präpto mahendra-bhavane mahad
-äsanärdham ||12||

girijä-sahito vismäpitaù san nijaà päçupatam astram | anye 'pi lokapälä nijäny asträëy aduù | anyad apy äçcaryam äha — amuneti | mahata indrasyäsanärdham ||12||


tatraiva me viharato bhuja-daëòa-yugmaà
gäëòéva-lakñaëam aräti-vadhäya deväù |
sendräù çritä yad-anubhävitam äjaméòha
tenäham adya muñitaù puruñeëa bhümnä ||13||

tatraiva svarge kréòito gäëòévaà lakñaëaà cihnaà yasya tat | arätayo niväta-kavacä daityäs teñäà vadhärtham äçritavantaù | yenänubhävitaà prabhäva-yuktaà kåtam | he äjaméòa yudhiñöhira | tena muñito vaïcito 'smi | bhümnä nija-mahimävasthänena ||13||

yad-bändhavaù kuru-baläbdhim ananta-päram
eko rathena tatare
 'ham atérya-sattvam |
pratyähåtaà bahu-dhanaà ca mayä pareñäà
tejäspadaà maëimayaà ca håtaà çirobhyaù ||14||

yad-bändhava ity ädi-çloka-trayasyäpi tena muñito 'ham iti pürveëaiva saàbandhaù | çré-kåñëa-bändhava eka evähaà kaurava-sainyäbdhià nästy anto gämbhéryeëa, päraà ca deçato yasya taà tatare térëavän uttara-go-grahe | atéryäëi dustaräëi sattväni timiìgilädéni bhéñmädi-rüpäëi yasmin | parair nétaà go-dhanaà pratyähåtam | pareñäà ca çirobhyaù sakäçät tejäspadaà prabhävasyäspadam uñëéña-rüpaà maëimayaà mukuöa-ratna-rüpaà ca bahu-dhanaà tän mohanästreëa mohayitvä håtam | yad-bändhavena mayä ||14||

yo bhéñma-karëa-guru-çalya-camüñv adabhra-
räjanya-varya-ratha-maëòala-maëòitäsu |
agrecaro mama vibho ratha-yüthapänäm
äyur manäàsi ca dåçä saha oja ärcchat ||15||

adabhrä analpä ye räjanya-varyäs teñäà ratha-maëòalair maëòitäsu bhéñmädénäà camüñu särathi-rüpeëa mamägocaraù san he vibho, teñäà ratha-yüthapänäm äyurädén yo dåçä dåñöyaivärcchat håtavän | manäàséty utsähädi-çaktim | saho balam | ojaù çasträdi-kauçalam ||15||
yad-doùñu mä praëihitaà guru-bhéñma-karëa-
naptå-trigarta-çalya-saindhava-bählikädyaiù |
asträëy amogha-mahimäni
 nirüpitäni
nopaspåçur nåhari-däsam iväsuräëi ||16||

yasya doùñu bhujeñu mä mäà praëihitaà sthäpitaà tair eva gurv-ädibhir nirüpitäni prayuktäny asträëi na spåñanti sma | gurur droëaù | trigartas trigarta-deçädhipatiù suçarmä | çalaù çalyaù | saindhavaù sindhu-deçädhipatir jayadrathaù | vählikaù çantanor bhäträ | amogho mahimä yeñäà tathäbhütäny api | päöhäntare
 'pi sa evärthaù | pratékäräkaraëe 'py asparçe dåñöäntaù — nåhari-däsaà prahlädam iveti ||16||

sautye våtaù kumatinätmada éçvaro me
yat-päda-padmam abhaväya bhajanti bhavyäù |
mäà çränta-väham arayo rathino bhuvi-ñöhaà
na präharan yad-anubhäva-nirasta-cittäù ||17||

sväparädham anusmaran santapyamäna äha | sautye särathye kumatinä me mayä sa våtaù | kumatimatvam eväha — ätma-da ity ädinä | abhaväya mokñäya | bhavyäù çreñöhäù | çräntä vähä açvä yasya taà mäm | jayadratha-vadhe hi jala-pänaà vinäçväù çräntäs tato rathäd avatérya bäëair bhuvaà bhittvä mayä jalaà saàpäditaà | tadä yasyänubhävena nirasta-cittä arayo mäà na prahåtavantaù sa sautye våta iti kumatitvam ||17||

narmäëy udära-rucira-smita-çobhitäni
he pärtha he 'rjuna sakhe kuru-nandaneti |
saïjalpitäni nara-deva hådi-spåçäni
smartur luöhanti hådayaà mama mädhavasya ||18||

he nara-deva, udäraà gambhéraà ruciraà ca yat smitaà tena çobhitäni narmäëi parihäsa-väkyäni tathä kärya-prastäveñu he pärthety ädéni madhuräkñaräëi saàjilpitäni ca hådi-spåçäni manojïäni mädhavasya yäny etäni tänédänéà smartur mama hådayaà luöhanti loöhayanti kñobhayanti | ëij-abhäva ärñaù ||18||

çayyäsanäöana-vikatthana-bhojanädiñv
aikyäd vayasya åtavän iti vipralabdhaù |
sakhyuù sakheva pitåvat tanayasya sarvaà
sehe mahän mahitayä kumater aghaà me ||19||

vikatthanaà sva-guëa-çläghanädi | çayyädiñv aikyäd avyatirekäd dhetoù | kadäcid vyabhicäraà dåñövä he vayasya, åtavän satya-yuktas tvam iti vakroktayä vipralabdhas tiras-kåto 'pi | åbhumän iti päöhe åbhavo deväù sevakäù santi yasya saù | asau mahän api mayä vayasya iti matvä vipralabdhas tiras-kåta ity arthaù | åtamän iti päöhe vattväbhäva ärñaù | me agham aparädham asahat | mahitayä mahattvena | eka-padye atimahattvenety arthaù | sakhyur aghaà sakheva | tanayasyäghaà piteva ||19||

so 'haà nåpendra rahitaù puruñottamena
sakhyä priyeëa suhådä hådayena çünyaù |
adhvany urukrama-parigraham aìga rakñan
gopair asadbhir abaleva vinirjito 'smi ||20||

tvayä çaìkitaà paräjayaà cäpi präpto 'ham ity äha | tena sakhyä rahito 'to hådayena çünyaù | aìga he räjan, urukramasya parigrahaà ñoòaça-sahasra-stré-lakñaëam | asadbhir nécaiù abalä yoñeva ||20||

tad vai dhanus ta iñavaù sa ratho hayäs te
so 'haà rathé nåpatayo yata änamanti |
sarvaà kñaëena tad abhüd asad éça-riktaà
bhasman hutaà kuhaka-räddham ivoptam üñyäm ||21||

çré-kåñëa-viyoga evätra hetur nänya ity äha — tad iti | yato yebhyo nåpataya änamanti éçena riktaà çünyam asatkäryäkñamaà san mantra-vidhänair api bhasmani hutam iva | atiprétäd api kuhakän mäyävinaù sakäçäd räddhaà labdhaà yathä asat | samyak karñaëädinäpy üñara-bhümäv uptaà béjam iva ||21||

räjaàs tvayänupåñöänäà suhådäà naù suhåt-pure |
vipra-çäpa-vimüòhänäà nighnatäà muñöibhir mithaù ||22||

väruëéà madiräà pétvä madonmathita-cetasäm |
ajänatäm ivänyonyaà catuù-païcävaçeñitäù ||23||

suhåt-pure tvayä påñöänäà naù suhådäà madhye catväraù païca vävaçeñitäù | tatra hetuù — vipra-çäpety ädi | väruëém annamayém | ajänatäm ivänyonyam erakä-muñöibhir nighnatäm |||22||23||

präyeëaitad bhagavata éçvarasya viceñöitam |
mitho nighnanti bhütäni bhävayanti ca yan mithaù ||24||

avaçeñitä ity anenoktaà hetu-kartäram äha tribhiù — prayeëeti | bhävayanti pälayanti ||24||

jalaukasäà jale yadvan mahänto 'danty aëéyasaù |
durbalän balino räjan mahänto balino mithaù ||25||

jalaukasäà matsyädénäà madhye mahäntaù sthülä aëéyasaù sükñmäd yathädanti bhakñayanti ||25||

evaà baliñöhair yadubhir mahadbhir itarän vibhuù |
yadün yadubhir anyonyaà bhü-bhärän saïjahära ha ||26||

evaà baliñöhair madadbhiù päëòavair duryodhana-jaräsandhäsén nihatya yadubhir itarän çälvädén nihatya yadün yadubhir anyonyaà nihatya bhagavän bhuvo bhära-bhütän saàhåtavän ||26||

deça-kälärtha-yuktäni håt-täpopaçamäni ca |
haranti smarataç cittaà govindäbhihitäni me ||27||

ataù paraà vaktuà na çaknométi sücayann äha | deça-kälocitärtha-yuktäni manaù-péòopaçama-kaåäëi ca govindasya vacanäni smarato me mama cittaà haranty äkarñanti ||27||

evaà cintayato jiñëoù kåñëa-päda-saroruham |
sauhärdenätigäòhena çäntäséd vimalä matiù ||28||

evam iti sütoktiù | atidåòhena snehena kåñëa-päda-saroruhaà cintayato 'rjunasya matiù çäntä viçokä vimalä viraktä cäsét ||28||

väsudeväìghry-anudhyäna-paribåàhita-raàhasä |
bhaktyä nirmathitäçeña-kañäya-dhiñaëo 'rjunaù ||29||

mati-vaimalya-phalam äha | väsudeväìghry-anudhyäyena paribåàhitaà raàho vego yasyäs tayä bhaktyä nirmathitä unmülitä açeñä kañäyäù kämädayo yasyäù sä dhiñaëä buddhir yasya saù | jïänam punar adhyagamad ity uttareëänvayaù ||29||

gétaà bhagavatä jïänaà yat tat saìgräma-mürdhani |
käla-karma-tamo-ruddhaà punar adhyagamat prabhuù ||30||

kälena karmabhis tamasä bhogäbhiniveçena ca ruddham ävåtaà sat ||30||

viçoko brahma-sampattyä saïchinna-dvaita-saàçayaù |
léna-prakåti-nairguëyäd aliìgatväd asambhavaù ||31||

jïäna-phalam äha — viçoka iti | etad eva çoka-hetv-abhävenopapädayati | çokasya hi hetur dvaita-bhramas tasya dehas tasya liìgaà tasya guëäs teñäm avidyä | tatra brahma-saàpattyä vedänta-çravaëena brahmäham iti jïänena lénä prakåtir avidyä yasmiàs tan-nairguëyaà bhavati natu suñupti-pralayayor ivävidyä-çeñaù | tasmän nairguëyäd guëa-kärya-liìga-näçaù | aliìgatväc cäsaàbhavaù samyag bhogäya bhavati punaù punar iti saàbhavaù sthüla-dehas tad-rahitaù | tataç ca tat-paricchedäbhävät saàchinno dvaita-lakñaëaù saàçayo bhramo yasya sa viçoko jäta iti ||31||

niçamya bhagavan-märgaà saàsthäà yadu-kulasya ca |
svaù-pathäya matià cakre nibhåtätmä yudhiñöhiraù ||32||

bhagavato märgam älakñya yadu-kulasya saàsthäà näçaà çrutvä näradoktaà cänusmåtya svaù-pathäya svarga-märgäya | nibhåtätmä niçcala-cittaù ||32||

påthäpy anuçrutya dhanaïjayoditaà
näçaà yadünäà bhagavad-gatià ca täm |
ekänta-bhaktyä bhagavaty adhokñaje
niveçitätmopararäma saàsåteù ||33||

täà durvijïeyäm | vakñyati hy ekädaçe (11.31.9) — 

saudämyä yathäkäçe yäntyä hitväbhramaëòalam |
gatir na lakñyate martyais tathä kåñëasya daivataiù || iti |

saàsåter uaparäma jévan-muktä babhüva | dehaà jahäv iti vä ||33||

yayäharad bhuvo bhäraà täà tanuà vijahäv ajaù |
kaëöakaà kaëöakeneva dvayaà cäpéçituù samam ||34||

tad evam uktam api yädavebhyo bhagavato vailakñaëyam abuddhvä tat-sämyaà vadato manda-matén prati vailakñaëyaà spañöayati dväbhyäm | yayä yädava-rüpayä tanvä bhuvo bhäraà kaëöakena kaëöakam iväharat | yädava-tanut bhü-bhära-tanuç ceti dvayam apéçvarasya saàhäryatvena samam eva ||34||

yathä matsyädi-rüpäëi dhatte jahyäd yathä naöaù |
bhü-bhäraù kñapito yena jahau tac ca kalevaram ||35||

çré-kåñëa-mürter viçeñam äha — yatheti | täny api tahä dhatte jahäti ca | tadäha | yathä naöo nija-rüpeëa sthito 'pi rüpäntaräëi dhatte 'ntar dhatte ca tathä tad api kalevaraà jahau | antar adhäd ity arthaù ||35|| 

yadä mukundo bhagavän imäà mahéà
jahau sva-tanvä çravaëéya-sat-kathaù |
tadähar eväpratibuddha-cetasäm
adharma-hetuù
 kalir anvavartata ||36||

yudhiñöhirasya svargäroha-prasaìgäya kali-praveçam äha — yadeti | sva-tanvä jahau | sa-tanor eva vaikuëöhärohät | çravaëärhä saté kathä yasya | tadä yad ahas tasminn eva | ahar iti lupta-saptamy-antam padam | apratibuddha-cetasäm avivekinäm iti | vivekinäà tu na prabhur ity uktam | anvavartateti pürvam eväàçena praviñöhya tena
 rüpeëänuvåttir uktä ||36||

yudhiñöhiras tat parisarpaëaà budhaù
pure ca räñöre ca gåhe tadätmani
 |
vibhävya lobhänåta-jihma-hiàsanädy-
adharma-cakraà gamanäya paryadhät ||37||

budho yudhiñöhiraù | tasya kalù parisarpaëaà prasaraëaà vilokya | kathaà-bhütam | lobhädy-adharma-cakraà yasmin | jihmaà kauöilyam | paryadhät tad-ucitaà paridhänam akarot ||37||

sva-räö
 pautraà vinayinam ätmanaù susamaà guëaiù
 |
toya-névyäù patià bhümer abhyañiïcad gajähvaye ||38||

ätmanaù svasya guëaiù susamam atisadåçam | toyaà pariveñäkäreëa sarvataù sthitaà samudrodakam eva névé paridhäna-viçeño yasyäs tasyä bhümeù patitvenäbhiñiktavän ||38||

mathuräyäà tathä vajraà çürasena-patià tataù |
präjäpatyäà nirüpyeñöim agnén apibad éçvaraù ||39||

vajram aniruddhasya putram | nirüpya kåtvety arthaù | apibad ätmani samäropayäm äsa | éçvaraù samarthaù ||39||

visåjya tatra tat sarvaà duküla-valayädikam |
nirmamo nirahaìkäraù saïchinnäçeña-bandhanaù ||40||

saïchinnäny açeñäëi bandhanäny upädhayo yena ||40||


väcaà juhäva manasi tat präëa itare ca tam |
måtyäv apänaà sotsargaà taà païcatve hy ajohavét ||41||

tad eva darçayati dväbhyäm | väcam ity upalakñaëam | sarvendriyäëi manasi praviläpitavän ity arthaù | tac ca manaù präëe, präëädhéna-pravåttitvät | taà ca präëam itare apäne, tenäkarñaëät | apäna-vyäpära utsargas tat-sahitam apänaà måtyau tad-adhiñöätå-devatäyäm | anenaiva väg-ädiñv api tat-tat-karma-sähityaà jïeyam | taà måtyuà païcatve païca-bhütänäm aikye dehe | dehasyaiva måtyur nätmana iti bhävitavän ity arthaù | ajohavéd iti yaì-lug-äntäl luìi rüpam ||41||

tritve hutvä ca païcatvaà tac caikatve 'juhon muniù |
sarvam ätmany ajuhavéd brahmaëy ätmänam avyaye ||42||

tritve guëa-traye païcatvaà deham | tac ca tritvam ekatve avidyäyäm | sarvaà sarväropa-hetum avidyäm ätmani jéve | ajohavéd iti vaktavye ajuhavéd ity ärñam | evaà çodhitam ätmänaà brahmaëy avyaye küöasthe | na tasyänyatra laya ity arthaù ||42||

céra-väsä nirähäro baddha-väì mukta-mürdhajaù |
darçayann ätmano rüpaà jaòonmatta-piçäcavat ||43||

tad evam ätma-pratipattim uktvä bähya-sthitim äha — céra-väsä iti dväbhyäm | baddhaväì manuné ||43||

anavekñamäëo
 niragäd açåëvan badhiro yathä |
udécéà praviveçäçäà gata-pürväà mahätmabhiù |
hådi brahma paraà dhyäyan nävarteta yato gataù ||44||

anavekñamäëo 'nujädi-pratékñäm akurvan | äçäà diçam | gata-pürväà pürvaà praviñöam | mahätmabhir vivekavidbhiù | yato yäà diçaà gataù ||4||

sarve tam anunirjagmur bhrätaraù kåta-niçcayäù |
kalinädharma-mitreëa dåñövä spåñöäù prajä bhuvi ||45||

adharmo mitraà yasya tena ||45||

te sädhu-kåta-sarvärthä jïätvätyantikam ätmanaù |
manasä dhärayäm äsur vaikuëöha-caraëämbujam ||46||

sädhu samyak kåtäù sarve 'rthä dharmädayo yaiù | ata eva vaikuëöhasya caraëämbujam evätyantikaà çaraëaà jïätvä ||46||

tad-dhyänodriktayä bhaktyä viçuddha-dhiñaëäù pare |
tasmin näräyaëa-pade ekänta-matayo gatim ||47||

aväpur duraväpäà te asadbhir viñayätmabhiù |
vidhüta-kalmañä sthänaà virajenätmanaiva hi ||48||

kathaà-bhüte pade | vidhüta-kalmañäëäm ästhänaà niväsa-sthänaà yat tasmin | virajenätmanaiva gatià präpur na tu ñoòaça-kalena liìgena | gater vä viçeñaëaà | virajenätmanaivävasthäna-rüpäà gatià te vidhüta-kalmañäù präpur iti ||47||48||

viduro 'pi parityajya prabhäse deham ätmanaù |
kåñëäveçena tac-cittaù pitåbhiù sva-kñayaà yayau ||49||

çré-kåñëäveçena kåñëe cittam äveçya dehaà parityajya tac-citta eva saàs tadänéà netum ägataiù saha sva-kñayaà svädhikära-sthänaà yayau ||49||

draupadé ca tadäjïäya paténäm anapekñatäm |
väsudeve bhagavati hy ekänta-matir äpa tam ||50||

ätmänaà praty anapekñatäà tadä jïätvä tam äpa ||50||

yaù çraddhayaitad bhagavat-priyäëäà 
päëòoù sutänäm iti samprayäëam |
çåëoty alaà svasty-ayanaà pavitraà
labdhvä harau bhaktim upaiti siddhim ||51||

iti çrémad-bhägavate mahä-puräëe prathama-skandhe

päëòava-svargärohaëaà näma païcadaço 'dhyäyaù ||15||

ity evaà yat saàpräyaëam | alam atiçayena svasty-ayanaà maìgaläspadam | alaà pavitraà ca ||51||

iti çrémad-bhägavate mahä-puräëe prathama-skandhe
bhävärthäkhya-dépikäyäà öékäyäà païcadaço 'dhyäyaù ||15||

atha ñodaço 'dhyäyaù

tataç ca ñoòaçe bhümi-dharmayoù kali-khinnayoù |
saàväde varëyate präptiù pälakasya parékñitaù ||

süta uväca
tataù parékñid dvija-varya-çikñayä
mahéà mahä-bhägavataù çaçäsa ha |
yathä hi sütyäm abhijäta-kovidäù
samädiçan vipra mahad-guëas tathä ||1||

dvija-varyäëäà çikñayä sad-upadeçena | sütyäà janmai | abhijäta-kovidä jäta-karma-vidaù | he vipra, mahatäà guëä yasmin saù ||1||

sa uttarasya tanayäm upayema irävatém |
janamejayädéàç caturas tasyäm utpädayat sutän ||2||

janamejayädén ity akñarädhikyaà chändasam | utpädayann iti päöùe hetau çatå-pratyayaù | sutän utpädayitum upayema iti väkya-yojanä ||2||

äjahäräçva-medhäàs trén gaìgäyäà bhüri-dakñiëän |
çäradvataà guruà kåtvä devä yaträkñi-gocaräù ||3||

äjahära kåtavän ity arthaù | çäradvataà kåpam | yatra yeñv açvamedheñu devä dåñöi-gocarä babhüvuù ||3||

nijagrähaujasä véraù kalià digvijaye kvacit |
nåpa-liìga-dharaà çüdraà ghnantaà go-mithunaà padä ||4||

nijagräha nigåhétavän | kalim eva nirdiçati — nåpeti ||4||

çaunaka uväca
kasya hetor nijagräha kalià digvijaye nåpaù |
nådeva-cihna-dhåk çüdraù ko 'sau
 gäà yaù padähanat ||5||
 

kasya hetor iti | ayam arthaù — kalià kasmäd dhetoù kevalaà nijagräha natu hatavän | yato 'sau çüdraù atikutsitaù | yo gäà padähanad ahann iti ||5||

tat kathyatäà mahä-bhäga yadi kåñëa-kathäçrayam |
athaväsya padämbhoja-makaranda-lihäà satäm ||6||
 

asya viñëoù padämbhojayor makarandas taà lihanty äsvädayanti ye teñäà satäà mahatäà vä kathäçrayam iti samäsän niñkåtasyänuñaìgaù | tarhi kathyatäm ||6||

kim anyair asad-äläpair äyuño yad asad-vyayaù |
kñudräyuñäà nåëäm aìga martyänäm åtam icchatäm ||7||


no cet kim anyair asadbhir aläpaiù | yad yair äyuño våthä kñayaù | asmäkam ayaà satra-prayatne 'pi hari-kathämåta-pänärtha evety äha särdhäbhyäm | kñudram alpam äyur yeñäm | ato martyänäà maraëa-dharmavatäm | tathäpi åtaà satyaà mokñam icchatäm ||7||

ihopahüto bhagavän måtyuù çämitra-karmaëi |
na
 kaçcin mriyate tävad yävad ästa ihäntakaù ||8||


yo måtyù sa iha satre çamitur idaà çämitraà karma paçu-hiàsanaà tad-artham upahütaù | tataù kim ata äha — na kaçcid iti ||8||

etad-arthaà hi bhagavän ähütaù paramarñibhiù |
aho nå-loke péyeta hari-lélämåtaà vacaù
 ||9||

 tato 'pi kim ata äha | aho nå-loke hari-lélämåtaà vacaù péyetetu etad-artham | hari-lélaiväà yasmiàs tat ||9||

mandasya manda-prajïasya vayo mandäyuñaç ca vai |
nidrayä hriyate naktaà divä ca vyartha-karmabhiù ||10||

tad-abhäve våthaiva jévanam ity äha | mandasyälasaya | naktaà rätrau yad vaya äyus tan nidrayä hriyate | divä ahni ca yad vayas tad vyartha-karmabhir apahriyate ||10||

süta uväca
yadä parékñit kuru-jäìgale 'vasat
kalià praviñöaà nija-cakravartite |
niçamya värtäm anatipriyäà tataù
çaräsanaà saàyuga-çauëòir ädade ||11||

tatra tävat kali-nigraha-prasaìgam äha — yadeti | yadä jija-cakravartite sva-senayä pälite deçe kalià praviñöaà çuçräva
, tadä täm anatipriyäà värtäà kiàcit priyäà ca yuddha-kautuka-saàpatteù niçamya tataù çaräsanaà duñöa-nigrahärtham ädade | saàyuge çauëòir yuddhe pragalbhaù | päöhantare
 yuddhe çauriù kåñëa-tulyaù ||11||

svalaìkåtaà çyäma-turaìga-yojitaà
rathaà mågendra-dhvajam äçritaù purät |
våto rathäçva-dvipapatti-yuktayä
sva-senayä digvijayäya nirgataù ||12||

tataç ca digvijayäya nirgataù ||12||

bhadräçvaà ketumälaà ca bhärataà cottarän kurün |
kimpuruñädéni varñäëi vijitya jagåhe balim ||13||

bhadräçvädéni pürva-paçcima-dakñiëottarataù samudra-lagnäni varñäëi | meroù sarvata ilävåtam || tata uttarato ramyakaà hiraëmayaà ca | dakñiëato harivarñaà kiàpuruñaà ca ||13||

tatra tatropaçåëvänaù sva-pürveñäà mahätmanäm |
pragéyamäëaà ca yaçaù kåñëa-mähätmya-sücakam ||14||

ätmänaà ca pariträtam açvatthämno 'stra-tejasaù |
snehaà ca våñëi-pärthänäà teñäà bhaktià ca keçave ||15||

tebhyaù parama-santuñöaù préty-ujjåmbhita-locanaù |
mahä-dhanäni väsäàsi dadau härän mahä-manäù ||16||

pragéyamänaà yaçaù  | yaça-ädéni çåëvaàs tebhyo dadäv iti tåtéyenänvayaù ||14||15||16||

särathya-pärañada-sevana-sakhya-dautya-
véräsanänugamana-stavana-praëämam
 |
snigdheñu päëòuñu jagat-praëatià ca viñëor
bhaktià karoti nå-patiç caraëäravinde
 ||16||

kià ca snigdheñu päëòaveñu viñëor yäni särathy-ädéni karmäëi täni çåëvan
 | tathä viñëor jagat-kartåkäà praëatià ca çåëvan | nåpatiù parékñid viñëoç caraëäravinde bhaktià karoti sma | pärañadam iti repha-kärayor viçleñaç chändasaù | tatra pärñadaà sabhä-patitvam | sevanaà cittänuvåttiù | véräsanaà rätrau khaòga-hastasya tiñöhato jägaraëam ||16||

tasyaivaà vartamänasya pürveñäà våttim anvaham |
nätidüre kiläçcaryaà yad äsét tan nibodha me ||18||

våttim anuvartamänasya sataù | nätidüre çéghram eva ||18||

dharmaù padaikena caran vicchäyäm upalabhya gäm |
påcchati smäçru-vadanäà vivatsäm iva mätaram ||19||

dharmo våña-rüpaù | vicchäyäà hata-prabhäm | gäà go-rüpäà påthvém | vivatsäà nañöäpatyäm ||19||

dharma uväca
kaccid bhadre 'nämayam ätmanas te
vicchäyäsi mläyateñan mukhena
 |
älakñaye bhavatém antarädhià
düre bandhuà çocasi kaïcanämba ||19||

te ätmano dehasya yadyapi bahir ämayo na lakñyate tathäpy antar madhye ädhiù péòä yasyäs täà tväm älakñye | kena | yato vicchäyäsi, ata éñan mläyatä vaivarëyaà bhajatä mukhena liìgena | tatra käraëäni kalpayan påcchati — düre bandhubhir ity ädi païcabhiù | düre sthitaà bandhum ||20||

pädair nyünaà çocasi maika-pädam
ätmänaà vä våñalair bhokñyamäëam |
äho surädén håta-yajïa-bhägän
prajä uta svin maghavaty avarñati ||21||

tribhiù pädair nyünam ata ekaika-pädam | mä mäà mal-lakñaëaà janam ity arthaù | våñalair ita ürdhvaà bhokñyamäëaà | puàstvam ätma-pada-viçeñaëatvät | håtä yajïa-bhägä yeñäà tän | yajïädy-akaraëät ||21||

arakñyamäëäù striya urvi bälän
çocasy atho puruñädair ivärtän |
väcaà devéà brahma-kule kukarmaëy
abrahmaëye räja-kule kulägryän ||22||

he urvi påthvi, bhartåbhir arakñayamäëäù striyaù pitåbhir arakñayaàäëän bälän pratyuta tair eva puruñädair iva nirdayair ärtän kliñöän | väcaà devéà sarasvatéà kukarmaëi duräcäre sthitäm | kulägryän brähmaëottamän sevakän ||22||

kià kñatra-bandhün kalinopasåñöän räñöräëi vä tair avaropitäni |
itas tato väçana-päna-väsaù-snäna-vyaväyonmukha-jéva-lokam ||23||

upasåñöän vyäptän | avaropitäny udväsitäni | vyaväyo maithunam | itas tato niñedhänädareëa sarvato 'çnädiñünmukhaà pravartamänaà jéva-lokaà vä ||23||

yadvämba te bhüri-bharävatära-kåtävatärasya harer dharitri |
antar-hitasya smaraté visåñöä karmäëi nirväëa-vilambitäni ||24||

he amba mätaù he dharitri, te tava yo bhüri-bhäras tasyävatäraëärthaà kåtävatärasya karmäëi smaranté tena visåñöä saté çocasi | nirväëaà vilambitam äçritaà yeñu täni | päöhäntare nirväëaà viòambitam upahasitaà yaiù | mokñäd apy adhika-sukhänéty arthaù ||24||

idaà mamäcakñva tavädhi-mülaà
vasundhare yena vikarçitäsi |
kälena vä te balinäà baléyasä
surärcitaà kià håtam amba saubhagam ||25||

he amba, te saubhägyaà kälena vä håtam ||25||

dharaëy uväca
bhavän hi veda tat sarvaà yan mäà dharmänupåcchasi
 |
caturbhir vartase yena pädair loka-sukhävahaiù ||26||

bhavän jänäty eva tathäpi vakñyäméty äha | yena hetu-bhütena tvaà caturbhiù pädair vartase | yatra ca satyädayo mahä-guëä na viyanti (na kñéyante sma) tena çré-niväsena rahitaà lokaà çocäméti ñañöhenänvayaù ||26||

satyaà çaucaà dayä kñäntis tyägaù santoña ärjavam |
çamo damas tapaù sämyaà titikñoparatiù çrutam ||27||

satyaà yathärtha-bhäñaëam | çaucam çuddhatvam | dayä para-duùkhäsahanam | kñäntiù krodha-präptau citta-saàyamanam | tyägo 'rthiñu mukta-hastatä | santoño 'laà-buddhiù | ärjavam avakratä | çamo mano-naiçcalyam | damo bähyendriya-naiçcalyam | tapaù svadharmaù | sämyam ari-miträdy-abhävaù | titikñä paräparädha-sahanam | uparatir läbha-präptäv audäsényam | çrutaà çästra-vicäraù ||27||

jïänaà viraktir aiçvaryaà çauryaà tejo balaà småtiù |
svätantryaà kauçalaà käntir dhairyaà märdavam eva ca ||28||

jïänam ätma-viñayam | viraktir vaitåñëyam | aiçvaryaà niyantåtvam | çauryaà saàgrämotsahaù | tejaù prabhävaù | balaà dakñatvam | småtiù kartavyäkartavyärthänusandhänam | svätantryam aparädhénatä | kauçalaà kriyä-nipuëatä | käntiù saundaryam | dhairyam avyäkulatä | märdavaà cittäkäöhinyam ||28||

prägalbhyaà praçrayaù çélaà saha ojo balaà bhagaù |
gämbhéryaà sthairyam ästikyaà kértir mäno 'nahaìkåtiù ||29||

prägalbhyaà pratibhätiçayaù | praçrayo vinayaù | çélaà sukha-bhävaù | saha-ojo-baläni manaso jïänedriyäëäà karmendriyäëäà ca päöaväni | bhago bhogäspadatvam | gambhéryam akñobhyatvam | sthairyam acaïcalatä | ästikyaà çraddhä | kértir yaçaù | mänaù püjyatvam | anahaàkåtir garväbhävaù ||29||

ete cänye ca bhagavan nityä yatra mahä-guëäù |
prärthyä mahattvam icchadbhir na viyanti sma karhicit ||30||

ete ekona-catväriàçat | anye ca brahmaëya-çaraëyatvädayo mahänto guëä yasmin  nityäù sahajä na viyanti na kñéyante sma ||30||

tenähaà guëa-pätreëa çré-niväsena sämpratam |
çocämi rahitaà lokaà päpmanä kalinekñitam ||31||

ätmänaà cänuçocämi bhavantaà cämarottamam |
devän pitèn åñén sädhün sarvän varëäàs tathäçramän ||32||

tena guëa-pätreëa guëälayena | päpmanä päpa-hetunä ||31||32||

brahmädayo bahu-tithaà yad-apäìga-mokña-
kämäs tapaù samacaran bhagavat-prapannäù |
sä çréù sva-väsam aravinda-vanaà vihäya
yat-päda-saubhagam alaà bhajate 'nuraktä ||33||

tasya viraho duùsaha ity äha caturbhiù | brahmädayo yasyäù çriyo 'päìga-mokñaù svasmin dåñöi-pätas tat-kämäù santo bahu-tithaà bahu-kälaà tapaù samacaran samayak caranti sma | bhagavadbhir uttamaiù prapannä äçritäpi sä çrér yasya päda-lävaëyam alam anuraktä saté sevate ||33||

tasyäham abja-kuliçäìkuça-ketu-ketaiù
çrémat-padair bhagavataù samalaìkåtäìgé |
trén atyaroca upalabhya tato vibhütià
lokän sa mäà vyasåjad utsmayatéà tad-ante ||34||

tasya bhagavataù çrémadbhiù padaiù | ketur dhvajaù | abjädayaù ketäç cihnäni yeñäà taiù | yadvä abjädénäm äçrayaiù samyag alaàkåtam aìgaà yasyäù sähaà tato bhagavato vibhütià sampadam upalabhya präpya trén lokän atikramya aroce çobhitavaty asmi | paçcät tasyä vibhüter ante näça-käle präpte saty utsmayantéà garvaà kurväëäà mäà sa vyasåjat tyaktavän ||34||

yo vai mamätibharam äsura-vaàça-räjïäm
 
akñauhiëé-çatam apänudad ätma-tantraù |
tväà duùstham üna-padam ätmani pauruñeëa
sampädayan yaduñu ramyam abibhrad aìgam ||35||

kiàca yo vai äsuro vaàço yeñäà teñäà räjïäm akñauhiëé-çata-rüpaà mamätibharaà bhäram apanétavän | tväà cona-padavatväd duùsthaà santaà pauruñeëa puruña-käraëenätmani svasmin saàpürëa-padaà susthaà saàpädayan | lakñaëa-hetvoù kriyäyä iti hetau çatå-pratyayaù | saàpädayitum ity arthaù | abibhrad dhåtavän ity arthaù ||35|| 

kä vä saheta virahaà puruñottamasya
premävaloka-rucira-smita-valgu-jalpaiù |
sthairyaà samänam aharan madhu-mäninénäà
romotsavo mama yad-aìghri-viöaìkitäyäù ||36||

tasya virahaà kä vä saheta | premävalokaç ca rucira-smitaà ca valgu-jalpaç ca tair madhu-mäninénäà satyabhämädénäà samänaà sarva-sahitaà sthairyaà stabdhatvaà yo 'harat | yasyäìghriëä rajasy utthitena viöaìkitäyä alaìkåtäyäù sasyädi-miñeëa romotsavo bhavati ||36||

tayor evaà kathayatoù påthivé-dharmayos tadä |
parékñin näma räjarñiù präptaù präcéà sarasvatém ||37||

iti çrémad-bhägavate mahä-puräëe prathama-skandhe

påthvé-dharma-saàvädo näma ñoòaço 'dhyäyaù ||16||

kathayatoù satoù präcéà pürva-vähinéà sarasvatéà kurukñetre ||37||

iti çrémad-bhägavate mahä-puräëe prathama-skandhe
bhävärthäkhya-dépikäyäà öékäyäà çoòaço 'dhyäyaù ||16||

atha saptadaço 'dhyäyaù

tataù saptadaçe räjïaù kaler nigraha ucyate |
tasyaivaà véryabhäjo 'pi vairägyaà vaktum adbhutam ||

süta uväca
tatra go-mithunaà räjä hanyamänam anäthavat |
daëòa-hastaà ca våñalaà dadåçe nåpa-läïchanam ||1||

hanyamänaà täòyamänam ||1||

våñaà måëäla-dhavalaà mehantam iva bibhyatam |
vepamänaà padaikena sédantaà çüdra-täòitam ||2||

måëälaà padma-kandas tatvad dhavalam | bhayän mehantaà mütrayantam | ivety anena pädävaçeño dharmo bhayän mütrayann iva pratikñaëaà kñéyamäëäàças tasyäpy anirvähät kampamäna iveti darçitam ||2||

gäà ca dharma-dughäà
 dénäà bhåçaà çüdra-padähatäm |
vivatsäà säçru-vadanäà
 kñämäà yavasam icchatém ||3||

dharma-dughäà havir dogdhrém | kñämäà kåçäm | yavasaà tåëam | atra sasyädi-prasava-kñayäd vivatseva | yajïädy-abhävät kåçä | ata eva yajïa-bhägam icchanté påthvéti sücitam ||3||

papraccha ratham ärüòhaù kärtasvara-paricchadam |
megha-gambhérayä väcä samäropita-kärmukaù ||4||

kärtasvaraà suvarëaà tan-mayaù paricchadaù parikaro yasya | svarëa-nibaddham ity arthaù | sajjé-kåta-kärmukaù ||4||

kas tvaà mac-charaëe loke baläd dhaàsy abalän balé |
nara-devo 'si veñeëa naöavat karmaëä 'dvijaù ||5||

haàsi ghätayasi | räjäham iti cet taträha | naöa iva veña-mätreëa nara-devo 'si | karmaëä tv advijaù çüdraù ||5||

yas tvaà kåñëe gate düraà saha-gäëòéva-dhanvanä |
çocyo 'sy açocyän rahasi praharan vadham arhasi ||6||

açocyän niraparädhän rahasi yas tvaà praharan praharasi sa çocyaù säparädho 'sy ato vadham arhasi ||6||

tvaà vä måëäla-dhavalaù pädair nyünaù padä caran |
våña-rüpeëa kià kaçcid devo naù parikhedayan ||7||

våñaà praty äha | tväà vä kaù | svayam eva saàbhävayati | kià kaçcid devo våña-rüpeëäsmän parikhedayan vartase ||7||

na jätu pauravendräëäà
 dordaëòa-parirambhite |
bhü-tale 'nupatanty asmin vinä te präëinäà çucaù ||8||

dordaëòaiù parirambhite parirambhitavat surakñite te çuco 'çrüëi vinänyeñäm açrüëi nänupatantéti kheda-hetutvaà darçitam ||8||

mä saurabheyänuçuco
 vyetu te våñaläd bhayam |
mä rodér amba bhadraà te khalänäà mayi çästari ||9||

evam ukte punar api çocantaà praty äha | bho surabheù putra, mä çucaù çokaà mä kuru | vyetu apayätu | gäà praty äha | he amba mätaù, çästari mayi jévati sati te bhadram eväto mä rodéù ||9||

yasya räñöre prajäù sarväs trasyante sädhvy asädhubhiù |
tasya mattasya naçyanti kértir äyur bhago gatiù ||10||

eña räjïäà paro
 dharmo hy ärtänäm ärti-nigrahaù |
ata enaà vadhiñyämi bhüta-druham asattamam ||11||

mad-dhitärtham evainaà haniñyämi na tavopakäräety äha — yasyeti dväbhyäm | he sädhvi, sarvä yäù käçcid apéty arthaù | asädhubhis trasyante péòayanta ity arthaù | bhago bhägyam | gatiù para-lokaù ||10||11||

ko 'våçcat tava pädäàs trén saurabheya catuñ-pada
 |
mä bhüvaàs tvädåçä räñöre räjïäà kåñëänuvartinäm ||12||

punar api çocantaà våñaà praty äha | kaù avåçcac cicheda | tvädåçäs tvad-vidhä duùkhitäù ||12||

äkhyähi våña bhadraà vaù sädhünäm akåtägasäm |
ätma-vairüpya-kartäraà pärthänäà kérti-düñaëam ||13||

vo bhadram astu | ätmanas tava päda-cchedena vairüpyaà kåtavantaà kértià düsayatéti tathä tam äkhyäyi ||13||

jane 'nägasy aghaà yuïjan sarvato 'sya ca mad-bhayam |
sädhünäà bhadram eva syäd asädhu-damane kåte ||14||

nanu tadäkhyäne kåte kathaà bhadraà syäd ity ata äha | yasmäd anägasi jane yo 'ghaà duùkhaà yuïjan kurvan bhavaty asyaivaà-bhütasya mattaù sakäçät sarvaträpi bhayaà bhavati, tataù sädhünäà bhadraà bhaved eveti ||14|| 

anägaùsv iha bhüteñu ya ägas-kån niraìkuçaù |
ähartäsmi bhujaà säkñäd amartyasyäpi säìgadam ||15||

etasya daëòe 'ham asamartha iti mäçäìkér ity äha anägaùsv iti | ägas-kåd aparädha-kartä | tasyämartyasya devasyäpi bhujam ähartäsmy ähariñyämi | säìgadam ity anena mülata utpäöyähariñyäméti darçitam ||15||

räjïo hi paramo dharmaù sva-dharma-sthänupälanam |
çäsato 'nyän yathä-çästram anäpady utpathän iha ||16||

nanv ekasya nigraheëänyasyänugrahe tava kià prayojanaà taträha — räjïo héti | anyän adharmiñöhän | çäsato daëòayataù ||16||

dharma uväca
etad vaù päëòaveyänäà yuktam ärtäbhayaà vacaù |
yeñäà guëa-gaëaiù kåñëo dautyädau bhagavän kåtaù
 ||17||

artänäm abhayaà yasmät tad vaco vo yuñmäkaà yuktam ucitam eva ||17||

na vayaà kleça-béjäni yataù syuù puruñarñabha |
puruñaà taà vijänémo väkya-bheda-vimohitäù ||18||

vayaà tu yataù puruñät präëinäà kleça-hetavo bhaveyus taà puruñaà na vijänémaù | yato vädinäà väkya-bhedair vimohitäù ||18||

kecid vikalpa-vasanä ähur ätmänam ätmanaù |
daivam anye 'pare karma svabhävam apare prabhum ||19||

väkya-bhedän eväha | vikalpaà bhedaà vasate äcchädayanti ye yoginas te ätmänam evätmanaù prabhuà sukha-duùkha-pradam ähuù | tad uktam ätmaiva hy ätmano bandhur ätmaiva ripur ätmana iti (gétä 6.5) | yadvä vikalpaiù kutarkaiù prävåtä nästikäù | evaà hi te vadanti | na tävad devatädénäà prabhutvaà karmädhénatvät | na ca karmaëaù svädhénatväd acetanatväc ca | ataù svayam eva prabhur na cänyaù kaçcid iti | anye daivajïä daivaà grahädi-rüpäà devatäm | pare tu mémäàsakäù karma | apare laukäyatikäù svabhävam ||19||

apratarkyäd anirdeçyäd iti keñv api niçcayaù |
atränurüpaà räjarñe vimåça sva-manéñayä ||20||

keñv api seçvareñu madhye | keñv apéti durlabhatvaà darçitam | niçcaya iti siddhäntatvam | apratarkyän mano 'gocaräd anirdeçyäd vacanägocarät parameçvarät sarvaà bhavatéti vimåça vicärya sva-buddhyä ||20||

süta uväca
evaà dharme pravadati sa samräò dvija-sattamäù |
samähitena manasä vikhedaù paryacañöa tam ||21||

vikhedo gata-mohaù | paryacañöa pratyabhäñata jïätavän iti vä ||21||

räjoväca
dharmaà bravéñi dharma-jïa dharmo 'si våña-rüpa-dhåk |
yad adharma-kåtaù sthänaà sücakasyäpi tad bhavet ||22||

anirdhäritam iva bruvan ghätakaà jänann api na sücayed ity evaà-rüpaà dharmaà bravéñy ato dharmo 'si | sücane ko doña ity äha — yad iti | sthänaà narakädi ||2||

athavä deva-mäyäyä nünaà gatir agocarä |
cetaso vacasaç cäpi bhütänäm iti niçcayaù ||23||

yadvä ajïänäd apy akathanaà bhavatéty äha — athaveti | devasya mäyäyä gatir vadhya-ghätaka-lakñaëä våttir bhütänäà cetaso vacasaç cägocarä sujïeyä na bhvatéti niçcaya ity arthaù ||23||

tapaù çaucaà dayä satyam iti pädäù kåte kåtäù |
adharmäàçais trayo bhagnäù smaya-saìga-madais tava ||24||

dharmo 'säv iti jïätvä tasya pädänuvädena vyavasthäm äha — tapa iti dväbhyäm | adharma-pädais tava trayaù pädäs tribhir aàçair bhagnäù | smayo vismayaù ||24||

idänéà dharma pädas te satyaà nirvartayed yataù |
taà jighåkñaty adharmo 'yam anåtenaidhitaù kaliù ||25||

idänéà kalau he dharma, te pädaç caturtho 'àças taträpi satyam evästi | yataù satyäd bhavän ätmänaà nirvartayet kathaàcid dhärayet | yadvä puruñas tväà sädhayet | tam api pädam anåtena saàvardhitaù kaliù kali-rüpo 'yam adharmo grahétum icchati, tatreyaà sthitiù — kåta-yuge prathamaà saàpürëaç catuñ-päd dharmaù | tretäyäà caturëäm api pädänäà madhye smayena tapaù, saìgena çaucaà, madena dayä, anåtena satyam ity evaà caturthäàço héyate | dväpare tv ardham | kalau caturtho 'àço 'vaçiñyate so 'py ante vinaìkñyatéti ||25||

iyaà ca bhümir bhagavatä nyäsitoru-bharä saté |
çrémadbhis tat-pada-nyäsaiù sarvataù kåta-kautukä ||26||

nyäsito 'nyonya-dväreëävatärita urur bharo bhäro yasyäù | kåtaà kautukaà maìgalaà yasyäù sä ||26||

çocaty açru-kalä sädhvé durbhagevojjhitädhunä
 |
abrahmaëyä nåpa-vyäjäù çüdrä bhokñyanti mäm iti ||27||

açrüëi kalayati muïcatéty açru-kalä | tena ujjhitä tyaktä saté çüdrä bhokñayanti mäm iti çocati ||27||

iti dharmaà mahéà caiva säntvayitvä mahä-rathaù |
niçätam ädade khaògaà kalaye 'dharma-hetave ||28||

niçätaà niçitam | adharmasya hetur yaù kalis taà hantum ity arthaù ||28||

taà jighäàsum abhipretya vihäya nåpa-läïchanam |
tat-päda-mülaà çirasä samagäd bhaya-vihvalaù ||29||

abhipretya jïätvä ||29||

patitaà pädayor véraù kåpayä déna-vatsalaù |
çaraëyo nävadhéc chlokya äha cedaà hasann iva ||30||

çaraëya äçrayärhaù | çlokyaù satkérty-arhaù ||30||

räjoväca
na te guòäkeça-yaço-dharäëäà 
baddhäïjaler vai bhayam asti kiïcit |
na vartitavyaà bhavatä kathaïcana 
kñetre madéye tvam adharma-bandhuù ||31||

guòakeço 'rjunas tasya yaço-dharä ye vayaà teñäà tän prati baddho 'ïjalir yena tasya te | kintu kathaàcana kenäpy aàçena na vartitavyam | yasmät tvam adharmasya bandhuù ||31||

tväà vartamänaà nara-deva-deheñv
anupravåtto 'yam adharma-pügaù |
lobho 'nåtaà cauryam anäryam aàho
jyeñöhä ca mäyä kalahaç ca dambhaù ||32||

tad eväha | räja-deheñu vartamänaà tväm anu sarvataù pravåttaù | anäryaà daurjanyam | aàhaù svadharma-tyägaù | jyeñöhä alakñméù | mäyä kapaöam ||32||

na vartitavyaà tad adharma-bandho
dharmeëa satyena ca vartitavye |
brahmävarte yatra yajanti yajïair
yajïeçvaraà yajïa-vitäna-vijïäù ||33||

tat tasmäd dharmeëa satyena ca vartitavye vartitum arhe brahmävarte deçe | yajïasya vitänaà vistäras tatra vijïä nipuëäù ||3||

yasmin harir bhagavän ijyamäna
ijyätma-mürtir yajatäà çaà tanoti |
kämän amoghän sthira-jaìgamänäm
antar bahir väyur ivaiña ätmä ||34||

ijyä yägas tad-rüpä mürtir yasya | çaà kñemaà kämäàç ca | nanv indrädayo devä ijyanye natu haris taträha — sthireti | eña sthävarädénäm ätmeti | tathäpi jévavan na paricchinna ity äha — antar bahir iti | yathä vayuù präëa-rüpeëäntastho 'pi bahir apy asti tadvat sarväntaryäméçvaro 'péti ||34||

süta uväca
parékñitaivam ädiñöaù sa kalir jäta-vepathuù |
tam udyatäsim ähedaà daëòa-päëim ivodyatam ||35||

uyatäsim uddhåta-khaògam | daëòa-päëià yamam | udyatam udyuktam ||35||

kalir uväca
yatra kva vätha vatsyämi särva-bhauma taväjïayä |
lakñaye tatra taträpi tväm ätteñu-çaräsanam ||36||

atra na vastavyam iti yä taväjïä tayä yatra kväpi vatsyämi kintu tatra taträpy ätto gåhéta iñüù çaräsanaà ca yena taà tväm eva lakñaye ||36||

tan me dharma-bhåtäà çreñöha sthänaà nirdeñöum arhasi |
yatraiva niyato vatsya ätiñöhaàs te 'nuçäsanam ||37||

tat tasmät | niyato niçcalaù | vatsye vatsyämi ||37||

süta uväca
abhyarthitas tadä tasmai sthänäni kalaye dadau |
dyütaà pänaà striyaù sünä yaträdharmaç catur-vidhaù ||38||

pänaà madyädeù | sünä präëi-vadhaù | dyüte 'nåtam | päne madaù | pürvaà mado dayä-näçakatvenokta 'tra tu darva-dvärä tapo-näçakatvena | stréñu saìgaù | hiàsäyäà krauryaà dayä-näçakam iti jïeyam | yadyapi sarvaà sarvatra saàbhavati, tathäpi prädhänyenänåtadénäà dyütädiñu yathäsaìkhyaà jïeyam | dvädaça-skandhe tu satyaà dayä tapo dänam iti pädä vibhor nåpety (12.3.18) atra däna-çabdena çaucam evoktam | manaù-çuddhi-rüpatväd bhütäbhaya-dänasya | 

tretäyäà dharma-pädänäà turyäàço héyate çanaiù |
adharma-pädair anåta-hiàsäsantoña-vigrahaiù || 

ity (12.3.20) atra cäsantoña-çabdena tasya hetur garvo lakñyate | vihraga-çabdena ca tad-dhetuù stré-saìha ity avirodhaù ||38||

punaç ca yäcamänäya jäta-rüpam adät prabhuù |
tato 'nåtaà madaà kämaà rajo vairaà ca païcamam ||39||

citurvidhasyäpy ekatraivävasthänaà dehéti punar yäcamänäya jäta-rüpaà suvarëaà dattavän | tataù suvarëa-dänäd anåtaà, madaà, kämam iti stréñu saìgaà, raja iti rajo-müläà hiàsäm, etäni catväri païcamaà vairaà cädäd iti ||39||

amüni païca sthänäni hy adharma-prabhavaù kaliù |
auttareyeëa dattäni nyavasat tan-nideça-kåt ||40||

auttareyeëa parékñitä | amüny améñu sthäneñu nyavasad ity arthaù | tasya räjïo nideça-kåd äjïä-kåt ||40||

athaitäni na seveta bubhüñuù puruñaù kvacit |
viçeñato dharma-çélo räjä loka-patir guruù ||41||

atha iti hetoù bubhüñur udbhavitum icchuù | stré-suvarëayor asevanaà näma taor anäsaktiù ||41||

våñasya nañöäàs trén pädän tapaù çaucaà dayäm iti |
pratisandadha äçväsya mahéà ca samavardhayat ||42||

evaà kalià nigåhya våñasya pädän pratisandadhe | tapa-ädéni pravartitavän ity arthaù ||42||

sa eña etarhy adhyästa äsanaà pärthivocitam |
pitämahenopanyastaà räjïäraëyaà vivikñatä ||43||

äste 'dhunä sa räjarñiù kauravendra-çriyollasan |
gajähvaye mahä-bhägaç cakravarté båhac-chraväù ||44||

yuñmadéya-satra-pravåttir api tat-prabhäväd evety äha tribhiù | etarhédänéà yudhiñöhireëäraëyaà praveñöum ucchatä upanyastaà samarpitam äsanam adhyäste | adhunä äste pälayata iti vartamäna-sämépye vartamänavan nirdeçaù smety adhyähäro vä ||43||44||

ittham-bhütänubhävo 'yam abhimanyu-suto nåpaù |
yasya pälayataù kñauëéà yüyaà saträya dékñitäù ||45||

iti çrémad-bhägavate mahä-puräëe prathama-skandhe

kali-nigraho näma saptadaço 'dhyäyaù ||17||

saträya satraà kartuà dékñitä dékñäà kåtavantaù ||45||

iti çrémad-bhägavate mahä-puräëe prathama-skandhe
bhävärthäkhya-dépikäyäà öékäyäà saptadaço 'dhyäyaù ||17||

atha añöädaço 'dhyäyaù

räjïas tv añöadaçe tasya brahma-çäpo nirüpyate |

sa cänugraha eväsya jäto vairägyam ävahan ||

süta uväca
yo vai drauëy-astra-vipluñöo na mätur udare måtaù |
anugrahäd bhagavataù kåñëasyädbhuta-karmaëaù ||1||

parékñito niryäëam ityu äçcaryaà vaktuà tat-saàbhävanäya janmňäçrayam anusmarayati — yo vä iti | vipluñöo nirdagdhaù san ||1||

brahma-kopotthitäd yas tu takñakät präëa-viplavät |
na sammumohorubhayäd bhagavaty arpitäçayaù ||2||

brahma-kopäd utthität takñakädyaù präëa-viplavaù präëa-näças tasmäd yad uru bhayaà tasmän na saàmumoha | tatra hetuù — yas tu bhagavaty evärpitäçaya iti ||2||

utsåjya sarvataù saìgaà vijïätäjita-saàsthitiù
 |
vaiyäsaker jahau çiñyo gaìgäyäà svaà kalevaram ||3||

kintu utsåjyeti | vaiyäsakeù çukasya çiñyaù san | vijïätä ajitasya hareù saàsthitis tattvaà yena saù ||3||

nottamaçloka-värtänäà juñatäà tat-kathämåtam |
syät sambhramo 'nta-käle 'pi smaratäà tat-padämbujam ||4||

na caitac citram ity äha | uttama-çlokasyaiva värtä yeñv ata eva nityaà tat-kathä-rüpam amåtam juñatäà saàbhramo moho na syät ||4||

tävat kalir na prabhavet praviñöo 'péha sarvataù |
yävad éço mahän urvyäm äbhimanyava
 eka-räö ||5||

tasmin rajïi sutaräà tan na citram ity äçayenäha — tävad iti | abhimanyoù putra eka-räö cakravarté éçaù patir yävat ||5||

yasminn ahani yarhy eva bhagavän utsasarja gäm |
tadaivehänuvåtto 'säv adharma-prabhavaù kaliù ||6||

nanu tadä kaler apraveça evästu, iha praviñöo pi na präbhavad iti kutas taträha — yasminn ahani | yarhi yasminn eva kñaëe | gäà påthvém | anuvåttaù praviñöaù | adharmasya prabhavo yasmin ||6||

nänudveñöi kalià samräö säraìga iva sära-bhuk |
kuçaläny äçu siddhyanti netaräëi kåtäni yat ||7||

nanv adharma-hetuà kalià sarvathä kià na hataväàs taträha — nänudveñöéti | säraìgo bhramara iva sära-grähé | säram äha | yas yasmin kuçaläni puëyäny äçu saìkalpa-mätreëa phalanti | itaräëi päpäny äçu na sidhyanti | yas täni kåtäny eva sidhyanti natu saìkalpita-mäträëéti ||7||

kià nu bäleñu çüreëa kalinä dhéra-bhéruëä |
apramattaù pramatteñu yo våko nåñu vartate ||8||

nanu doñädhikyäd dveña eva yuktaù, na, dhéreñu tasyäkiïcit-karatväd ity äha — kià nv iti | kià nu tena bhavet | bäleñv adhéreñu | apramatto 'vahitaù san yo våka iva vartate ||8||

upavarëitam etad vaù puëyaà pärékñitaà mayä |
väsudeva-kathopetam äkhyänaà yad apåcchata ||9||

pärikñétam äkhyänam | apåcchata påñöavanto yüyam ||9||

yä yäù kathä bhagavataù kathanéyoru-karmaëaù |
guëa-karmäçrayäù pumbhiù saàsevyäs tä bubhüñubhiù ||10||

kià bahunä narair etävad eva kartavyam iti sarva-çästrärtha-säraà kathayati — yä yä iti | kathanéyänz urüëi karmäëi yasya tasya guëa-karma-viñayäù | bubhüñibhiù sad-bhävam icchadbhiù ||10||

åñaya ücuù
süta jéva samäù saumya çäçvatér viçadaà yaçaù |
yas tvaà çaàsasi kåñëasya martyänäm amåtaà hi naù ||11||

punar vistareëa kathanärthaà sütoktià tat-saìgaà cäbhinandanti — süteti tribhiù | çäçvatéù samä anantän vatsarän jéva | atyanta-saàyoge dvitéyä | viçuddhaù yaçaù kértayasi | tac cäsmäkaà martyänäm amåtaà maraëa-nivartakam ||11||

karmaëy asminn anäçväse dhüma-dhümrätmanäà bhavän |
äpäyayati govinda- päda-padmäsavaà madhu ||12||

kiàca  asmin karmaëi satre 'näçväse 'viçvanaséye | vaiguëya-bähulyena phala-niçcayäbhävät | dhümena dhümro vivarëa ätmä çaréraà yeñäà tän asmän | karmaëi ñañöhé | äsavaà makarandam | madhu madhuram ||12||

tulayäma lavenäpi na svargaà näpunar-bhavam |
bhagavat-saìgi-saìgasya martyänäà kim utäçiñaù ||13||

bhagavat-saìgino viñëu-bhaktäs teñäà saìgasya yo lavo 'tyalpaù kälas tenäpi svargaà na tulayäma samaà na paçyäma | na cäpavargam | saàbhävanäyäà loö | martyänäà tucchä äçiño räjyädyä na tulyämeti kim u vaktavayam ||13||

ko näma tåpyed rasavit kathäyäà
mahattamaikänta-paräyaëasya |
näntaà guëänäm aguëasya jagmur
yogeçvarä ye bhava-pädma-mukhyäù ||14||

evaà sat-saìgam abhinandya çravaëautsukyam äviñ-kurvanti — ko nämeti | rasavid rasajïaù | mahattamänäm ekäntena param ayanam äçrayo yas tasya kathäyäm | aguëasya präkåta-guëa-rahitasya | kalyäëa-guëänäm antaà ye yogeçvaräs te 'pi na jagmur etävanta iti na parigaëayäà cakruù | bhavaù çivaù pädmo brahmä ca mukhyau yeñäà te ||14||

tan no bhavän vai bhagavat-pradhäno
mahattamaikänta-paräyaëasya |
harer udäraà caritaà viçuddhaà
çuçrüñatäà no vitanotu vidvan ||15||

no 'smäkaà madhye bhagavän pradhänaà sevyo yasya sa bhavän naù çuçrüñatäà hareç caritaà vistärayatu ||15||

sa vai mahä-bhägavataù parékñid
yenäpavargäkhyam adabhra-buddhiù |
jïänena vaiyäsaki-çabditena
bheje khagendra-dhvaja-päda-mülam ||16||

tac ca çuka-parékñit-saàvädena kathayety ähuù — sa vä iti dväbhyäm | vaiyäsakinä çré-çukena çabditena kathitena yena jïänena jïäna-sädhanenäpavarga ity äkhyä yasya tat khagendra-dhvajasya hareù päda-mülaà bheje ||13||

tan naù paraà puëyam asaàvåtärtham
äkhyänam atyadbhuta-yoga-niñöham |
äkhyähy anantäcaritopapannaà
pärékñitaà bhägavatäbhirämam ||17||

tad saàvåtärthaà yathä tathä äkhyähi | tad eva nirdiçanti | parékñite kathitaà pärékñitam äkhyänaà çré-bhägavataà puräëam | paraà puëyaà sattva-çodhakam | atyudbhute yoge niñöhä yasya | anatasyäcaritair upapannaà yuktam | ata eva bhägavatänäm abhirämaà priyam | etair viçeñeëaù karma-jïäna-bhakti-yoga-prakäçatvaà darçitam ||17||

süta uväca
aho vayaà janma-bhåto 'dya häsma
våddhänuvåttyäpi viloma-jätäù |
dauñkulyam ädhià vidhunoti çéghraà
mahattamänäm abhidhäna-yogaù ||18||

çré-bhägavata-vyäkhyäne labdha-prasaìgaà mahatäm ädara-pätram ätmänaà çläghate dväbhyäm | aho ity äçcaryaà | ha iti harñe | vayam iti bahu-vacanaà çläghäyäm | pratiloma-jä apy adya janma-bhåtaù sa-phala-janmäna äsma jätäù | våddhänäm anuvåttyä ädareëa | jïäna-våddhaù çukas tasya sevayeti vä | yato duñkulatvaà tan-nimittam ädhià ca manaù-péòäà mahattamänäm abhidhäna-yogo yogo laukiko 'pi saàbhäñaëa-lakñaëaù saàbandho vidhunoty apanayati ||18||

kutaù punar gåëato näma tasya
mahattamaikänta-paräyaëasya |
yo 'nanta-çaktir bhagavän ananto
mahad-guëatväd yam anantam ähuù ||19||

kutaù punaù kià punar vaktavyaà tasyänanatasya näma gåëataù puàso mahattänääna-yogo dauñkulyaà vidhunotéti | yadvä näma gåëataù punaù kuto dauñkulyam iti |  yadvä gåëataù puàsas tasya näma dauñkulyaà vidhunotéti kià vaktavyam iti kaimutya-nyäyam eväha | anantäù çaktayo yasya | svato 'py anantaù | kiàca mahatsu guëä yasya sa mahad-guëaù tasya bhävas tasmät | yaà guëato 'py anantam ähuù ||19||

etävatälaà nanu sücitena
guëair asämyänatiçäyanasya |
hitvetarän prärthayato vibhütir
yasyäìghri-reëuà juñate 'nabhépsoù ||20||

etat prapaïcayati tribhiù — etävateti | tasya yad asämyam anatiçäyanaà ca guëais sämyaà tad-ädhikyaà cänyasya nästéty asyärthasya jïänam etävatä sücitenaivälaà paryäptaà kas tad vistaro vaktuà çaknoti | tad eväha | itarän brahmädén prärthayamänän hitvä vibhütir lakñmér anabhépsor api yasyäìghri-reëuà sevata iti ||20||

athäpi yat-päda-nakhävasåñöaà
jagad viriïcopahåtärhaëämbhaù |
seçaà punäty anyatamo mukundät
ko näma loke bhagavat-padärthaù ||21||

athety arthäntare | yasya päda-nakhhäd avasåñöaà niùsåtam api viriïcenopahåtaà samarpitam arhaëämbho 'rghodakam éça-sahitaà jagat punäti | viriïcopahåtaà seçam iti ca tayor apy upäsakatvam uktam | tasmän mukunda-vyatiriktaù ko näma bhagavat-padasyärthaù | sa eva sarveçvara ity arthaù ||21||

yatränuraktäù sahasaiva dhérä
vyapohya dehädiñu saìgam üòham |
vrajanti tat päramahaàsyam antyaà
yasminn ahiàsopaçamaù sva-dharmaù ||22||

dhéräù sataù | üòhaà dhåtam | antyaà param äkäñöäpannam | tad äha | yasminn ahiàsä upaçamaç ca sväbhäviko dharmaù ||22||

ahaà hi påñöo 'ryamaëo bhavadbhir
äcakña ätmävagamo 'tra yävän |
nabhaù patanty ätma-samaà patattriëas
tathä samaà viñëu-gatià vipaçcitaù ||23||

evam svabhägyam abhinandya pärékñitopakhyänaà vaktum äha — ahaà héti | he aryamaëaù he süryäs trayé-mürtayaù, atra yävän ätmävagamo mama jïänaà tävad äcakñe pravakñyämi | tathähi | yathä pakñiëo nabha ätma-samaà sva-çakty-anrüpam evotpatanti na kåtsnaà, tathä vipaçcito 'pi viñëor gatià léläà samaà svam atyanurüpam eva vadantéty arthaù ||23||

ekadä dhanur udyamya vicaran mågayäà vane  |
mågän anugataù çräntaù kñudhitas tåñito bhåçam ||24||

saàprati kathäm upakñipati — ekadeti ||24||

jaläçayam acakñäëaù praviveça tam äçramam |
dadarça munim äsénaà çäntaà mélita-locanam ||25||

acakñäëo 'paçyan taà prasiddham äçramam | tasmiàç ca munià çamékam ||25||


pratiruddhendriya-präëa-mano-buddhim upäratam |
sthäna-trayät paraà präptaà brahma-bhütam avikriyam ||26||

pratiruddhäù pratyähatä indriyädayo yena tam | ata evoparatam | sthäna-trayäc jägrädi-lakñaëät paraà turéyaà padaà präptam | ata eva brama-bhütatväd avikriyam ||26||

viprakérëa-jaöäcchannaà rauraveëäjinena ca |
viçuñyat-tälur udakaà tathä-bhütam ayäcata ||27||

viprakérëäbhir jaöäbhir äcchannam | rurur måga-viçeñas tasya carmaëä cäcchannam | viçeñeëa çuñyät-tälu yasya saù | tathä-bhütaà munim udakam ayäcata ||27||


alabdha-tåëa-bhümy-ädir asampräptärghya-sünåtaù |
avajïätam ivätmänaà manyamänaç cukopa ha ||28||

na labdhaà tåëaà tåëäsanaà bhümy-ädy-upaveça-sthänaà ca yena saù | na saàpräpto 'rghaù sünåtaà priya-vacanaà ca yena saù ||28||

abhüta-pürvaù sahasä kñut-tåòbhyäm arditätmanaù |
brähmaëaà praty abhüd brahman
 matsaro manyur eva ca ||29||

matsaras tad-utkarñäsahanam ||29||

sa tu brahma-åñer aàse gatäsum uragaà ruñä |
vinirgacchan dhanuñ-koöyä nidhäya puram ägataù
 ||30||

gatäsu måtam | dhanuñ-koöyä cäpägreëa ||30||

eña kià nibhåtäçeña-karaëo mélitekñaëaù |
måñä-samädhir ähosvit kià nu syät kñatra-bandhubhiù ||31||

sarpa-nidhäne räjïo 'bhipräyam äha | eña kià pratyähåta-sarvendriyaù san mélitekñaëaù sthito yadvä kñatra-bandhubhir ägatair gatair vä kià nu syäd ity avajïayä måñä-samädhiù sann iti jijïäsayety arthaù ||31||


tasya putro 'titejasvé viharan bälako 'rbhakaiù |
räjïäghaà präpitaà tätaà çrutvä tatredam abravét ||32||

tasya putraù çåìgé-nämä  | atitejasvé tapo-bala-saàpannaù | aghaà duùkham | tatra arbhaka-madhye ||32||

aho adharmaù pälänäà pévnäà bali-bhujäm iva |
sväminy aghaà yad däsänäà dvära-pänäà çunäm iva ||33||

palänäà räjïäm | pévnäà puñöänäm | adharmam eva niròiçati | svämini däsänäà yad aghaà päpäcaraëaà bali-bhujäà käkänäm iva çunäm iva ceti ||33||


brähmaëaiù kñatra-bandhur hi dvära-pälo
 nirüpitaù |
sa kathaà tad-gåhe dväù-sthaù sabhäëòaà bhoktum arhati ||34||

däsatvaà darçayati — brähmaëair iti | sa-bhäëòaà bhäëòe eva sthitam ||34||

kåñëe gate bhagavati çästary utpatha-gäminäm |
tad bhinna-setün adyähaà çäsmi paçyata me balam ||35||

tat-tat-anantaram | ahaà çäsmi daëòayämi ||35||

ity uktvä roña-tämräkño vayasyän åñi-bälakän
 |
kauçiky-äpa upaspåçya väg-vajraà visasarja ha ||36||

iti vayasyän uktvä roñeëa tämre akñiëé yasya saù | kauçiké nadé tasyä apaù | sandhir ärñaù | väg-vajraà çäpam ||36||


iti laìghita-maryädaà takñakaù saptame 'hani |
daìkñyati sma kuläìgäraà codito me tata-druham ||37||

ity evaà sarpa-nikñepeëa | daìkñyati bhakñayiñyati | päöhäntare
 bhasmé-kariñyati |smeti päda-püraëe | kulasyäìgära-tulyam | me mayä | tateti hrasvatvam ärñam ||37||

tato 'bhyetyäçramaà bälo gale sarpa-kalevaram |
pitaraà vékñya duùkhärto mukta-kaëöho ruroda ha ||38||

sa vä äìgiraso brahman çrutvä suta-viläpanam |
unmélya çanakair netre dåñövä cäàse måtoragam ||39||

gale sarpa-kalevaraà yasety ulk-samäsaù | mukta-kaëöhaù uccair ity arthaù ||


visåjya putraà papraccha
 vatsa kasmäd dhi rodiñi |
kena vä te 'pratikåtam
 ity uktaù sa nyavedayat ||40||

taà sarpaà visåjya | kenopakäraù kåtaù ||40||

niçamya çaptam atad-arhaà narendraà
sa brähmaëo nätmajam abhyanandat |
aho batäàho mahad adya te kåtam
alpéyasi droha urur damo dhåtaù ||41||

anabhinanadana-väkyam aho ity ädi | bata kañöham | te tvayä mahat päpaà kåtam | drohe aparädhe | damo daëòaù ||41||


na vai nåbhir nara-devaà paräkhyaà
sammätum arhasy avipakva-buddhe |
yat-tejasä durviñaheëa guptä
vindanti bhadräëy akutobhayäù prajäù ||42||

paro viñëur ity äkhyä khyätir yasya taà nara-devam | nåbhiù saàmätuà samaà drañöum ||42||

alakñyamäëe nara-deva-nämni
rathäìga-päëäv ayam aìga lokaù |
tadä hi caura-pracuro vinaìkñyaty
arakñyamäëo 'vivarüthavat kñaëät ||43||

alakñyamäno 'dåçyamäne | avivarüthavan meña-saìghavat ||43||

tad adya naù päpam upaity ananvayaà
yan nañöa-näthasya vasor vilumpakät |
parasparaà ghnanti çapanti våïjate
paçün striyo 'rthän puru-dasyavo janäù ||44||

nañöo nätho yasya lokasya tasya vasor vasuno dhanasya vilumpakäd apahartuç coräder hetor yat päpaà bhaviñyati tad asmän nimittatväd asmän upaiñyati | ananvayaà saàbandha-çünyam eva | tad eva päpaà darçayati — parasparam iti | çapanti paruñaà vadanti | paçv-ädén våïjate 'paharanti | puru-dasyavaç cora-bahuläù ||44||

tadärya-dharmaù praviléyate nåëäà
varëäçramäcära-yutas trayémayaù |
tato 'rtha-kämäbhiniveçitätmanäà
çunäà kapénäm iva varëa-saìkaraù ||45||

ärya-dharmaù sadäcäraù | çunäà kapénäm ivärtha-kämayor eväbhiniveçita-cittänäm ||45||

dharma-pälo nara-patiù sa tu samräò båhac-chraväù |
säkñän mahä-bhägavato räjarñir haya-medhayäö |
kñut-tåö-çrama-yuto déno naiväsmac chäpam arhati ||46||

evaà räja-mätrasya çäpänarhatvam uktvä prastutaà viçeñam äha — dharma-päla iti särdhena | haya-medhayäò açvamedha-yäjé | nanv evaà-bhütaç cet tat kuto 'pakåtaväàs taträha — kñut-tåò iti | svägata-praçnäbhävenävajïätaù pratyuta çäpaà katham arhatéty arthaù ||46||

apäpeñu sva-bhåtyeñu bälenäpakva-buddhinä |
päpaà kåtaà tad bhagavän sarvätmä kñantum arhati ||47||

asya mahä-päpasyänyat präyaçcittam adåñövä päpam ävedayan bhagavantaà prärthayate — apäpeñv iti ||47||

tiras-kåtä vipralabdhäù çaptäù kñiptä hatä api |
näsya tat pratikurvanti tad-bhaktäù prabhavo 'pi hi ||48||

räjä cet pratiçäpaà dadyät tarhi niñkåtir bhaved api tat tu na saàbhavati tasya mahä-bhägavatatväd ity äha | tiras-kåtä ninditäù | vipralabdhäù vaïcitäù | kñiptä avajïätäù | hatäs täòitäù | asya tiras-kärädi-kartuù | na tat pratékäraà kurvanti | tad-bhaktä viñëu-bhaktäù | prabhavaù samarthä api ||48||

iti putra-kåtäghena so 'nutapto mahä-muniù |
svayaà viprakåto räjïä naiväghaà tad acintayat ||49||

viprakåto 'pakåtaù | agham aparädham ||49||


präyaçaù sädhavo loke parair dvandveñu yojitäù |
na vyathanti na håñyanti yata ätmä 'guëäçrayaù ||50||

iti çrémad-bhägavate mahä-puräëe prathama-skandhe

vipra-çäpopalambhanaà nämäñöädaço 'dhyäyaù ||18||

yuktaà caitad ity äha — präyaça iti | dvandveñu sukha-duùkhädiñu | aguëäçrayaù sukha-duùkhädy-äçrayo na bhavati ||50||

iti çrémad-bhägavate mahä-puräëe prathama-skandhe
bhävärthäkhya-dépikäyäà öékäyäà añöädaço 'dhyäyaù ||18||

athaikonaviàço 'dhyäyaù


präyopaviñöe gaìgäyäà räjïi yogi-janävåte |
çukasyägamanaà tatra proktam ekonaviàçake ||

süta uväca
mahé-patis tv atha tat-karma garhyaà
vicintayann ätma-kåtaà sudurmanäù |
aho mayä nécam anäryavat kåtaà
nirägasi brahmaëi güòha-tejasi ||1||

sva-kåtaà tat-karma muni-skandhe sarpa-prakñepaëaà garhyaà nindyaà cintayan sudurmanä jätaù | cintäm eväha sädhärbhyäm — aho iti | nécaà päpam | amévam iti päöhe sa evärthaù | brahmaëi brähmaëe | güòaà guptaà tejo yasya tasmin ||1||

dhruvaà
 tato me kåta-deva-helanäd
duratyayaà vyasanaà nätidérghät |
tad astu kämaà
 tv agha-niñkåtäya me
yathä na kuryäà punar evam addhä ||2||

kåtaà yad deva-helanam éçvarävajïä-päpam ity arthaù | tasmän me vyasanaà bhaviñyati tat tu nätidérghät käläd aciräd evästu taträpy addhä säkñän mamaiva na puträdi-dväreëeti prärthanä | kämam asaìkocataù | evaà prärthanäyäù prayojanam | aghasya niñkåtäya präyaçcittäya | yathä punar evaà na kuryäm iti ||2||

adyaiva räjyaà balam åddha-koçaà
prakopita-brahma-kulänalo me |
dahatv abhadrasya punar na me 'bhüt
päpéyasé dhér dvija-deva-gobhyaù ||3||

evaà säkñät svasyaiva vyasanaà saàprärthya tataù präg eva kiàcit prärthayate | adyaiva me räjyädi dahatu prakopitaà brahma-kulam evänalaù | punar dvijädén péòayituà dhér me mä bhün na bhaved ity arthaù ||3||


sa cintayann ittham athäçåëod yathä
muneù sutokto niråtis takñakäkhyaù |
sa sädhu mene na cireëa takñakä-
nalaà prasaktasya virakti-käraëam ||4||

itthaà cintayan sa räjä muneù sutenoktaù saptame 'hani niråtir måtyur yathä bhaviñyati tathäçåëot | çaméka-preñita-çiñyäc chrutvä ca sa takñakasya viñägnià sädhu mene | yato viñayeñu prasaktasya virakti-käraëam ||4||

atho vihäyemam amuà ca lokaà
vimarçitau heyatayä purastät |
kåñëäìghri-seväm adhimanyamäna
upäviçat präyam amartya-nadyäm ||5||

atho anantaram ubhau lokau purastäd räjya-madhya eva heyatayä vicäritau vihäya çré-kåñëäìghri-seväm evädhimanyamänaù sarva-puruñärthädikäà jänan präyam anaçanaà tasminn ity arthaù | tat-saìkalpenopaviçad iti yävat | yad vä präyaà prakåñöam ayanaà çaraëaà yathä bhavati tathä ||5||

yä vai lasac-chré-tulasé-vimiçra-
kåñëäìghri-reëv-abhyadhikämbu-netré |
punäti lokän ubhayatra seçän
kas täà na seveta mariñyamäëaù ||6||

amartya-nadyäm iti viçeñaëasya phalam äha | yä gaìgä lasanté çrér yasyäs tulasyäs tayä vimiçrä ye kåñëäìghri-reëavas tair abhyadhikaà sarvotkåñöaà yad ambu tasya netré tad vähiné | ubhayatra antar bahiç ca seçän loka-pälaiù sahitän lokän punäti | mariñyamäëa äsanna-maraëaù | maraëasyäniyata-kälatväd sarve 'pi tathä | atas täà ko na seveta ||6||

iti vyavacchidya sa päëòaveyaù
präyopaveçaà prati viñëu-padyäm |
dadhau mukundäìghrim ananya-bhävo
muni-vrato mukta-samasta-saìgaù ||7||

ity evaà viñëu-padyäà gaìgäyäà präyopaveçaà prati vyavacchidya niçcitya | päëòaveya iti tat-kulaucityaà darçayati | nästy anyasmin bhävo yasya saù | kutaù | muni-vrata upaçäntaù | tat kutaù | muktaù samasta-saìgo yena saù ||7||

tatropajagmur bhuvanaà punänä
mahänubhävä munayaù sa-çiñyäù |
präyeëa térthäbhigamäpadeçaiù
svayaà hi térthäni punanti santaù ||8||

atrir vasiñöhaç cyavanaù çaradvän
ariñöanemir bhågur aìgiräç ca |
paräçaro gädhi-suto 'tha räma
utathya indrapramadedhmavähau ||9||

medhätithir devala ärñöiñeëo
bhäradväjo gautamaù pippalädaù |
maitreya aurvaù kavañaù kumbhayonir
dvaipäyano bhagavän näradaç ca ||10||

tatra tadä tad-darçanärthaà munaya upägatä na tu tértha-snänärtham | kåtärthatvät | nanu tädåçänäm api térth-yäträ dåçyate taträha präyeëeti | tértha-yäträ-vyäjaiù ||8||9||10||

anye ca devarñi-brahmarñi-varyä
räjarñi-varyä aruëädayaç ca |
nänärñeya-pravarän
 sametän
abhyarcya räjä çirasä vavande ||11||

aruëädayaù käëòarñitva-viçeñeëa påthak nirdiñöäù | nänä yäny ärñeyäëi åñéëäà goträëi teñu pravarän çreñöhän | çirasä bhuvaà spåñövä vavande ||11||

sukhopaviñöeñv atha teñu bhüyaù
kåta-praëämaù sva-cikérñitaà yat |
vijïäpayäm äsa vivikta-cetä
upasthito 'gre 'bhigåhéta-päëiù ||12||

vijïäpanärthaà punaù kåta-praëämaù | viviktaà çuddhaà ceto yasya | abhigåhétau saàyojitau päëé yena saù | sva-cikérñitaà präyopaveçenädi yuktam ayuktam veti vijïäpayäm äsa ||12||

räjoväca
aho vayaà dhanyatamä nåpäëäà
mahattamänugrahaëéya-çéläù |
räjïäà kulaà brähmaëa-päda-çaucäd
düräd visåñöaà bata garhya-karma ||13||

anumodanenänugraham älakñyätmänaà çläghate — aho iti | nåpäëäà madhye mahattamair anugrahaëéyaà çélaà våttaà yeñäà te | etac ca räjïäm atidurlabham ity äha | brähmaëänäà päda-çaucät päda-kñälanodakät, düräd ucchiñöa-vië-mütra-pädämbhäàsi samutsåjed iti småteù, düre hi tais tad visåjyate | tato 'pi düräd eva visåñöaà kñiptam | taträpi sthätum ayogyam ity arthaù | garhyaà karma yasyenty ätmänam uddiçyoktam ||16||

tasyaiva me 'ghasya parävareço
vyäsakta-cittasya gåheñv abhékñëam |
nirveda-mülo dvija-çäpa-rüpo
yatra prasakto bhayam äçu dhatte ||14||

ästäà tävad anugrahaù, brahma-çäpo 'pi bhagavat-prasädäd eva jäta ity äha | tasya garhya-karmaëa eva | ato 'ghasya päpätmano gåheñv äsakta-cittasya me sva-präptaye parävaräëäà éça eva dvija-çäpatayä babhüva | yatra yasmin çäpe sati gåheñu prasakto bhayaà dhatte nirviëëo bhavati | yato nirveda-mülo nirvedo vairägyaà mülaà präpti-käraëaà yasmin | svasya vairägya-präpyatvät tasya ca bhaya-mülatvät tad-arthaà dvija-çäpaà käritavän ity arthaù ||14||

taà mopayätaà pratiyantu viprä
gaìgä ca devé dhåta-cittam éçe |
dvijopasåñöaù kuhakas takñako vä
daçatv alaà gäyata viñëu-gäthäù ||15||

tän prärthayate — tam iti dväbhyäm | taà mä mäm upayätuà çaraëägataà pratiyantu jänantu | devé devatä-rüpä gaìgä ca pratyetu | vä-çabdaù pratikriyänädare | gäthäù kathäù ||15||


punaç ca bhüyäd bhagavaty anante
ratiù prasaìgaç ca tad-äçrayeñu |
mahatsu yäà yäm upayämi såñöià
maitry astu sarvatra namo dvijebhyaù ||16||

sa äçrayo yeñäà teñu prakåñöaù saìgo bhüyät | tasyäà tasyäà såñöau janmani ||16||


iti sma räjädhyavasäya-yuktaù
präcéna-müleñu kuçeñu dhéraù |
udaì-mukho dakñiëa-küla äste
samudra-patnyäù sva-suta-nyasta-bhäraù ||17||

adhyavasäyo niçcayaù | präcénäni prägagräëi müläni yeñäà teñu prägagreñu kuçeñv äste sma | sva-sute jamanejaye nyasto bhäro räjyaà yena saù ||17||

evaà ca tasmin nara-deva-deve
präyopaviñöe divi deva-saìghäù |
praçasya bhümau vyakiran prasünair
mudä muhur dundubhayaç ca neduù ||18||

mudä vyakiran | deva-saìghair väditä dundubhayo neduù ||18||

maharñayo vai samupägatä ye
praçasya sädhv ity anumodamänäù |
ücuù prajänugraha-çéla-särä
yad uttama-çloka-guëäbhirüpam ||19||

prajänugrahe çélaà svabhävaù säro balaà ca yeñäà uttama-çloka-guëair abhirüpaà sundaram ||19||

na vä idaà räjarñi-varya citraà
bhavatsu kåñëaà samanuvrateñu |
ye 'dhyäsanaà räja-kiréöa-juñöaà
sadyo jahur bhagavat-pärçva-kämäù ||20||

bhavatsu päëòor vaàçyeñu | ye jahur iti yudhiñöhirädy-abhipräyeëa ||20||

sarve vayaà tävad ihäsmahe 'tha
kalevaraà yävad asau vihäya |
lokaà paraà virajaskaà viçokaà
yäsyaty ayaà bhägavata-pradhänaù ||21||

parasparaà saàmantryante — sarva iti | para çreñöhaà lokam | tatra hetuù — virajaskaà nirmäyaà viçokaà ca yäsyatéti | kulas taträha — ayam iti ||21||


äçrutya
 tad åñi-gaëa-vacaù parékñit
samaà madhu-cyud guru cävyalékam |
äbhäñatainän
 abhinandya yuktam
çuçrüñamäëaç caritäni viñëoù ||22||

äçrutyäkarëya | samaà pakña-päta-çünyam | madhu-cyud amåtasrävi | guru gambhérärtham | avyalékaà satyam ||22||


samägatäù sarvata eva sarve
vedä yathä mürti-dharäs tri-påñöhe |
nehäthavämutra
 ca kaçcanärtha
åte paränugraham ätma-çélam ||23||

trayäëäà lokänäà påñöhe upari satya-loke vedä yathä mürti-dharä xxxxx tat-tulyäù | jïänätiçayam uktvä kåpälutäm äha — neheti | bhavatäà prayojanaà paränugrahaà vinä nästi | tarhi sa evärthaù syät, na | ätma-çélaà sva-svabhävam ||23||


tataç ca vaù påcchyam imaà
 vipåcche
viçrabhya viprä iti kåtyatäyäm |
sarvätmanä mriyamäëaiç ca kåtyaà
çuddhaà ca taträmåçatäbhiyuktäù ||24||

påcchyaà prañöavyam | viçrabhya viçväsaà kåtvä | evaà kartavyam ity asya bhäva iti-kåtyatä tasmin viñaye | sarvätmanä sarvävasthäsu yat kåtyaà viçeñataç ca mriyamäëais tac ca çuddhaà päpa-saàparka-rahitam ämåçata vicärayata ||24||


taträbhavad bhagavän vyäsa-putro
yadåcchayä gäm aöamäno 'napekñaù |
alakñya-liìgo nija-läbha-tuñöo
våtaù
 stri-bälair avadhüta-veñaù ||25||

tatra teñu yäga-yoga-tapo-dänädibhir vivadamäneñu satsu yadåcchayä gäà paryaöan vyäsa-putras taträbhavat präptaù | na lakñyam äçramädi-liìgaà yasya | avadhüto 'vajïayä janais tyakto yas tasyeva veño yasya saù ||25||


taà dvyañöa-varñaà su-kumära-päda-
karoru-bähv-aàsa-kapola-gätram |
cärv-äyatäkñonnasa-tulya-karëa-
subhrv-änanaà kambu-sujäta-kaëöham ||26||

tam ity ädénäà pratyutthitä iti tåtéya-çlokenänvayaù | dvi-guëäny añöau varñäëi yasya | sukumärau komalau pädau karäv ürü bähü aàsau kapolau gätraà ca yasya | cäruëé äyate äkñiëé yasmin | unnatä naä yasmin | lamba-hrasvädi-vaiñamyaà vinä tulyau karëau yasmin | çobhane ca bhruvau yasmin evaàbhüta-mänanaà yasya | kambuvad-rekhä-trayäìkitaù suñöhu jätaù kaëöho yasya ||26||

nigüòha-jatruà påthu-tuìga-vakñasam
ävarta-näbhià vali-valgüdaraà ca |
dig-ambaraà vaktra-vikérëa-keçaà
pralamba-bähuà svamarottamäbham ||27||

kaëöhasyädhobhägayoù sthite te asthiné jatruëé | mäàsena nigüòhe jatruëé yasya | påthu vistérëaà tuìgam unnataà ca vakño yasya | ävartavan näbhir yasya | valibhis tiryaì-nimna-rekhäbhir valgu ramyam udaraà yasya | diça evämbaraà yasya | vakrä vikérëäù keçä yasya | pralambau bähü yasya | sv-amareñu çreñöha-deveñüttamo haris tadvad äbhä yasya tam ||27||

çyämaà sadäpévya-vayo - 'ìga-lakñmyä
stréëäà mano-jïaà rucira-smitena |
pratyutthitäs te munayaù sväsanebhyas
tal-lakñaëa-jïä api güòha-varcasam ||28||

sadä apécyam atyuttamaà yad vayo yauvanaà tena yäìga-lakñmér deha-käntis tayä rucira-smitena  ca | güòha-varcasam api pratyutthitäs taà dåñövä pratyudgamaà kåtavänta ity arthaù ||28||

sa viñëu-räto 'tithaya ägatäya
tasmai saparyäà çirasäjahära |
tato nivåttä hy abudhäù striyo 'rbhakä
mahäsane sopaviveça püjitaù ||29||

çirasaiva saprayäm äjahärätma-nivedanaà kåtavän | tena sahägatäù stry-ädayo nivåttäù | sa copaviveça | sandhir ärñaù ||29||

sa saàvåtas tatra mahän mahéyasäà
brahmarñi-räjarñi-devarñi-saìghaiù |
vyarocatälaà bhagavän yathendur
graharkña-tärä-nikaraiù parétaù ||30||

sa bhagavän brahmarñy-ädi-saìghaiù saàvåtaù sannalaà vyarocat | grahäù çukrädayaù | åkñäëy açviny-ädéni | anyäs täräù ||30||

praçäntam äsénam akuëöha-medhasaà
munià nåpo bhägavato 'bhyupetya |
praëamya mürdhnävahitaù kåtäïjalir
natvä girä sünåtayänvapåcchat ||31||

na kuëöhä sarväryeñu medhä yasya tam | praëamya praçnärthaà punar natvä ||31||

parékñid uväca
aho adya vayaà brahman sat-sevyäù kñatra-bandhavaù |
kåpayätithi-rüpeëa bhavadbhis térthakäù kåtäù ||32||

yeñäà saàsmaraëät puàsäà sadyaù çuddhyanti vai gåhäù |
kià punar darçana-sparça-päda-çaucäsanädibhiù
 ||33||

sünåtäà girim äha — aho iti païcabhiù | satäà sevyä jätäù | yataù atithi-rüpeëa hetunä térthakä yogyäù kåtäù ||32||33||

sännidhyät te mahä-yogin pätakäni mahänty api |
sadyo naçyanti vai puàsäà viñëor iva suretaräù ||34||

viñëoù sännidhyäd asurädaya
 iva ||34||

api
 me bhagavän prétaù kåñëaù päëòu-suta-priyaù |
paitåñvaseya-préty-arthaà tad-gotrasyätta-bändhavaù ||35||

päëòu-sutänäà priyo 'tas teñäà paitåñvastreyänäà préty-arthaà tad-gotrasya me ättaà svékåtaà bändhavaà bandhu-kåtyaà yena saù ||34||

anyathä te 'vyakta-gater darçanaà naù kathaà nåëäm |
nitaräà mriyamäëänäà saàsiddhasya vanéyasaù ||36||

anyathä çré-kåñëa-prasädaà vinä |avyaktä gatir yasya | mriyamäëänäà nitaräà kathaà syät | vanayitä yäcayitä vanayitåtamo vanéyäàs tasya | atyudäratayä mäà yäcethä iti pravartakasyevety arthaù ||36||

ataù påcchämi saàsiddhià yoginäà paramaà gurum |
puruñasyeha yat käryaà mriyamäëasya sarvathä ||37||

samyak siddhir yasmät tam | käryaà kartuà yogyam, kartavyaà tv ävaçyakam iti bhedaù | ata eva sarvathä mriyamäëasya puruñasya yasmin kåte saàsiddhir mokña-lakñaëä siddhir bhavati tat tväà yoginäà guruà påcchämi ||37||

yac chrotavyam atho japyaà yat kartavyaà nåbhiù prabho |
smartavyaà bhajanéyaà vä brühi yad vä viparyayam ||38||

yac chrotavyaà yaj jäpyaà yat kartavyaà yat smartavyaà yad ärädhyaà tad brühi || viparyayam açrotavyädi ||38||

nünaà bhagavato brahman gåheñu gåha-medhinäm |
na lakñyate hy avasthänam api go-dohanaà kvacit ||39||

tava darçanasya punar durlabhatväd idäném eva kathanéyam ity äçayenäha — nünam iti | go-dohana-mätra-kälam api asmäkaà bhägya-vaçät tvad-darçanaà jätam iti bhävaù ||39||  

süta uväca
evam äbhäñitaù påñöaù sa räjïä çlakñëayä girä |
pratyabhäñata dharma-jïo bhagavän bädaräyaëiù ||40||

iti çrémad-bhägavate mahä-puräëe añöädaça-sahasryäà päramahaàsyäà saàhitäyäà prathama-skandhe çukägamanaà nämaikonaviàço 'dhyäyaù ||19||

evam aho ity ädikayä çlakñaëayä madhurayä girä äbhäñito 'bhimukhékåtaù påñöhaç ca ||40||

äryaà dharmajamähatärim avanau kåtvä parékñin-nåpaà 
brahmästrädibhirakñitaà kali-jayäkhyätaà ca kåtvä bhuvi |
ante yaù çuka-rüpataù sva-parama-jïänopadeçena taà 
çäpäd ävad amuà namämi paramänandäkåtià mädhavam ||

iti çrémad-bhägavata-bhävärtha-dépikäyäà çrédhara-svämi-viracitäyäà
prathama-skandha-öékäyäm ekonaviàço 'dhyäyaù ||19||

samäpto 'yaà prathama-skandhaù ||

� väri-buddhir maru-märécikäyäà prasiddheti präcéna-pustaka-päöhaù |


� keñucit pustakeñu janma-sthiti-bhaìgaà yato bhavatéti päöhas tatra samähära-dvandvo bodhyaù |


� atra päöhäntaraà — añöädaça-sahasraà tat puräëaà parikértitam iti kvacit |


� etad artha-dvayaà präcéëeñu pustakeñu dåçyate |


� vibhägaça ity anantaraà 'na hy evävagamiñyanti daivopahata-cetanäù' ity adhikam ardhaà kvacid upalabhyate |


� präcéna-pustakeñu müle öékäyäà ca suprasédatéty eva päöhaù |


� vistareëärabhya itétyanto granthaù präcéna-pustake 'sti |


� 'saàpraçna-saàpåñöaù' iti kvacit päöhaù|


� etad-agre upanayana-karmaëo 'py anarha-vayaskatväd viçeñato bälam ity abhipräya ity adhikaù päöhaù kvacit |


� atra 'atititérañatäm' iti päöho bahutra dåçyate taträbhyäsa-lopo repha-ña-kärayor viçleño våtta-bhaìgaç cärñaù|


� 'sarasvatéà caiva' iti präcéna-pustakeñu bahuçaù päöho dåçyate |


� 'sva-kathäù' ity api kvacit päöhaù |


� 'prasädiném' ity api päöhaù|


� 'kñetra-rüpeëa vä' iti kvacit päöhaù |


� dehäntaryämiëa iti päöho 'pi kvacit dåçyate |


� ayaà grantho bahuñu präcéna-pustakeñu nopalabhyate |


� 'bhütvä dama-çamopetam' ity api kvacit päöha upalabhyate |


� 'tathä' ity api päöho müle öékäyäm api kvacid dåçyate |


� 'dadära karajair ürau' ity api päöhaù |


� 'guëa-båàhitam' iti päöho müle öékäyäà cästi | ayam eva samécénaù |


� 'våtty-abhipräyeëa' iti kvacit päöhaù |


� präcéna-pustake — 'nanu yadi ko 'pi na jänäti tarhy anirmokña-prasaìgaù syäd ity äçaìkyäha — sa vedeti | amäyayäkuöila-bhävena | santatayä nirantarayä | anuvåttyä sevaä tat-päda-saroja-gandhaà yo bhajeta | padavéà svarüpam | veda jänäti' iti päöhaù |


� 'ugra' itiy ädy adhikam ekasmin pustake |


� etad-agre präcéna-pustake 'yüyaà vyavasitä viprä jijïäsäyäà ca niñöhitäù' ity ardham adhikam |


� kvacit pustake müle öékäyäà ca 'äçramän' iti päöhaù |


� 'idaà coväca' ity api päöhaù |


� 'tathäpi' iti päöhaù |


� päöhantare 'uçattanaù' ity evaàrüpe |


� 'tathäpi' iti päöhantaraà kvacit |


� 'iti çeñaù' iti päöho yady api bahutra dåçyate tathäpi müle tat-pada-sattvät so 'yukta eva|


� atra 'bandhanam eva' iti 'nyünam eva' iti ca päöhau kvacid dåçyete |


� 'karhicit' iti päöhaù kvacit |


� asyägre 'bhagavad-bhakti-sukhärtham eva prayateta tasya durlabhatväd ity arthaù' ity adhikaù päöhaù |


� sv-iñöasya pütasya su-sükta-dattayoù' ity api dvitéya-caraëe päöhaù kvacit |


� 'buddha-dattayoù' iti päöhaù |


� atra 'lepädy-anumoditaù' iti päöhas tad-anuguëä vyäkhyä ca kvacit |


� 'abhavad ratiù' päöhaù |


� 'kåñëa-saìkértanodbhavam' iti päöhaù |


� 'ästhitaù' iti müla-öékayoù kvacit päöhaù|


� 'uttasthau' ity api päöhaù kvacit tathäpy ätmanepadapäöha eva yuktaù |


� veda-väcäm aviñaya iti päöhaù|


� anantasyety ädi gåëann ity antaù päöhaù präcéna-pustakeñu na dåçyate |


� sudämety ärambhya nairukta-smaraëäd ity anto granthaù präcéna-pustakeñüpalabdhaù |


� 'bahi-lokaà gatä' ity api päöhaù |


� 


� 'janma karma parékñitaù' iti kvacit päöhaù |


� dhanuç-cihnäntargato bhägaù präcéna-pustake 'sti


� atra 'saàsthäëaà päëòu-puträëäm' iti päöhaù |


� 'mahä-bäho' ity api päöhaù|


� 'nainam' iti päöhaù|


� 'saha-mürdhajaiù' iti päöhaù |


� putra-çokärtam iti na bahutropalabhyate |


� 'räjïyäù' ity api päöhaù |


� 'svayam evävånot' iti päöhaù |


� 'avatäraëäya' iti päöhaù |


� 'viçasanam' iti päöhaù |


� 'tadä tam' iti päöhaù |


� 'sattamäù' iti päöhaù |


� päöhäntare 'prema-sannatän' ity evaà-vidhe


� 'sa kälaù' ity api kvacit päöhaù |


� 'kämya-karmabhiù' ity api päöhaù |


� 'dharma-vit' ity api päöhaù |


� 'dharmän' iti päöhaù sa eva yukto 'neka-dharma-prakathanät |


� 'paryupasthitaù' iti päöhe 'pi sa evärthaù |


� mudrita-pustake tu 'gatäyudha-çramaù' iti müle päöhaù |


� 'sva-rüpam' iti päöhaù sa ca öékänanugaëaù | tatra samänaà rüpaà gatä iti vyäkhyänät |


� 'muhuù' iti päöhaù |


� 'tamojuñaù' iti päöhaù |


� 'çriyaù patiù' ity api päöhaù |


� 'maru-dhanväv atikramya' iti päöhaù |


� 'jagad-bhava-bhayäpaham' ity api päöhaù |


� atra navama-slokottaraà våndävanäìkita-pustake 'kathaà vayaà nätha ciroñite tvayi prasanna-dåñöyäkhila-täpa-çoñaëaà | jévema te sundara-häsa-çobhitam apaçyamänä vadanaà manoharam|' iti müle 'dhikaù taö-öékä ca — katham iti | he näöha, prapannänäà tåñëä-rüpo 'khilo yas täpas tasya çoñaëaà näçakam | tväà prapannänäà tåñëäsambhaväd iti |


� ye ca sämbagadädaya iti päöhaù |


� ucchvasita iti päöho yadyapi bahutra dåçyate tathäpi sa prämädikaù, öékäyäà çaça plutagatäv iti dhätur-nirdeçät |


� 'säkampitä' iti päöhaù |


� 'puträn udgåhya tat-kaëöham äliìgayantya iva' iti päöhaù | öékäntareñv ätmajair antarätmanä manasä ca tv ätmajair dehajai romaïcädibhiù sahety arthaù kåtaù | 


� daçamäsasyeti päöhaù |


� purüëäm iti päöhaù |


� labdhopacitaya iti päöhaù |


� dadhyau anyatreti päöhe na labdha-dhäna ity anvayaù |


� yajïoçamayad iti päöhaù |


� kåta-kåtya-vivitsita iti päöhe viditavyedya ity arthaù |


� nävedayad iti päöhe näkathayad ity arthaù |


� devavat svakair iti päöhaù |


� atra vijayadhvajyäà ñoòaçaà padyam — 


athämantryäcyuto bandhün nirvartyänugatän vibhuù |


arjunoddhava-çaineyair yayau dväravatéà hayaiù || iti vidyate ||


� tam abhipretyeti päöhe taà vinäça-kälan ity artho jïeyaù |


� Some read this verse after verse 21 — 


andhaù puraiva vadhiro manda-prajïäç ca sämprataà |�viçérëa-danto mandägniù sarägaù kapham udvahan ||


� bhémäpavarjitam iti päöhaù | sa eva päöho yuktaù, öékäyäà dattam ity artha-karaëät |


� vijayadhvajyäà tv atra — ahaà ca vyaàsino räjan pitror vaù kula-nanadana | na veda sädhvyä gändharvyä bhuñito 'smi mahätmabhiù || iti päöhaù |


� päöhäntaram abhyarcayan munim iti evaà-rüpam iti jïeyam |


� 'varteran vanam äçritäù' 'varteran mäm anäçritäù' iti päöhau | 


� 'nämnä' iti päöhaù sa cäsaàbaddha eva |


� 'sthäëur ivädhunä' iti päöhaù |


� ayaà päöho 'dhiko véraräghava-siddhäntadépikayoù |


� 'hy ärät' iti päöhaù |


� 'dräk çünyam icchataù' iti päöhe viçvam ity adhyähäraù | 'kuhvänair viçvaà vai çünyam icchataù' ity ayaà päöhaù sädhur eva |


� ' ananya-puruña-strébhir' iti päöhaù |


� 'aàhribhiù ' iti päöho 'pi yukta eva | uëädiñu vaìkry-ädayaç cety api nipätanät |


� atra 'upadekñätithi-våddhäàç ca garbhiëy ätura-kanyakäù' ity ardham adhikaà kvacit |


� 'upabhujya' iti päöhaù kvacit |


� atra mahad iti påthak padaà yuktam | anyathä 'änmahata' ity ätväpattiù syät | ärñatvät tad-abhäve mahaty äsane ity apy anvetuà çakyam |


� 'tataräham' 'atärya-sattvam' 'tejaù-padam' iti päöhäù |


� 'ameya-mahimäni' iti päöhaù |


� 'amogha-mahitäni' ity evaà-rüpe |


� In the Gétäpress editon and translation of the Bhägavata Puräëa by C. L. Goswami it is stated that verses 34  and 35  are missing in the oldest manuscript yet found of Çrémad Bhägavata, existing in the Saraswati Bhavana Library attached to the Queen's College at Väräëasé. Vijayadhvaja rejected these two verses as well as the one immediately preceding them as interpolated.


� 'abhadra-hetuù' iti päöhaù |


� 'svena rüpeëa' iti päöhaù |


� 'tathätmani' iti päöhaù |


� 'samräö' iti päöhaù |


� 'ätmanaù sadåçaà guëaiù' ' ätmano 'navaà guëaiù' iti päöhau |


� 'anapekñamäëaù' iti päöhaù |


� 'çüdrako 'sau' iti päöhaù |


� 'yateta buddhimän måtyor abhäväya puraiva hi' iti tåtéya-caturtha-caraëau kvacit |


� atra 'yasmin péte kåtaà sarvam iñöäpürtädikaà bhavet' ity artham adhikaà kvacit |


� idam adhyähåtam 'kuru-jäìgale 'çåëot' iti päöhe nädhyähäräpekñä |


� 'saàyuga-çauriù' ity evaà-rüpe |


� 'stavana-praëämän', 'stavanäny açåëvan' iti päöhau |


� 'nå-patiù sma padäravinde' iti päöhaù |


� çåëvann ity adhyähära-labdham | 'stavanäni çåëvan' iti päöhe tu nädhyähäräpekñä |


� 'vicchäyeña mläyatä yan-mukhena' iti päöhaù |


� 'dharmän nu påcchasi' iti päöhaù |


� 'äsura-veça-räjïäm' iti päöhaù |


� 'dharma-duhäm' iti päöhaù |


� 'vivatsäm açru-vadanäm' iti pracuraù päöhaù |


� 'kauravendräëäm' iti päöhaù | ayam eva cäkhila-vyäkhyätå-saàmataù |


� 'saurabheyätra çucaù' iti päöhaù |


� 'räjïaù paraù' iti päöhaù |


� 'catuñ-padaù' iti päöhaù |


� ' bhagavän våtaù' iti päöho vijayadhvayädi-saàmataù, sa eva samécéna iti bhäti |


� 'durbhagevojjhitä saté' iti päöhaù |


� 'vijïänäjita-saàsthitiù' iti pääöhäù |


� 'urvyä äbhimanyavaù' iti päöhaù |


� 'praty abhüt tasya', 'praty abhüd räjïaù' iti päöhau |


� 'ägataù' iti päöhaù |


� 'gåha-pälaù' iti päöhaù |


� 'åñi-bälakaù' iti päöhaù |


� 'dhakñyati sma' ity evaà-rüpe |


� 'taà ca papraccha' iti päöhaù |


� 'te 'py akåtam', 'te viprakåtam', 'te 'pakåtam'  iti päöhäù |


� 'nünaà tataù' iti päöhaù |


� 'kämam agha-niñkåtäya ', 'kämaà hy agha-niñkåtäya' iti päöhau |


� 'pravaräàs tän sametän' iti päöhaù |


� 'äçrutya rñi-gaëa-vacaù parékñit', 'äçrutya tesaà vacanaà parékñit' iti päöhau |


� 'äbhäñatainän abhinandya yuktaù', 'äbhäñatainän abhinandya yuktän' iti päöhau 


� 'nehätha nämutra' iti päöhaù |


� 'påcchyam idam' iti päöhaù |


� 'våtaç ca bälair avadhüta-veñaù' iti päöhaù |


� 'çaucärcanädibhiù' iti päöhaù |


� 'asurä mayädaya iva' iti päöhaù |


� 'adya me' iti päöhaù |





